
ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᔫᓂ 4, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 
ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 
ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 
ᑕᐃᒪ ᐱᒋᐊᕐᓂᖃᓚᐅᓐᖏᓂᑦᑎᓐᓂ ᑐᒃᓯᐊᕐᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ ᐊᐱᕆᔪᒪᓪᓗᒍᓗ ᒥᔅᑕ 
ᑕᑉᑑᓇ. ᒥᔅᑕ ᑕᑉᑑᓇ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ, ᓯᕗᓕᖅᑎ, 
ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᐊᒻᒪᑦᑕᐅᖅ 
ᓄᓇᕗᒥᐅᓕᒫᑦᑎᐊᑦ, ᐅᓐᓄᓴᖃᑦᑎᐊᕆᑦᑎ. ᑕᐃᒪ 
ᑲᑎᒪᔾᔪᑎᒃᓴᑦᑎᓐᓄᑦ ᐱᒋᐊᓚᐅᓐᖏᓐᓂᑦᑎᓐᓂ 
ᑖᒃᑯᓄᖓ ᑐᓴᒐᒃᓵᕐᔪᖕᓂᑦ 
ᐅᖃᐅᓯᖃᑲᐃᓐᓇᕐᓂᐊᕋᒪ. 
 
ᑖᓐᓇ ᓯᕗᓪᓕᖅ ᐅᖃᐅᓯᕆᔪᒪᓪᓗᒍ ᐃᓛᒃ 
ᑐᓴᖅᑎᑦᑐᒪᓪᓗᓯ ᒥᔅᑕ ᔭᐃᒥᓯ ᐊᕐᕚᕐᓗᒃ ᒫᓐᓇ 
ᓄᓇᒥᖕᓂᑦ ᒥᑦᑎᒪᑕᓕᖕᒥ ᒪᒥᑎᑦᑎᐊᖅᑐᖅ 
ᓴᐃᓕᔪᖅ ᑕᐃᓐᓇ 
ᑐᐊᕕᕐᓇᖅᑐᒃᑰᕈᑎᒋᓚᐅᖅᑎᓪᓗᓂᐅᒃ 
ᐱᓚᒃᑐᖅᑕᐅᓂᖓ ᑕᐅᓇᓂ ᖃᓪᓗᓈᑦ ᓄᓇᖓᓐᓂ. 
ᑕᕝᕙ ᐃᓕᔅᓯᓕᒫᖅ ᐅᖃᕈᑎᓗᓯ ᑖᓐᓇ ᒥᔅᑕ 
ᐊᕐᕚᕐᓗᒃ ᓱᒃᑲᓕᔪᒥᒃ ᒪᒥᑉᐸᓪᓕᐊᖁᕙᕗᑦ 
ᐊᒻᒪᑦᑕᐅᖅ ᓯᕗᓂᑦᑎᓐᓂ ᑕᑯᑦᑎᐊᓛᕈᒪᒋᓪᓗᑎᒍᑦ 
ᑕᕝᕙᓂ ᑲᑎᒪᓕᕈᑦᑕ ᑕᒪᑐᒪ ᐊᕐᕋᒎᑉ ᐃᓚᖓᓂ.  
 
(ᑐᓵᔨᑎᒍᑦ) ᐊᒻᒪᓗᑦᑕᐅᖅ ᒪᓕᒐᓕᐅᖅᑏᑦ, 
ᐅᖃᕈᒪᒋᕗᖓ ᐅᐱᒋᔪᒪᓪᓗᒍ 
ᐅᖃᓕᒫᒐᓕᕆᔨᒋᔭᕗᑦ ᐃᕚᓐ ᐆᕈᓪ, ᑖᓐᓇ ᐃᕚᓐ  

ᑕᒫᓂ ᐊᕐᕌᒍᒥ ᓵᓚᖃᓚᐅᕐᒪᑦ 2009 ᑲᓇᑕᒥ 
ᑲᑐᔾᔨᖃᑎᒌᑦ ᐊᔾᔨᐅᓐᖏᑦᑐᓂᒃ ᐅᖃᓕᒫᖃᕐᕕᐅᔪᓂᑦ 
ᑐᓂᕐᕈᓯᐊᖅᑐᓂᑦ ᐃᓕᓴᕆᔭᐅᔾᔪᑎᒋᔭᖓ 
ᐱᓕᕆᖃᑦᑕᖅᓯᒪᓂᖓᓄᑦ ᓄᓇᕗᒻᒥ 
ᐅᖃᓕᒫᒐᓕᕆᓂᕐᒧᑦ ᐃᓚᓕᐅᑎᓯᒪᓪᓗᓂ ᐃᓄᒃᑎᑐᑦ 
ᑎᑎᕋᐅᓯᐅᔪᖅ ᖃᕆᓴᐅᔭᒃᑯᑦ ᕿᓂᕈᑎᑎᒍᑦ. ᑕᐃᒪ 
ᒪᓕᒐᓕᐅᖅᑎᓕᒫᑦ, ᐅᐱᒍᓱᖃᑎᒋᔪᒪᕙᒃᑲ, 
ᑖᔅᓱᒥᖓ. 
 
>>ᐸᑦᑕᑐᖅᑐᑦ 
 
ᐅᐱᓐᓇᖅᐳᑎᑦ, ᐃᕚᓐ. 
 
ᒪᓕᒐᓕᐅᖅᑏᑦ, ᐆᒥᖓᑦᑕᐅᖅ ᐅᖃᓕᒫᕈᒪᖕᒥᔪᖓ 
ᑎᑎᖅᑲᐅᓯᐊᕆᓚᐅᖅᑕᓐᓂᑦ ᑲᒥᓯᓇᒥᑦ ᓄᓇᕗᒻᒥᑦ, 
ᐃᒪᐃᓕᖓᔪᖅ:  
 

ᑮᓇᐅᔭᖅᑐᕈᑎᒃᓴᓄᑦ ᑐᓴᒐᒃᓴᖅ 
 
ᒥᔅᑕ ᔭᐃᒥᓯ ᐋᕆᐊᒃ, ᐅᖃᖅᑎᒋᔭᐅᔪᖅ ᑲᑎᒪᕕᒻᒥ 
ᓄᓇᕗᑦ ᒪᓕᒐᓕᐅᕐᕕᖓ 
ᐃᖃᓗᐃᑦ, ᓄᓇᕗᑦ 
X0A 0H0 
 
ᐅᖃᖅᑏ, ᐅᖃᐅᔾᔨᔪᒪᕗᖓ ᐊᑐᓕᖁᒐᒃᑭᑦ 
ᒪᓕᒐᓕᐅᕐᕕᖕᒧᑦ ᓄᓇᕗᒻᒥ ᐊᖏᖅᑕᐅᖁᓪᓗᒋᑦ 
ᐅᑯᐊ ᐱᖁᔭᒃᓴᐃᑦ ᐊᐃᑉᐸᖓᓂᒃ 
ᑲᑎᒪᓂᖃᖅᑎᓪᓗᒋᑦ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ,  
 

• ᒪᓕᒐᒃᓴᖅ 1 - ᑮᓇᐅᔭᑦ ᐊᑐᖅᑐᒃᓴᐃᑦ 
(ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ) ᒪᓕᒐᖅ, 
2009-2010;  

 
• ᒪᓕᒐᒃᓴᖅ 2 - ᐃᓚᒋᐊᕈᑎᐅᔪᑦ ᑮᓇᐅᔭᑦ 

ᐊᑐᖅᑐᒃᓴᐃᑦ (ᐊᑭᑐᔫᑎᓄᑦ) ᒪᓕᒐᖅ, 
ᓈᓴᐅᑎᓕᒃ 1, 2009-2010.  

 
ᑎᑎᕋᖅᑐᖅ ᐊᑎᓕᐅᖅᑐᓂᐅᒃ ᐋᓐ ᒥᑭᔾᔪᒃ-ᕼᐋᓐᓴᓐ 
ᑲᒥᓯᓇ ᓄᓇᕗᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ.  

(ᑐᓵᔨᑎᒍᑦ) ᑲᑎᒪᔾᔪᑎᒃᓴ 2. ᑮᓇᐅᔭᓄᑦ 
ᐊᑐᖅᑐᒃᓴᓄᑦ ᐅᖃᐅᓰᑦ. ᒥᓂᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 2: ᑮᓇᐅᔭᑦ ᐊᑐᖅᑐᒃᓴᑦ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ. ᐅᓪᓗᒥ 
ᓂᑯᕕᑉᐳᖓ ᒐᕙᒪᒃᑯᑦ ᑕᒫᓂ ᐊᕐᕌᒍᒥ ᒫᓐᓇ 
ᐱᓕᕆᐊᕆᔭᑦᑎᓐᓂ 
ᓯᕗᓂᒃᓴᖃᑦᑎᐊᕆᐊᖃᕋᓗᐊᕋᑦᑕ ᐊᒃᓱᕈᖅᑎᓪᓗᑕ. 
 
ᑕᕝᕙᓂ ᑕᒪᑦᑕᒥ 2030-ᒧᑦ ᐱᓪᓗᒍ. ᑖᔅᓱᒧᖓ 
ᑕᓯᐅᖅᑕᐅᓪᓗᑕ ᑕᒪᑦᑕᒧᑦ ᕿᓂᕋᑦᑕ 
ᖁᕕᐊᓱᒍᓐᓇᖁᓪᓗᑕ ᐃᓅᓯᖃᑦᑎᐊᕈᓐᓇᖁᓪᓗᑕ. 
ᐃᓄᖁᑎᕗᑦ ᐃᓚᒋᔭᕗᑦ, ᖃᓄᐃᖏᑦᑎᐊᕐᓗᑎ 
ᑎᒥᒥᒍᑦ ᖁᕕᐊᓱᓪᓗᑎᒃᓗ ᓄᓇᓕᒋᔭᕗᓪᓗ 
ᑐᕚᖃᑐᐃᓐᓇᕐᓂᐊᕈᓐᓃᕐᓗᑎᒃ ᒐᕙᒪᒃᑯᓐᓂᑦ, 
ᑭᓯᐊᓂᓕ ᐅᕙᑦᑎᓐᓂᖓ ᑲᓇᑕᒥᐅᖑᖃᑎᕗᑦ 
ᓴᓂᓪᓕᕆᔭᕗᓪᓗ ᓯᓚᖅᔪᐊᒥ ᐃᓕᓴᖅᓯᓯᒪᓗᑎᒃ 
ᐃᑲᔪᕈᑎᒋᔭᑦᑎᓐᓂᑦ. 
 
ᑕᒫᓂ ᐊᕐᕌᒍᒥ ᒐᕙᒪᒋᔭᕗᑦ ᐱᕙᓪᓕᐊᓇᓱᐊᕐᖓᑕ 
ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᑕᒪᒃᑯᐊ 
ᓯᕗᓂᒃᓴᑦᑎᓐᓄᑦ ᐊᑭᑐᓗᐊᖏᑦᑐᒥᒃ 
ᓴᓇᔪᓐᓇᕐᓂᐊᕋᑦᑕ ᐊᒻᒪᓗ ᖃᓄᖅᑑᕋᓱᒃᐳᒍᑦ 
ᓴᐳᑎᓇᓱᒃᑐᒍᑦ ᐊᕙᑎᕗᑦ. ᑕᐃᒃᑯᐊ 
ᑭᖑᕚᒃᓴᕆᔭᕗᑦ ᖁᕕᐊᓱᖃᑦᑕᕐᓂᐊᕐᒥᖕᒪᑕ 
ᓄᓇᑦᑎᓐᓂᑦ, ᐅᓪᓗᒥ ᖁᕕᐊᒋᔪᓐᓇᕋᑦᑎᒍᑦ. 
 
ᐅᖃᖅᑏ, ᓇᓗᓇᐃᖅᓯᒍᒪᕗᖓ ᑐᕌᒐᒋᔭᑦᑎᓐᓂᑦ. 
 
ᑕᒫᓂ ᐊᕐᕌᒍᒥ ᓄᓇᕗᑦ ᒐᕙᒪᒃᑯᖏᑦ ᐊᑐᕐᓂᐊᖅᑐᑦ 
$1.25 ᐱᓕᐊᓂ ᑖᓚᓂᒃ, ᓂᕆᐅᒃᑐᒍᓪᓗ 
ᑮᓇᐅᔭᖅᑖᕐᓂᐊᖅᑐᒋᓪᓗᑕ $1.22 ᐱᓕᐊᓐᓂᒃ 
ᐊᒥᓱᕈᕆᐊᕐᒥᔪᑦ 5 ᐳᓴᓐᑎᒥᑦ ᐊᕐᕌᓂᓂᑦ.  
 
ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᓂᕆᐅᓐᓂᖃᖅᑐᑦ 
ᐊᑐᓗᐊᕐᓂᐊᖅᑐᒋᔪᑦ $29.1 ᒥᓕᐊᓐᓂᑦ. 
 

ᐅᖃᖅᑏ, ᑖᓐᓇ ᐊᑐᓗᐊᕐᓂᕆᓂᐊᖅᑕᕗᑦ 
ᐊᑭᓕᒃᓴᓂᖕᓂᕆᓂᐊᖅᑕᕗᑦ ᖁᕕᐊᓇᖏᑦᑑᒐᓗᐊᖅ.  
ᑕᐃᒫ ᑭᓯᐊᓂᐅᖕᒪᑦ ᑮᓇᐅᔭᐃᓪᓗ ᓱᒃᑲᐃᓐᓂᖏᓐᓄᑦ 
ᓯᓚᖅᔪᐊᕐᒥ, ᐊᒥᓱᕈᕆᐊᖅᑎᑦᑎᔾᔮᖏᑦᑐᒍᑦ 
ᑮᓇᐅᔭᓕᐅᕈᑎᑦᑎᓐᓂᒃᓗ ᓄᓇᕗᒥ. 
 
ᑕᒪᓐᓇ ᐅᖃᓚᐅᖅᑐᒍ, ᐅᖃᖅᑏ, ᑖᒃᑯᐊ ᒐᕙᒪᒃᑯᑦ 
ᐊᑐᖃᑦᑕᕋᑦᑕ ᐱᔭᑦᑎᓐᓂᒃ ᐊᑐᖅᐸᑲᑦᑕ 
ᓯᕗᓂᒃᓴᑎᓐᓂ ᑭᓯᐊᓂ ᐊᑭᓕᒃᓴᕆᔭᕗᑦ 
ᒪᑭᒪᐃᓐᓇᕈᓐᓇᖏᒻᒪᑕ. ᑕᐃᒪᓕ ᐊᒃᓱᕈᕈᑎᖃᑉᐳᒍᑦ 
ᐱᕙᓪᓕᐊᓂᐅᔪᒥᒃ ᑮᓇᐅᔭᓕᐅᕋᓱᓐᓂᕐᒧᑦ.  
 
ᐅᖃᐅᓯᕆᓚᐅᕐᓚᕗᑦ ᑮᓇᐅᔭᓕᐅᕋᓱᓐᓂᕗᑦ ᖃᓄᕐᓗ 
ᑲᒪᒋᒻᒪᖔᑦᑎᒍ ᑕᒪᒃᑯᐊ. 
 
ᐊᑕᖏᕐᓗᒋᑦ ᓄᓇᕗᑦᒥ ᒫᓐᓇᐅᔪᖅ 
ᖃᓄᐃᓗᐊᖏᑦᑐᑦ ᑮᓇᐅᔭᓕᐅᕋᓱᓐᓂᐅᔪᖅ. 
ᑕᐃᒪᐃᓕᖓᑦᓴᐃᓐᓇᕈᔪᑦᑐᖅ ᐊᒻᒪᓗ 
ᐱᕈᖅᐸᓪᓕᐊᓂᐊᕐᑐᖅ 1.02-ᒥᒃ ᐱᓕᐊᓂᒃ 
ᐱᓂᐊᖅᑐᒍᑦ. ᑖᓐᓇ ᐊᑦᑕᓇᐃᖅᓯᒪᔪᖅ.  
 
ᐊᑭᑐᔪᖅᑐᕈᑎᒃᓴᕗᑦ $120.8 ᒥᓕᐊᓐ 
ᓴᓇᔾᔪᑎᒋᔪᓐᓇᓂᐊᖅᑐᕗᑦ ᐱᖁᑎᖅᔪᐊᖑᔪᓂᒃ 
ᐱᕈᖅᐸᓪᓕᐊᔾᔪᑎᑦᑎᓐᓄᑦ. ᐊᓪᓛᓘᓐᓃᑦ ᑖᒃᑯᐊ 
ᐋᑭᑐᔪᖅᑐᕈᑎᐅᔪᑦ ᑮᓇᐅᔭᓄᑦ ᓂᕆᐅᑦᑐᒍᑦ 
ᑮᓇᐅᔭᖃᑦᑎᑦᑎᓂᐊᖅᑐᒋᓪᓗᑕ ᐃᓪᓗᓕᐅᕐᓂᕐᒧᑦ 
$200 ᒥᓕᐊᓂᒃ. ᑖᓐᓇ ᐃᑲᔪᕈᑕᐅᓂᐊᖅᑐᖅ 
ᑮᓇᐅᔭᓕᐅᕈᑕᐅᒐᓱᒃᑐᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᐃᒪ ᓯᓚᖅᔪᐊᓕᒫᒥ ᑮᓇᐅᔭᑎᒍᑦ 
ᓄᖅᑲᖔᕈᔪᒻᒪᑕ ᑕᒪᒃᑯᐊ ᑲᑕᑦᑎᓪᓗᒋᑦ ᑮᓇᐅᔭᐃᑦ 
ᐃᖅᑲᓇᐃᔮᓪᓗ ᔭᒐᐃᔭᐅᓚᐅᕐᒪᑕ ᐊᒻᒪᓗ 
ᑕᑯᕙᒻᒥᔭᕗᑦ ᑕᒫᓂ ᓄᓇᕗᒻᒥ 
ᐅᔭᕋᓐᓂᐊᖅᑐᓕᕆᔨᒃᑯᑦ ᐊᒃᓱᕉᑎᖃᒻᒥᑎᓪᓗᒋᑦ. 
ᑕᒪᓐᓇ ᑲᑕᒃᓯᒪᒐᓗᐊᖅᑎᓪᓗᒍ  

ᑎᓕᐅᒃᑲᓂᖅᐸᒃᑲ ᑐᓴᕈᒪᓪᓗᒋᓪᓗ 
ᐅᔭᕋᓐᓂᐊᖅᑎᐅᔪᓂᒃ ᖃᓄᕐᓕ ᑕᐅᑐᓐᖑᐊᕐᒪᖔᑕ 
ᖃᐅᑉᐸᒧᑦ ᓯᕗᓂᒃᓴᒧᑦ.  
 
ᑲᑎᒪᖃᑕᐅᓚᐅᕐᒥᒐᒪ ᕿᓂᖅᑎᐅᔪᓄᑦ 
ᐱᕙᓪᓕᐊᔪᓂᒃ ᐅᔭᕋᓐᓂᐊᖅᑎᓄᑦ ᑲᓇᑕᒥ ᑐᕌᓐᑐᒥ 
ᑐᓴᖃᑦᑕᓚᐅᖅᑐᖓᓗ ᑕᒪᓐᓇ ᓱᓕᔫᓂᒐᓄᑦ. 
ᑭᓯᐊᓂᒃᑕᐅᖅ, ᐅᖃᕆᕐᓗᑎᒃ 
ᐱᐅᓯᕚᓪᓕᓂᐊᕐᖓᒡᒎᖅ. ᐅᕙᑦᑎᓄᓪᓕ 
ᐃᓱᒪᖃᕐᓂᐊᕐᒥᒻᒪᑕ ᓄᓇᕘᒻᒥ ᑕᒪᒃᑯᐊ ᐱᔭᔅᓴᐅᔪᑦ 
ᑮᓇᐅᔭᓄᑦ ᐊᑐᕈᑕᐅᓂᐊᖅᑐᑎᒃ ᑮᓇᐅᔭᑎᒍᑦ 
ᐱᔪᓐᓇᕋᐃᒍᑎᒃ. ᑐᓴᐃᓐᓴᖃᑦᑕᕐᒥᒐᑦᑕ 
ᐅᔭᕋᓐᓂᐊᕐᓂᕐᒥᒃ ᑲᑎᒪᕕᔾᔪᐊᑎᓪᓗᒋᑦ ᐃᖃᓗᓐᓂ. 
ᑕᐃᒪᓕ ᑲᔪᖏᑦᑎᐊᖅᐳᖓ, ᐃᓛᒃ 
ᖁᕝᕙᖅᑎᑕᐅᓯᒪᒃᑲᓂᖅᑯᖓ ᑕᒪᒃᑯᓄᖓ 
ᐃᓱᒪᒋᔭᐅᑦᑎᐊᖅᑐᓄᑦ.  
 
ᑕᒪᓐᓇ ᑮᓇᐅᔭᑎᒍᑦ ᑲᑕᒃᓯᒪᓂᐅᔪᖅ 
ᓱᒃᑲᐃᕚᓪᓕᑎᑦᑎᓂᐊᖅᑑᒐᓗᐊᖅ ᕿᓂᕐᓂᐅᔪᓂᒃ 
ᑭᓯᐊᓂ ᑲᔪᓯᓂᐊᕐᖓᑦ ᓄᓇᕗᒻᒥ. ᐊᕐᕌᒍᒥ 
ᑕᑯᓛᕐᒥᔪᒍᑦ Meadowbank ᐅᔭᕋᓐᓂᐊᖅᕕᒃ 
ᒪᑐᐃᖅᑎᓪᓗᒍ. ᓴᖅᑮᒐᔭᖅᑐᖅ 
ᐃᖅᑲᓇᐃᔮᒐᓵᓗᓐᓂᒃ. 
 
ᐅᖃᖅᑏ, ᑐᕚᖃᑐᐃᓐᓇᓐᖏᑦᑐᒍᑦ 
ᐅᔭᕋᓐᓂᐊᑎᐅᔪᓂᒃ ᑮᓇᐅᔭᑎᒍᑦ 
ᐱᕙᓪᓕᐊᔾᔪᑎᔅᓴᓂᒃ.  
 
ᒐᕙᒪᒋᔭᕗᑦᑕᐅᖅ ᐊᖏᓪᓕᒋᐊᖅᑎᕆᓯᒪᒻᒥᔪᖅ 
ᐊᔾᔨᒌᒍᓐᓃᑎᑦᑎᓯᒪᓪᓗᓂᓗ 
ᑮᓇᐅᔭᓕᐅᕈᑎᔅᓴᐅᔪᓂᒃ. ᑮᓇᐅᔭᓂᓪᓗ 
ᐊᑐᒃᑲᓐᓂᖃᑦᑕᕈᓐᓇᕐᓗᑕ ᐱᖁᑎᖅᔪᐊᖅᑖᕈᑎᔅᓴᓂᒃ 
ᖃᓄᖅᑑᕋᓱᐊᖅᐸᑦᑐᒍᑦ ᐃᖅᑲᓇᐃᔮᓄᑦ 
ᐱᕈᖅᐸᓪᓕᐊᓂᑦᑎᓐᓄᓪᓗ ᐱᓗᐊᖅᑐᒥᒃ 
ᐃᓪᓗᓕᐅᕐᓂᕐᒧᑦ. 
 
ᐱᔭᕇᖅᐸᓕᐊᒻᒥᔪᖅ ᓄᓇᕗᒻᒥ ᐃᓪᓗᖃᑦᑎᑦᑎᔨᐅᔪᖅ 
ᐊᑐᕐᓂᐊᖅᑐᒍᑦ $62 ᒥᓕᐊᓐ ᑕᒫᓂ ᐊᕐᕌᒍᒥ 
ᑭᒃᑯᑐᐃᓐᓇᕐᓄᑦ ᐃᓪᓗᒃᓴᐅᔪᓂᒃ.  
 
>>ᐸᑦᑕᑐᖅᑐᑦ 
 
ᐃᖅᑲᓇᐃᔮᑦ ᓴᖅᑭᑲᓐᓂᓂᐊᖅᑐᑦ ᐊᒻᒪᓗ 
ᐊᖏᕐᕋᖃᑦᑎᐊᓂᖅᓴᐅᒍᓐᓇᖁᓪᓗᒋᑦ ᒥᑭᓂᖅᓴᓂ 
ᓄᓇᓕᓐᓂ. ᑕᑯᒃᑲᓐᓂᖃᑦᑕᓂᐊᕐᒥᔪᒍᑦ 
ᐃᖅᑲᓇᐃᔮᖑᔪᓂᒃ  

ᐃᓪᓗᓂᓪᓗ ᒐᕙᒪᑐᖃᒃᑯᓐᓂᑦ 
ᑮᓇᐅᔭᖃᑦᑎᑕᐅᓂᑦᑎᓐᓄᑦ ᐃᓪᓗᓕᒻᒧᑦ $100 
ᒥᓕᐊᓐᓂᒃ ᐱᓚᐅᕋᑦᑕ. ᑕᐃᒃᑯᐊᓕ ᓇᑉᐸᓪᓗᐊᖏᑦ 
ᑕᒫᓂ ᐊᕐᕌᒍᒥ ᐊᑐᕐᓂᐊᖅᑕᕗᑦ.  
 
ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐱᓕᕆᐊᖑᔪᑦ, ᐅᖃᖅᑏ, 
ᖃᓄᖅᑑᕋᓱᒻᒥᔪᒍᑦ ᓴᐳᑎᓇᓱᒃᑐᖏᑦ ᓄᓇᕗᒻᒥᐅᑦ 
ᐆᒪᖅᑯᑏᑦ, ᐃᓛᒃ ᓯᓚᖅᔪᐊᕐᒥ ᐆᒪᖅᑯᑎᓕᕆᓂᕐᒧᑦ 
ᑕᐃᒪᓗ ᐊᑕᐅᓯᐊᕐᕋᓗᐊᕐᓗᑕ ᐊᖏᕐᕋᖃᑦᑐᓄᑦ 
ᐅᑎᖅᑎᑦᑎᓂᐅᓴᔪᑦ $400.00 ᐃᓪᓗ ᐊᑕᐅᓯᖅ. 
ᐃᑲᔪᕐᓂᐊᕐᓗᒋᑦ ᓄᓇᕗᒻᒥᐅᑦ 
ᐊᐅᓚᖃᑦᑕᕈᓐᓇᖁᓪᓗᒋᑦ ᑕᒪᒃᑯᐊᓗ 
ᐊᑭᑭᓪᓕᒋᐊᓚᐅᖅᑐᒋᑦ 10-ᔭᓴᓐ ᖃᓪᓗᑦ ᒑᓴᓖᒧᑦ. 
ᑕᒪᒃᑯᐊ ᑕᐃᒪᐃᓕᐅᕐᓂᐊᖅᑐᑎᒃ ᓄᓇᓕᓕᒫᓂ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᒪᒃᑯᐊ ᖃᑦᑏᓐᓇᑯᓘᒐᓗᐊᑦ 
ᖃᓄᖅᑑᕈᑎᒋᔭᓄᑦ ᑭᓯᐊᓂᓕ ᓂᕆᐅᑦᑐᒍᑦ 
ᐊᔾᔨᒌᖏᑦᑐᓂᒃ ᐊᒻᒪᓗ ᑕᒪᓐᓇ ᐱᕈᖅᐸᓪᓕᐊᑎᓪᓗᒍ 
ᓴᖅᑮᑲᓐᓂᕈᑕᐅᓂᐊᖅᑐᑦ 
ᐃᓕᖅᑯᓯᕆᔭᐅᕙᓚᐅᖅᑐᓂᒃ. ᓲᕐᓗ ᐅᔭᕋᓐᓂᐊᕐᓂᖅ 
ᐅᖅᓱᐊᓗᓐᓂᐊᕐᓂᖅ, ᒐᓴᓕᐅᕐᓂᖅ, ᐃᖃᓗᒐᓱᓐᓂᖅ, 
ᐳᓚᕋᖅᑐᓕᕆᓂᖅ ᐊᑑᑎᖃᒻᒪᕆᑦᑐᑦ ᑮᓇᐅᔭᑎᒍᑦ 
ᐱᕈᖅᐹᓪᓕᕈᑕᐅᒍᓐᓇᖅᑐᑦ. ᑭᓯᐊᓂ, ᐅᖃᖅᑏ, 
ᓄᓇᓂ ᖃᓄᐃᓕᐅᕈᑕᐅᕙᑦᑐᑦ ᐃᓕᖅᑯᓯᒃᑯᓪᓗ 
ᑕᒪᒃᑯᐊ ᐱᒻᒪᕆᐅᒻᒥᒻᒪᑕ ᐅᕙᑦᑎᓐᓄᑦ 
ᐃᑲᔪᖅᑐᕆᐊᖃᑦᑕᕗᓪᓗ. 
 
ᐃᓕᑕᖅᓯᓪᓗᑕᓗ ᐊᑑᑎᖃᓐᓂᖏᑦ ᐃᓄᐃᑦ 
ᐃᓕᖅᑯᓯᕆᔭᖏᓐᓂᒃ ᑮᓇᐅᔭᓕᐅᕈᑎᒋᓇᓱᒃᑕᑎᓐᓄᑦ 
ᐸᕐᓇᒍᑎᑦᑎᓐᓄᑦ. ᐃᑲᔫᑎᒋᓂᐊᖅᑕᖏᓪᓗ 
ᑕᑯᓐᓈᖅᑕᕗᑦ ᐃᓄᐃᑦ ᖃᐅᔨᒪᓂᖏᓐᓂ, 
ᐃᓕᖅᑯᓯᖏᓐᓂ. ᑲᑎᒪᖃᑎᒋᕙᑦᑐᒋᑦ ᓄᓇᓖᑦ 
ᑕᐃᒃᑯᐊᓗ ᐃᓚᐅᔪᒪᔪᑦ ᐃᓱᒪᒋᔭᒥᓂᒃ ᐅᖃᑉᐸᑦᑐᑎᒃ 
ᐊᒻᒪᓗ ᐊᑑᑎᖃᑦᑎᒻᒥᔭᕗᑦ ᓄᓇᑦᑎᓐᓂ ᑮᓇᐅᔭᓂᒃ 
ᐊᑐᕐᓂᕐᒥᒃ ᒥᑭᔫᑎᑦ ᐱᓕᕆᕕᓖᑦ ᐊᒻᒪᓗ 
ᐃᓕᖅᑯᓯᓕᕆᓂᕐᒧᑦ.  
 
ᖁᕕᐊᓱᒻᒪᕆᑦᑐᖓ ᒐᕙᒪᑐᖃᒃᑯᑦ 
ᓄᑖᖑᖅᑎᑦᑎᒋᐊᒪᐅᕐᒪᑕ 
ᐅᐸᓗᖓᐃᔭᕈᑕᐅᓂᐊᖅᑐᓂᑦ ᐅᑭᐅᑕᖅᑐᒥᑦ 
ᑮᓇᐅᔭᓕᐅᕋᓱᓐᓂᕐᒧᑦ.  

ᐅᖃᖃᑎᒋᕙᑦᑐᒋᑦ ᒐᕙᒪᑐᖃᒃᑯᑦ ᐊᕐᕌᒍᓄᑦ 
ᑕᓪᓕᒪᒃᑲᓂᕐᓄᑦ ᐅᖓᕙᕆᐊᖅᑕᐅᔪᑦ. ᐅᕙᒍᓪᓕ 
ᒐᕙᒪᒃᑯᑦ ᑖᒃᑯᓂᖓ ᑕᐃᒪᐃᓪᓗᐊᖅᑐᓂᑦ 
ᐃᓕᓯᖃᑦᑕᓂᐊᖅᑐᑦ $4 ᒥᓕᐊᓐ 
ᐅᐸᓗᖓᐃᔭᐅᑎᐅᓂᐊᖅᑐᓂᑦ, ᓴᖅᑮᓂᐊᖅᑐᑦ 
ᑮᓇᐅᔭᒐᓴᓐᓂᑦ ᐃᑲᔪᖅᐹᕐᓕᕈᑎᒋᓂᐊᖅᑐᑦ 
ᐱᓕᕆᓂᕐᒧᑦ, ᑮᓇᐅᔭᓕᐅᕋᓱᓐᓂᒧᓪᓗ ᓄᓇᕗᒻᒥ. 
 
ᐊᒻᒪᓗ ᑕᒫᓂ ᐊᕐᕌᒍᒥᑦ ᐋᖅᑮᕙᓪᓕᐊᓂᐊᕐᒥᔪᒍᑦ 
ᐳᓚᕋᖅᑐᓕᕆᖖᓂᕐᒧᑦ ᐅᐸᓗᖓᐃᔭᕈᑕᐅᔭᒥᑦ 
ᑕᐃᒪᐃᖁᔭᐅᓚᐅᕐᒪᑦ ᑖᒃᑯᓇᖓᑦ ᐊᒻᒪᓗ 
ᓯᕗᒧᐊᖅᑎᒋᐊᓂᐊᕐᒥᔭᕗᑦ ᐃᓕᖅᑯᓯᓕᕆᓂᕐᒧᑦ 
ᑐᕌᖓᔪᑦ ᐱᒋᐊᓚᐅᖅᑐᑦ. 
 
ᑮᓇᐅᔭᑎᒍᑦ ᐊᕐᕌᒍᖓᓂ ᖁᓕᖓᓂ 
ᐃᖏᕐᓂᑭᓴᐅᑎᑦᑎᓗᑕ ᐱᒋᐊᕐᓂᐊᕋᑦᑕ 
ᓴᓇᖑᐊᓂᕐᒧᑦ ᒥᖅᓱᒐᓕᕆᓂᕐᒧᓪᓗ. 
ᖃᐅᔨᒪᓕᕐᓂᐊᕐᖓᑕ ᓄᓇᕗᒻᒥ ᓴᓇᐅᒐᐅᔪᑦ 
ᒥᖅᓱᒐᐅᔪᑦ. ᐅᖃᖅᑏ, ᐅᑭᐅᖑᓛᖅᑐᖅ ᑕᑯᓛᕐᒥᔪᑦ 
ᐱᓐᖑᐊᕕᒃᔪᐊᖅᑐᓂᑦ ᓴᖅᑭᔮᖅᑎᑦᑎᓂᐊᕋᑦᑕ 
ᓄᓇᕗᑦ ᓄᓇᑦᑎᐊᕚᓘᒻᒪᑦ 
ᐃᖅᑲᓇᐃᔭᕐᕕᑦᑎᐊᕙᐅᓪᓗᓂ 
ᐱᖑᐊᕕᑦᑎᐊᔭᐅᓪᓗᓂ.  
 
>>ᐸᑦᑕᑐᖅᑐᑦ 
 
ᐊᓪᓛᓘᓐᓃᑦ ᐱᖑᐊᕕᔾᔪᐊᕐᓂᐅᔪᖅ 
ᓴᖅᑭᔮᑎᑎᒻᒪᕆᓐᓂᐊᕐᒥᔪᑦ ᓯᓚᖅᔪᐊᕐᒥᐅᓄᑦ ᑕᒪᓐᓇ 
ᐱᔾᔪᑎᒋᓪᓗᒍ ᒐᕙᒪᒋᔭᕗᑦ ᐊᑐᖅᓯᒪᔪ $2 ᒥᓕᐊᓐ 
ᓴᖅᑭᔮᖅᑎᑦᑎᓂᕐᒧᑦ ᓄᓇᕗᒻᒥ ᐱᖑᐊᕕᒃᒧᐊᖅᑐᓂᑦ, 
ᓯᓚᖅᔪᐊᒥᑦ ᑕᑯᓛᕐᖓᑕ ᓄᓇᕗᑦ ᐅᓪᓗᖓᓂ 
ᐃᓄᐃᑦ ᐃᓕᖅᑯᓯᖏᑎᒍᑦ ᐱᓐᖑᐊᕈᓯᖏᑦ ᐊᒻᒪᓗ 
ᕿᓚᓈᕆᓪᓗᖓ ᐅᕕᒃᑲᐅᔪᑦ ᑭᒡᒐᑐᖅᑎᐅᔪᓂᑦ 
ᓴᖅᑭᔮᖅᑎᑦᑎᒐᔭᖅᑐᑦ ᓄᓇᕗᒻᒥᓐᐅᑕᐅᔪᓂᑦ 
ᐅᕕᒃᑲᐅᔪᓂᑦ ᓯᕗᓕᖅᑎᒃᓴᐅᔪᒫᖅᑐᑦ ᑕᐃᒃᑯᐊ. 
 
ᐃᓄᖁᑎᒋᔭᕗᓪᓗ ᐊᔪᕈᓐᓃᖅᓴᒋᐊᖃᕐᓂᐊᕐᒥᔪᑦ 
ᐃᖅᑲᓇᐃᔭᕈᑕᐅᕙᑦᑐᓂᑦ ᑕᒫᓂ 2000-ᖑᓕᖅᑐᒥᑦ, 
ᐃᓕᓐᓂᐊᕐᓂᐅᔪᖅ ᐊᔅᓱᕈᑎᒋᓂᖅᐹᕆᔭᕗᑦ 
ᐱᕕᒃᓴᐅᓪᓗᓂᓗ, ᐅᕙᒍᑦ ᖃᐅᔨᒍᓐᓇᕋᑦᑕ  

ᐱᔭᕇᖅᐸᓪᓕᐊᓂᐊᖅᑐᓂᑦ. ᒐᕙᒪᒋᔭᕗᑦ 
ᐊᑐᕐᓂᐊᖅᑐᖅ $195 ᒥᓕᐊᓐ 
ᐃᓕᓐᓂᐊᖅᑐᓕᕆᓂᕐᒧᑦ 6 ᐳᓴᓐᑎᒥᑦ ᐊᖑᕌᓂᓂᑦ 
ᐊᒥᓱᕈᕆᐊᖅᑐᑦ. 
 
>>ᐸᑦᑕᑐᖅᑐᑦ 
 
ᑮᓇᐅᔭᓂᑦᑕᐅᖅ ᐊᑐᕐᓂᐊᕐᒥᔪᒍᑦ $8.6 ᒥᓕᐊᓐᓂᑦ 
ᐃᑲᔪᕐᓂᐊᕐᓗᒋᑦ ᐊᑐᓕᖅᑎᑕᐅᓂᖓᓄᑦ 
ᐃᓕᓐᓂᐊᖅᑐᓕᕆᓂᖅ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐊᒻᒪᓗ ᐃᓄᐃᑦ ᐅᖃᐅᓯᖏᑕ ᓴᐳᑎᔭᐅᓯᒪᓂᖓᓄ 
ᐱᖁᔨᑎᒍᑦ. 
 
ᐅᖃᖅᑏ, ᓄᓇᕗᒻᒥᐅᓪᓗ 
ᐊᖅᑯᑎᖃᑦᑎᑦᑎᐊᕋᓱᒃᑲᑦᑎᒍᑦ ᖃᓄᐃᖏᑦᑐᒥᑦ 
ᖁᕕᐊᓇᖅᑐᒥᑦ ᓯᕗᓂᒃᓴᒧᑦ ᐃᖅᑲᓇᐃᔭᕋᔭᖅᑐᓪᓗ 
ᐱᕙᓪᓕᐊᓪᓗᑎᒍᓗ ᓄᓇᕗᒻᒥ. 
 
ᐱᔭᒃᓴᕆᔭᕗᑦ ᐱᔭᕇᔾᔮᖏᒻᒥᔫᒐᓗᐊᑦ ᐱᔭᕇᖅᑲᑕ 
ᓄᓇᕗᒻᒥᐅᑦ. ᐃᓕᓐᓂᐊᖅᑎᑕᐅᖃᑦᑕᕆᐊᖃᓂᐊᖅᑐᑦ 
ᐃᖅᑲᓇᐃᔭᕋᓗᐊᖅᑎᓪᓗᒋᑦ ᐊᔪᖏᓐᓂᖏᑦ, 
ᐱᔪᓐᓇᕐᓂᖏᑦ, ᖃᐅᔨᒪᓂᖏᑦ ᑖᒃᑯᐊ 
ᐊᖅᑯᑎᓪᓗᐊᑕᐅᕗᑦ ᐃᓅᓯᓕᒫᖅ 
ᐃᓕᓐᓂᐊᑎᑦᑎᒋᐊᖃᓂᐊᖅᑐᒍᑦ ᐃᑲᔪᖅᑐᐃᓗᑕᓗ 
ᑕᒪᒃᑯᐊ ᐃᓄᖁᕗᑦ ᐃᓚᐅᖃᑕᐅᑦᑎᐊᓂᐊᕐᖓᑕ 
ᓄᓇᑦᑎᓐᓂ ᑕᖅᑳᓂᓗ. ᑕᒪᓐᓇ ᐱᔾᔪᑎᒋᓪᓗᒍ 
ᕿᓚᓈᖅᑯᖓ ᒪᑐᐃᖅᓯᓂᕐᒧᑦ ᓄᓇᕗᒻᒥ 
ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕐᕕᐅᒐᔭᖅᑐᖅ 
ᑲᖏᕐᖠᓂᕐᒥᑦ. 
 
>>ᐸᑦᑕᑐᖅᑐᑦ 
 
ᑖᓐᓇ ᐊᓪᓗᕈᑎᓪᓗᐊᑕᐅᒻᒪᑦ ᐅᐸᓗᖓᐃᔭᖅᑎᑦᑐᒋᑦ 
ᓄᓇᕗᒻᒥᐅᑕᐅᔪᑦ ᐃᖅᑲᓇᐃᔮᖃᑦᑎᐊᕈᓐᓇᖁᓪᓗᒋᑦ 
ᐊᒻᒪ ᑮᓇᐅᔾᔭᓴᑦᑎᐊᕈᓐᓇᖁᓪᓗᒋᑦ.  
 
ᕿᓚᓈᖅᐳᖓᓗ ᐱᕙᓪᓕᐊᓂᐅᓂᐊᖅᑐᒧᑦ ᑕᒫᓂ 
ᐊᕐᕌᒎᔪᒥᑦ ᐊᓯᖏᓐᓂᑦ ᐊᐅᓚᓂᐅᔪᓂᑦ ᓄᓇᕗᒻᒥ 
ᓯᓚᑦᑐᓴᕐᕕᒻᒥ ᑖᒃᑯᐊ ᐊᕐᕌᓂ 
ᐋᖅᑭᓱᖅᑕᐅᒋᐊᓚᐅᖅᓯᒪᑎᓪᓗᒋᑦ ᑮᓇᐅᔭᓂᑦ 
ᐊᑐᕐᓂᕆᓂᐊᖅᑕᕗᑦ 5-ᐳᓴᓐᑎᒥᑦ ᐊᒥᓱᕈᕆᐊᕐᒥᔪᑦ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᓴᓂᕐᕙᐃᒻᒥᔪᒍᑦ $2 ᒥᓕᐊᓐᓂᑦ 
ᐃᓕᓐᓂᐊᑎᑦᑎᕙᓪᓕᐊᓂᕐᒧᑦ ᐱᕙᓪᓕᐊᓂᕐᒧᑦ 
ᐃᖅᑲᓇᐃᔭᖅᑎᓄᑦ  



ᕿᑎᖅᑰ, ᔫᓂ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖏᑦ 
ᐊᔪᕈᓐᓃᓴᒃᑲᓂᕐᓂᐊᕐᖓᑕ ᐊᒻᒪᓗ 
ᖃᐅᔨᒪᑦᑎᐊᕈᒪᓪᓗᑕ ᐃᖅᑲᓇᐃᔭᖅᑎᑦᑎᔪᓕᒫᑦ 
ᑕᐃᒪᐃᖁᒐᓗᐊᕆᕙᕗᑦ.  
 
ᐅᖃᖅᑏ, ᑐᓴᓚᐅᖅᑕᑎᓐᓂ ᖁᔭᓕᓪᓗᑕ ᑕᒪᒃᑯᓂᖓ 
ᐅᖃᖃᑎᕕᕙᑦᑐᒋᑦ ᐱᓕᕆᑯᐅᔪᑦ 
ᐊᑐᓕᖅᑎᑦᑎᓂᐊᕐᒥᔪᒍᑦ ᐱᓕᕆᓂᕐᒧᑦ 
ᐃᓕᓐᓂᐊᓂᕐᒧᑦ ᑖᒃᓰᔭᐃᓂᕐᒧᑦ ᑕᒫᓂ ᐊᕐᕌᒎᔪᒥᑦ. 
 
>>ᐸᑦᑕᑐᖅᑐᑦ 
 
ᑖᓐᓇᓗ ᐊᑭᓖᓐᖏᓂᖅᓴᐅᓂᐅᔪᖅ 
ᐃᑲᔪᖅᐹᓕᕐᓂᐊᖅᑐᖅ ᐱᓕᕆᕕᐅᔪᓄᑦ 
ᐃᓕᓐᓂᐊᑎᑦᑎᑲᓐᓂᓂᕐᒧᑦ ᐃᖅᑲᓇᐃᔭᖅᑎᖏᓐᓂ.  
 
ᐊᒻᒪ ᓱᓕ ᐃᓕᓐᓂᐊᑎᐊᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᓂᐅᔨᕗᑦᑕᐅᖅ 
ᕿᓚᓈᕆᕗᖓ ᐅᓪᓘᔪᒫᖅᑐᒥᑦ ᓄᓇᕗᒻᒥᐅᖑᔪᑦ 
ᑲᓇᑕᒥᑎᑐᑦ ᐃᓅᑯᑖᒍᓐᓇᓛᕐᖓᑕ ᒪᓕᑦᑐᒋᑦ. 
 
ᒐᕙᒪᑐᖃᒃᑯᓐᓂᑦ ᑭᓪᓕᓯᓂᐊᖅᑕᐅᔪᓂᑦ ᓄᑕᖃᐅᔪᑦ 
ᐃᓅᒍᓂ ᐊᕐᕌᒍᓂᑦ ᖁᓕᓂᑦ ᐆᒪᔪᓐᓇᖅᑐᖅ. ᐊᕐᕌᒍᑦ 
ᖁᓕᐅᔪᑦ ᐅᖃᖅᑏ, ᕿᓯᐊᓂ ᑕᒪᒃᑯᐊ 
ᐃᓅᒋᒍᓐᓃᐸᑦᑐᑦ ᓄᑕᕋᐅᑎᓪᓗᒋᑦ 
ᑎᓴᒪᐃᕋᓗᐊᖑᐊᖅᑐᒋᑦ ᐊᒥᓲᓂᖅᓴᐅᒻᒪᑕ ᓄᓇᕗᒻᒥ 
ᑲᓇᑕᒻᒥ ᑕᐃᒪᐃᑦᑎᑦᑎᒋᐊᖃᕈᓐᓃᖅᑐᒍᑦ.  
 
ᑕᐃᒪᓕ ᐱᐅᓯᕚᓪᓕᖅᑎᒋᐊᖃᑦᑕᕗᑦ 
ᐋᓐᓂᐊᖃᓐᓇᓐᖏᑦᑐᓕᕆᔾᔪᑎᒋᔭᕗᑦ 
ᐋᖅᑭᒃᓱᕋᓱᓪᓗᒋᑦ ᐊᑲᐅᓐᖏᓕᐅᕈᑕᐅᔪᑦ 
ᐃᓅᓯᑦᑎᓐᓂ ᐊᒻᒪᓗ ᑕᒪᒃᑯᐊ ᓲᕐᓗ ᓇᑉᐸᖓᑕ 
ᓇᑉᐸᑲᓐᓂᖏᑦ ᑕᕝᕙᓐᖓᑦ ᑮᓇᐅᔭᓂᒃ ᑖᒃᑯᐊ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᕐᑯᓪᓗ 
ᐊᒥᓱᕈᕆᐊᕐᓂᐊᕐᒥᔪᑦ 4-ᐳᓴᒻᒥᒃ ᐊᕐᕌᓂᓂᒃ.  
ᐅᑉᐱᕈᓱᑉᐳᒍᓪᓗ ᑖᒃᑯᐊ ᐃᓄᖁᑎᒋᔭᕗᑦ 
ᖃᓄᐃᖏᑎᐊᕐᓗᑎᒃ ᐃᓅᓯᖃᕈᓐᓇᕐᖓᑕ.  
 
ᐊᑖᓂᓕ ᐸᕐᓇᒍᑕᐅᔪᒥᒃ ᐅᐹᓗᖓᐃᔭᕈᑕᐅᔪᒥᒃ 
ᒐᕙᒪᒃᑯᑦ ᐋᖅᑭᒃᓱᐃᕙᓪᓕᐊᕗᑦ ᑲᒪᓂᕐᒧᑦ 
ᐊᓈᓇᒋᔭᐅᔪᓂᒃ  

ᐃᓅᕋᑖᓂᓪᓗ. ᐋᓐᓂᐊᖃᑦᑕᐃᓕᒪᖁᓪᓗᒋᑦ 
ᐋᓐᓂᖅᑕᐃᓕᒪᖁᓪᓗᒋᑦ  
ᓯᕗᓪᓕᐅᑎᑕᕗᑦ ᑕᒪᒃᑯᐊ ᐊᒻᒪᓗ ᒐᕙᒪᒃᑯᑦ 
ᓴᖅᑮᓪᓗᑎᒃ ᐃᓕᓐᓂᐊᕐᑎᑦᑎᔪᒪᓪᓗᑎᒃ 
ᐅᕕᒃᑲᐅᔪᓂᒃ ᐃᓅᓯᖃᑦᑎᐊᕐᓂᕐᒧᑦ, 
ᖃᓄᐃᖏᑎᐊᕐᓂᕐᒧᑦ, ᓂᕆᑦᑎᐊᖃᑦᑕᓂᕐᒧᑦ.  
 
ᑕᒪᒃᑯᐊ ᓄᓇᑦᑎᓐᓂ ᐱᓕᕆᐊᕆᔭᕗᑦ ᓄᓇᓕᓐᓂ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑭᒡᒐᑐᖅᑎᐅᔪᓂᒃ 
ᐱᖃᑎᒋᓪᓗᒋᑦ ᓄᓇᓕᓐᓂ 
ᐋᓐᓂᐊᖃᓐᓇᖏᑦᑐᓕᕆᔨᓄᑦ ᑲᑎᒪᔨᕋᓛᑦ. ᑕᒪᒃᑯᐊ 
ᐱᓕᕆᐊᖑᑎᓪᓗᒋᑦ ᓄᓇᑦᑎᓐᓂ ᑕᒪᒃᑯᐊ 
ᐊᑐᐃᓐᓇᐅᑎᒍᓐᓇᕋᑦᑎᒍ ᐱᓕᕆᐊᕐᖑᔪᑦ, 
ᐱᔨᑦᑎᕈᑕᐅᔪᑦ ᓄᓇᕗᒻᒧᓪᓗ ᐊᒻᒪᓗ 
ᖃᓄᐃᓐᖏᑦᑎᐊᒃᑲᓐᓂᖁᓪᓗᑕ.  
 
ᐃᑲᔪᖃᑦᑕᓂᐊᕐᒥᔭᕗᑦ ᐊᕐᓇᐃᑦ ᓱᕈᓰᓪᓗ 
ᐊᑦᑕᓇᓐᖏᑦᑐᒥᒃ ᐊᖏᕐᕋᖃᕈᓐᓇᖁᓪᓗᒋᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᑐᐊᒐᕐᒥᒃ ᓴᖅᑮᓂᐊᖅᑐᑦ ᓄᓇᓕᓐᓂ ᐃᓚᒌᓄᑦ 
ᕿᒫᕕᐅᖃᑦᑕᓂᐊᖅᑐᓂᒃ ᐊᒻᒪᓗ $1.3 ᒥᓕᐊᓐ 
ᐃᑲᔪᕈᑕᐅᒃᑲᓐᓂᕈᓐᓇᓂᐊᖅᑐᑦ ᐋᓐᓂᖅᑎᕆᓂᕐᒧᑦ 
ᑐᕌᖓᔪᓂᒃ ᕿᒫᕕᐅᔪᓐᓇᖃᑦᑕᓂᐊᖅᑐᓂᒃ 
ᓄᓇᕗᒻᒥ. 
 
>>ᐸᑦᑕᑐᖅᑐᑦ 
 
ᒐᕙᒪᒃᑯᓪᓗ ᐊᓯᔩᒋᐊᕐᓂᐊᕐᒥᔪᑦ ᓱᕈᓯᕐᓄᑦ ᐃᓚᒌᓄᑦ 
ᐱᔨᑦᑎᓂᕐᒧᑦ ᐱᖁᔭᕐᓂᒃ. ᑕᒪᒃᑯᐊ 
ᐃᑲᔪᖅᑐᕋᓱᓪᓗᒋᑦ ᓱᕈᓰᑦ ᐅᕕᒃᑲᕆᔭᕗᓪᓗ. 
 
ᐅᖃᖅᑏ, ᑕᒪᒃᑯᓂᖓ ᐊᑐᖅᑎᓪᓗᑕ 
ᐃᓕᓴᖅᓯᔭᕆᐊᖃᒻᒥᔪᒍᑦ ᑖᒃᑯᐊ 
ᐃᑲᔪᖅᑕᐅᔭᕆᐊᖃᑦᑐᑦ ᓇᓂᓯᔪᓐᓇᐸᖏᒻᒪᑕ 
ᒐᕙᒪᒃᑯᒋᔭᕗᓪᓕ ᐋᖅᑭᒃᓱᐃᓂᐊᖅᑐᑦ 
ᐃᓅᓯᓕᕆᓂᕐᒧᑦ ᐃᑲᔪᖅᕕᐅᖃᑦᑕᓂᐊᖅᑐᓂᒃ 
ᑕᐃᒃᑯᓂᖓ ᐃᑲᔪᖅᑕᐅᔭᕆᐊᓕᓐᓄᑦ 
ᐃᑲᔪᖃᑦᑕᓂᐊᖅᑐᑎᒃ ᓲᕐᓗ ᓱᕈᓯᕐᓂᒃ. 
ᖃᓄᖅᑑᕋᓱᓪᓗᑕᓗ ᐋᖅᑭᒍᑎᒋᓂᐊᖅᑕᑎᓐᓄᑦ 
ᐃᓅᓯᑦᑎᓐᓄᑦ ᐊᑲᐅᖏᓕᐅᕈᑕᐅᔪᓂᒃ. 
 
ᐊᒻᒪ ᓱᓕ, ᐱᐅᓯᕚᓪᓕᑎᓪᓗᒍ 
ᐃᓕᓐᓂᐊᖅᑐᓕᕆᓂᖅ, 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 
ᓯᕗᓪᓕᐅᑎᒍᒪᒻᒥᔭᕗᑦ ᐃᓪᓗᖃᑦᑎᑦᑎᓂᖅ. 
ᐃᓪᓗᑦᑎᐊᕙᖃᕈᑦᑕ, ᐊᒥᓲᓂᖅᓴᐅᑉᐸᑕᓗ ᑕᒪᒃᑯᐊ 
ᓄᓇᕗᑦ ᐊᔪᕈᓐᓃᕈᓐᓇᕐᒐᑕ ᖃᓄᑎᒋ 
ᐱᔪᓐᓇᕐᓂᖏᓐᓂᒃ ᐊᖏᕐᕋᖃᑦᑎᐊᕐᕈᑎᒃ  

ᓄᓇᕗᒻᒥᐅᑕᐅᔪᑦ ᐃᓚᐅᑦᑎᐊᖃᑦᑕᕈᓐᓇᖅᑐᑦ 
ᑮᓇᐅᔭᓕᐅᕈᑕᐅᔪᓂᒃ ᐊᒥᓱᕈᖅᐸᓪᓕᐊᔪᓂᒃ. 
ᐊᑲᐅᓂᖅᓴᐅᓪᓗᑕ ᑎᒥᑦᑎᒍᑦ 
ᖁᕕᐊᓱᓐᓂᖅᓴᐅᓗᑕᓗ ᐃᓅᓯᑦᑎᐊᕙᑦᑎᓐᓂᒃ. 
ᑕᒪᓐᓇ ᐱᓪᓗᒍ, ᐃᓪᓗᑖᕈᓐᓇᓂᖅᓴᐅᔭᕆᐊᖃᑉᐳᑦ 
ᐊᑭᑐᓗᐊᖏᓪᓗᑎᒃ ᓈᒻᒪᓂᖅᓴᐅᓗᑎᓪᓗ 
ᐃᓅᓯᑦᑎᓐᓄᑦ. 
 
ᓱᓕ ᓯᕕᑐᔪᑲᓪᓚᕈᓘᒐᓗᐊᖅ ᑕᐃᓐᓇ 
ᑎᑭᓚᐅᖏᓂᑦᑎᓐᓂ. ᑭᓯᐊᓂ ᐅᖃᖅᑏ, ᑐᑭᓕᒻᒧᑦ 
ᑐᕌᖅᑐᒍᑦ.  
 
ᑕᒫᓂ ᐊᕐᕌᒎᒥ ᐱᔭᕇᓐᓂᐊᕐᒥᔪᒍᑦ ᐊᕐᕌᒍᓂᒃ 
ᐱᖓᓱᓂᒃ ᓄᓇᕗᒻᒥ ᐃᓪᓗᖃᑦᑎᑦᑎᓂᕐᒧᑦ 
ᐱᓕᕆᐊᖑᔪᒥᒃ ᖃᐃᑦᑎᓂᐊᖅᑐᖅ 725-ᖑᔪᓂᒃ 
ᐃᓪᓗᓂᒃ ᑕᒫᓂ ᓄᓇᕗᒻᒥ. ᐊᒻᒪᑦᑕᐅᖅ ᓱᓕ 
ᓴᓇᒃᑲᓂᕐᓂᐊᕐᒥᔪᒍᑦ 285-ᖑᔪᓂᒃ ᐃᓪᓘᔪᓂᒃ 
ᐊᕐᕌᒎᓐᓂᒃ ᒪᕐᕉᓐᓂᒃ ᐊᔪᓐᖏᑎᑕᐅᔪᑦ ᑕᒪᒃᑯᐊ 
ᑮᓇᐅᔭᖃᑦᑎᑕᐅᒃᑲᓂᓐᓂᑎᓐᓄᑦ ᒐᕙᒪᑐᖃᒃᑯᓐᓂᑦ. 
$100 ᒥᓕᐊᓐᖑᔪᓂᒃ ᑮᓇᐅᔭᓂᒃ ᐊᑐᕐᓂᐊᖅᑐᑦ 
ᓂᓐᓂᐅᓗᐊᖃᑦᑕᓂᐊᖏᒻᒪᑕ ᐊᒻᒪᓗ ᑕᒪᒃᑯᐊ 
ᐱᔪᒪᔭᐅᔪᐃᑦ ᐃᓪᓗᑦ ᑭᖒᒪᔭᐅᔪᑦ ᐱᓇᓱᓪᓗᒋᑦ.  
 
ᐅᖃᖅᑏ, ᐅᖃᐅᓯᖃᑦᑐᒍᑦ ᐃᓪᓗᓕᐅᒃᑲᓂᕐᓂᕐᒧᑦ 
ᐃᓚᒋᔭᑦᑎᓐᓄᑦ, ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓅᓯᓕᕆᓂᕐᒧᑦ ᑲᒪᒋᔭᐅᑦᑎᐊᓂᕐᒧᑦ 
ᐱᕕᖃᑦᑎᑕᐅᑦᑎᐊᕐᓗᑕᓗ ᐃᓕᒐᓱᓐᓂᕐᒧᑦ. ᐊᒻᒪᓗ 
ᖃᐅᔨᒪᑦᑎᐊᕐᕋᓱᒃᑐᒍᑦ ᒐᕙᒪᒋᔭᕗᑦ 
ᒪᓕᒃᑲᓗᐊᕐᒪᖔᑕ ᐃᓄᐃᑦ ᐃᓕᖅᑯᓯᕆᔭᖏᓐᓂᒃ.  
 
ᑕᒫᓂᓗ ᐊᕐᕌᒎᔪᒥ ᓴᓐᖓᑎᓐᓂᐊᕐᒥᔭᕗᑦ 
ᑕᑯᒃᓴᐅᔪᖅ ᒐᕙᒪᒃᑯᓐᓂᒃ ᐅᐸᓗᖓᐃᔭᐃᓗᑕ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᑲᒪᓂᐊᕐᓗᑎᒃ ᑲᒪᒋᔭᕆᐊᖃᑦᑕᖓᓂᒃ ᐃᓄᐃᑦ 
ᐅᖃᐅᓯᖏᑕ ᓴᐳᑎᔭᐅᓂᖓᑕ ᐱᖁᔭᕐᒥᒃ. 
ᓴᖅᑮᓂᐊᖅᑐᒍᑦ ᐊᓪᓚᕕᒻᒥᒃ, ᐃᖅᑲᓇᐃᔭᑎᑖᕐᓗᑕ 
ᑎᒃᑯᐊᖅᓯᓗᑕ ᑲᑎᒪᔨᐅᓂᐊᖅᑐᓂᒃ. ᓰᑏᕙᐅᓕᖅᑲᑦ 
ᓂᕆᐅᑦᑐᒍᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ ᐊᐅᓚᓂᖃᑦᑎᐊᓕᓛᖅᑐᑦ. 
ᐃᒪᐃᒐᓱᒃᑐᑦ ᐃᓄᐃᑦ ᐅᖃᐅᓯᕆᔭᖏᑦ 
ᐊᑐᖅᑕᐅᑦᑎᐊᖃᑦᑕᖁᓪᓗᒋᑦ ᒐᕙᒪᒃᑯᑦ 
ᐃᖅᑲᓇᐃᔭᖅᕕᖏᓐᓂ, ᐱᓕᕆᕕᖏᓐᓂᓗ. 
 

>>ᐸᑦᑕᑐᖅᑐᑦ 
 
ᐅᖃᖅᑏ, ᖃᐅᔨᒪᑦᑎᐊᕋᓱᓐᓂᐊᕐᒥᔪᒍᑦ ᐃᓄᐃᑦ 
ᐅᑉᐱᕆᔭᖏᑦ ᓴᖅᑭᔮᖅᑎᑕᐅᓂᖅᓴᐅᖁᓪᓗᒋᑦ ᑕᒫᓂ 
ᒪᓕᒐᓕᕆᓂᕐᒧᑦ. ᒪᓕᒐᓕᕆᔨᒃᑯᑦ ᐊᖏᖅᓯᒪᔪᑦ, 
ᐊᖏᖃᑎᖃᖅᓯᒪᔪᑦ ᐸᓖᓯᒃᑯᓐᓂ ᒐᕙᒪᑐᖃᒃᑯᓂᓪᓗ 
ᖃᓄᖅᑑᑲᓐᓂᕈᒪᓪᓗᑎᑦ ᐋᖅᑭᒃᓱᐃᓂᕐᒧᑦ 
ᐱᕋᔭᑉᐸᑦᑐᓄᑦ ᐊᒻᒪᓗ ᑕᒪᒃᑯᐊ ᓴᓐᖏᓂᕆᔭᕗᑦ 
ᑲᑎᑎᓪᓗᒋᑦ ᓄᓇᓕᓐᓂ ᐊᒻᒪᓗ ᑕᒪᒃᑯᐊ 
ᐊᐃᑉᐸᕆᔭᒥᓂ ᐋᓐᓂᖅᑎᕆᕙᓐᓂᕐᒧᑦ ᐃᓚᒋᓂᓪᓗ 
ᐱᓕᕆᐊᑎᒍᑦ.  
 
ᒥᓂᔅᑕᐅᓪᓗᖓ ᒪᓕᒐᓕᕆᔨᒃᑯᓐ ᕿᓛᓈᖅᐳᖓ 
ᑕᒪᔅᓱᒧᖓ ᐃᓄᐃᑦ ᐃᑲᔪᖅᑎᐅᖃᑦᑕᕈᓐᓇᓂᐊᖅᑐᑦ 
ᐸᓖᓯᒃᑯᓐᓄᑦ ᑕᓪᓕᒪᐅᔪᓂᑦ ᑕᒫᓂ ᐊᕐᕌᒍᒥ 
ᐃᖅᑲᓇᐃᔮᖅᑖᑎᑦᑎᔪᒪᔪᑦ ᑕᕝᕘᓇ ᐆᑦᑐᕈᑕᐅᔪᑎᒍᑦ 
ᑕᐃᒪ ᐊᑐᓕᖅᐸᓪᓕᐊᒐᑦᑕ ᒪᓕᒐᓕᕆᔾᔪᑎᐅᔪᓂᑦ 
ᑭᓐᖒᒪᔭᑦᑎᓐᓂ ᑕᒫᓂ ᓄᓇᕗᒻᒥ ᐊᔾᔨᐅᖏᑦᑐᒥᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᒪᒃᑯᐊ ᐅᖃᐅᓯᕆᔭᕗᑦ 
ᓴᖅᑭᔮᕆᐊᖃᖅᑐᑦ ᑕᒪᓐᓇ ᐃᓕᖅᑯᓯᕗᑦ 
ᓯᕗᒧᐊᑦᑎᐊᓂᐊᕐᖓᑦ ᓯᕗᓂᑦᑎᓐᓂᓗ 
ᑕᑯᔪᒪᔭᑦᑎᓐᓂ. ᑕᒫᓂ ᓄᓇᖃᕋᑦᑕ ᐊᒻᒪᓗ 
ᐊᔅᓱᐊᓗᒃ ᑲᔾᔮᓇᖅᑐᓂ ᐱᐅᓪᓗᓂ.  
 
>>ᐸᑦᑕᑐᖅᑐᑦ 
 
ᐆᒪᔪᖁᑎᕗᑦ, ᐃᖃᓗᖁᑎᕗᑦ ᓄᓇᒋᔭᕗᓪᓗ 
ᐊᕙᑎᑦᑎᓐᓂ ᐃᓕᖅᑯᓯᕆᒐᑦᑎᒍᑦ 
ᐃᑉᐱᒋᑦᑎᐊᖏᓐᓇᕆᐊᓕᕗᑦ ᓴᐳᑎᓯᒪᑦᑎᐊᕐᓗᒍᓗ. 
 
ᓯᕗᓪᓕᐅᔾᔭᐅᖁᔭᑦᑎᓂᑦᑕᐅᖅ ᑕᒫᓂ ᐊᕐᕌᒎᓂᑦ 
ᐱᐅᓯᕚᓪᓕᑎᓐᓂᐊᕐᒥᔭᕗᑦ ᓄᓇᒥᐅᑕᐅᔪᑦ 
ᐱᐅᖅᓱᐊᓂᕐᒧᑦ ᑮᓇᐅᔭᖃᖅᑎᑦᑎᔨᐅᔪᖅ. ᑖᓐᓇ 
ᓴᖅᑭᔮᖏᓐᓇᓂᐊᖅᑐᖅ ᑮᓇᐅᔭᑦ ᐃᓕᓐᓂᐊᓂᕐᒧᑦ 
ᖃᐅᔨᓴᓂᕐᒧᑦ, ᐱᐅᖅᓱᐊᓂᕐᒧᑦ ᐊᒻᒪᓗ  

ᐊᕙᑎᓕᕆᔨᒃᑯᑦ ᐃᑲᔪᕐᓂᐊᕐᒥᔪᑦ ᐋᖅᑮᓗᑎᓪᓗ  
ᐃᓕᓐᓂᐊᕈᑎᔅᓴᐅᔪᓂᑦ ᓄᓇᓕᓐᓄᓪᓗ 
ᐃᑲᔪᕈᑎᔅᓴᐅᔪᓂᑦ ᑲᒪᑦᑎᐊᕈᓐᓇᖁᓪᓗᒋᑦ ᐊᒻᒪ 
ᐅᑉᐱᒍᓱᑦᑎᐊᕐᓗᑎᑦ. 
 
>>ᐸᑦᑕᑐᖅᑐᑦ 
 
ᐊᒻᒪᓗᑦᑕᐅᖅ ᕿᓚᓈᕐᒥᔪᖓ ᐅᖃᖅᑏ, ᒐᕙᒪᒋᔭᕗᑦ 
ᖃᓄᐃᓘᕐᓂᐊᕐᓂᖓᓂ ᐊᕙᑎᓕᕆᓂᕐᒨᖓᔪᒥᑦ 
ᓴᖅᑮᓗᑎᑦ ᐆᑦᑐᕈᑕᐅᓂᐊᖅᑐᒥᑦ ᓄᓇᕗᓕᒫᒧᑦ 
ᐊᑐᒃᑲᓐᓂᕈᓐᓇᕐᑐᓂᑦ ᐱᒋᐊᓂᕐᒧᑦ ᐱᒋᐊᓛᖅᑐᒋᑦ 
ᐃᖃᓗᓐᓂ ᐊᒻᒪᓗ ᑲᖏᕐᖠᓂᕐᒥᑦ. ᑖᒃᑯᐊ 
ᓄᓇᓕᐅᔪᑦ ᐱᓕᕆᖃᑎᖃᓂᐊᖅᑐᑦ ᓄᓇᓕᓐᓂ 
ᒐᕙᒪᒃᑯᓐᓄᑦ ᐱᔨᑦᑎᖅᑎᓂᑦ, 
ᐃᓕᓐᓂᐊᖅᑐᓕᕆᔨᒃᑯᑦ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕋᔪᓕᕆᔨᒃᑯᓪᓗ ᐊᒻᒪ ᐃᒥᐊᓗᓕᕆᓂᕐᒧᑦ 
ᑲᑎᒪᔩᑦ. ᐱᓕᕆᖃᑎᒋᓪᓗᑎᑦ ᑖᒃᑯᐊ 
ᖃᓄᖅᑑᕈᓐᓇᖅᓯᓂᐊᕐᖓᑕ ᐊᐅᓚᔪᓐᓇᑎᐊᖅᑐᒥᑦ 
ᓴᐳᑎᓯᒪᓇᓱᐊᓂᕐᒥᑦ ᐊᕙᑎᑦᑎᓐᓂ ᒫᓐᓇᐅᓕᖅᑐᖅ 
ᐃᓅᓯᕆᓕᖅᑕᑎᓐᓂ ᐊᑐᖅᐸᑕᑦᑕᑎᓐᓂ. 
 
ᐅᖃᖅᑏ, ᐅᖃᐅᓯᖃᖅᓯᒪᒻᒥᒐᑦᑕ ᖃᓄᖅ 
ᑮᓇᐅᔭᓕᐅᕈᑎᔅᓴᐅᔪᒥᑦ ᐱᑕᖃᕆᐊᖃᕐᓂᖓᓂᑦ 
ᖃᓄᐃᖏᑎᐊᖅᑐᒥᓪᓗ ᐊᕙᑎᖃᓂᕐᒥᑦ 
ᕿᒥᕈᕙᓪᓕᐊᒻᒥᔭᕗᑦ ᑖᒃᑯᐊ ᒐᕙᒪᒃᑯᑦ 
ᖃᓄᖅᑑᕈᕐᒪᖔᑕ ᑕᒪᒃᑯᓄᖓ. 
 
ᓯᕗᓕᖅᑎᑎᓐᓄᑦ ᑐᑭᓕᐊᖅᑎᑕᐅᓗᑕ 
ᐅᓂᒃᑳᕈᒫᓂᐊᖅᑐᒍᑦ ᓇᓄᓇᐃᖅᓯᓂᐊᖅᑐᑦ 
ᓴᖏᓂᑦᑎᓐᓂ ᓴᖐᓂᑦᑎᓂᓪᓗ ᐊᒻᒪᓗ 
ᐋᖅᑭᒃᓯᕚᓪᓕᕈᑕᐅᓂᐊᕐᒥᔪᖅ ᐋᖅᑭᒃᓯᒪᓂᑦᑎᓐᓂᑦ 
ᐱᓕᕆᐊᑦᑎᓐᓂ ᐊᑐᖅᐸᑕᑎᓂᓪᓗ ᐊᒻᒪᓗ ᑕᕝᕙᓂ 
ᑕᒪᑦᑎᓐᓂ, ᑖᓐᓇ ᐊᐅᓚᓂᖃᑦᑎᐊᕐᖓᑦ ᐊᒻᒪᓗ 
ᐱᐅᓯᒃᑲᓐᓂᕆᐊᖃᖅᑐᓂ ᓴᖅᑮᓛᕐᒥᔪᒍᑦ 
ᐅᓂᒃᑳᖑᑲᐃᓐᓇᖅᑐᒥᑦ ᐅᑭᐊᒃᓵᖅ ᐅᖃᖅᑏ. ᐊᒻᒪᓗ 
ᐃᓕᒍᑎᒋᓚᐅᖅᑕᕗᑦ ᓇᓗᓇᐃᖅᓯᒪᓂᐊᖅᑕᕗᑦ 
ᐊᕐᕌᒎᓛᖅᑐᒥᑦ ᐸᕐᓇᒍᑎᑦᑎᓐᓄᑦ. 
 
>>ᐸᑦᑕᑐᖅᑐᑦ 

ᐄ, ᐅᖃᖅᑏ, ᐅᑕᖅᑭᑐᐃᓐᓇᕆᐊᖃᖏᑕᕗᑦ 
ᑕᐃᒃᑯᐊ ᑐᓴᕐᓗᒋᑦ ᒫᓐᓇ 
ᐱᐅᓯᕚᓪᓕᑎᑦᑎᒐᓱᒋᐊᖃᓕᖅᑐᒍᑦ. 
 
ᐱᓕᕆᕕᒋᔭᑦᑎᓐᓂ ᐱᓕᕆᐊᒃᓴᓪᓗᐊᑕᐅᕗᑦ 
ᑮᓇᐅᔭᒥᑦ ᐊᐅᓚᑦᑎᑎᐊᕐᓗᑕ ᐊᔾᔨᒌᖏᑦᑐᑎᑐᑦ 
ᑲᒪᒋᔪᓐᓇᖅᑕᕗᑦ.  
 
ᓯᕗᓪᓕᖅᐹᖅ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ 
ᐃᓕᓐᓂᐊᑎᑦᑎᕙᓪᓕᐊᒐᓱᑦᑐᒍᑦ ᒐᕙᒪᒃᑯᓐᓂ ᑕᒪᓐᓇ 
ᐃᑲᔪᕐᓂᐊᕐᖓᑦ ᐊᖏᔪᖅᑳᑎᓐᓂ ᐃᑲᔪᖅᑎᓂᓪᓗ 
ᐃᓱᒪᓕᐅᑦᑎᐊᕈᓐᓇᖁᓪᓗᒋᑦ ᑮᓇᐅᔭᓂᑦ ᐊᑐᓂᕐᒧᑦ.  
 
ᐊᐃᑉᐹ, ᐱᕚᓪᓕᓂᐊᖅᑕᕗᑦ ᐸᕐᓇᒍᑎᒋᖃᑦᑕᖅᑕᕗᑦ 
ᐊᑐᕈᓐᓇᕐᓂᐊᕋᑦᑎᒍᑦ ᑖᒃᑯᐊ ᑮᓇᐅᔭᐃᑦ 
ᐃᑲᔪᖅᓱᕐᓗᒋᑦ ᒐᕙᒪᒃᑯᑦ ᓯᕗᓪᓕᐅᑎᓯᒪᔭᖏᑦ. 
ᑕᒪᓐᓇ ᐊᑐᕐᓂᐊᖅᑕᕗᑦ ᐸᕐᓇᐅᑎᒋᓗᒍ 
ᐊᕐᕌᒍᑕᒫᖅᓯᐅᑎᓄᑦ ᐊᕐᕌᒍᒥᑦ ᐱᒋᐊᕐᓗᒍ 
ᑭᖑᓪᓕᕐᒥᑦ ᐱᓕᕆᐊᒃᓴᐃᑦ ᐸᕐᓇᒍᑕᐅᓂᖏᑦ. ᑖᒃᑯᐊ 
ᐸᕐᓇᒍᑏᑦ ᕿᒥᕐᕈᓯᒪᓂᐊᖅᑐᑦ ᐊᕐᕌᒍᓄᑦ ᐱᖓᓱᓄᑦ, 
ᑕᒪᑐᒪ ᐅᖓᑖᓄᑦ, ᒫᓐᓇᒧᑦ ᐊᕐᕌᒍᒧᑦ ᓂᕆᐅᑦᑐᒍᑦ 
ᐱᕙᓪᓕᐊᔪᖃᓂᐊᕐᓂᖓᓂᑦ ᐊᒻᒪᓗ ᐱᐅᓯᕚᕐᓗᒍ 
ᑕᒪᒃᑯᐊ ᐸᕐᑕᐃᓂᕐᓗ ᐊᒻᒪᓗ ᑕᒪᒃᑯᐊ ᐃᑲᔫᑕᐅᔪᑦ 
ᓄᓇᕗᒻᒥᐅᓄᑦ. ᐱᖓᔪᐊᓐᓂ ᑖᒃᑯᐊ 
ᐱᐅᓯᕚᓪᓕᖅᓯᒪᔪᑦ ᐊᐅᓚᑦᑎᔾᔪᑎᕗᑦ ᑮᓇᐅᔭᓂᑦ 
ᐃᑲᔪᓂᐊᖅᑐᑦ ᐊᐅᓚᑦᑎᑎᐊᓂᖅᓴᐅᓗᑕ 
ᓂᖏᖅᑕᐅᑎᓂᑦ ᑖᒃᑯᐊ ᓴᖅᑭᐸᓪᓕᐊᔪᑦ 
ᓄᓇᒥᐅᑕᕐᓂᑦ.  
 
>>ᐸᑦᑕᑐᖅᑐᑦ 
 
ᐱᖓᔪᐊᑦ, ᐊᐅᓚᑦᑎᐊᓂᖅᓴᐅᓗᒋᓪᓗ ᒐᕙᒪᕗᑦ 
ᐊᖏᖃᑎᒋᒐᓱᐊᕈᑎᖃᕐᓗᑕ ᓄᑦᑎᕆᓂᕐᒧᑦ 
ᐊᖏᕈᑎᓂᑦ ᐱᖃᑎᒋᓗᒋᑦ ᒐᕙᒪᑐᖃᒃᑯᑦ. 
ᓄᑦᑎᕆᓃᑦ ᑐᑭᖃᖅᑐᑦ ᐊᐅᓚᑦᑎᒍᓐᓇᕐᓂᐊᕋᑦᑕ 
ᓄᓇᒥᐅᑕᖁᑎᑦᑎᓐᓂ ᐃᑲᔪᖅᑕᖁᓪᓗᒋᑦ 
ᓄᓇᕗᒻᒥᐅᑦ, ᑲᓇᑕᒥ ᐊᕕᑦᑐᖅᓯᒪᓂᐅᔫᔪᑎᑐᑦ.  
ᑕᒪᒃᑯᐊ ᑮᓇᐅᔭᐃᑦ  



ᕿᑎᖅᑰ, ᔫᓂ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᑕᐅᒋᐊᖃᕐᒪᑕ 
ᓯᕗᓂᒃᓴᖃᑦᑎᐊᓂᖅᓴᐅᖁᓪᓗᑕ. 
 
ᐅᖃᖅᑏ, ᑖᒃᑯᐊ ᐱᓕᕆᐊᕐᕆᓂᐊᖅᑕᕗᑦ ᐅᓪᓗᒥ 
ᑐᓐᖓᕕᒃᓴᖏᑦ ᑕᑯᓂᐊᖅᑐᓯ ᑮᓇᐅᔭᖅᑑᑎᔅᓴᑎᓐᓂᒃ 
ᑖᓐᓇ ᒐᕙᒪᑦ ᓯᕗᒧᐊᑉᐸᓪᓕᐊᔪᖅ 
ᐱᕈᖅᐸᓪᓕᐊᑎᑦᑎᔪᖅ ᐋᖅᑭᐅᒪᒍᓐᓇᖅᑐᓂᒃ.  
 
ᐅᓪᓗᒥ ᒪᓕᑉᐸᓪᓕᐊᔪᑦ ᐊᒃᓱᕉᑎᒋᔭᑦᑎᓐᓂᒃ ᐊᒻᒪᓗ 
ᖃᓄᐃᓕᐅᕈᑎᖃᑉᐸᓕᐊᓪᓗᑕ ᐱᕈᖅᐸᓪᓕᐊᑎᓱᒋᑦ. 
 
ᑖᒃᑯᐊ ᖁᓕᓄᑦ ᐊᕐᕌᒎᓂᐊᖅᑐᓄᑦ ᐊᒻᒪᓗ 
ᐅᖓᑖᓄᑦ, ᑖᓐᓇ ᒪᓕᒃᑲᑦᑎᒍᑦ ᑕᒪᑦᑕ 
ᐱᖃᑎᒌᓪᓗᑕ ᐊᒻᒪᓗ ᐃᑲᔪᖅᑐᖅᑕᐅᓪᓗᑕ 
ᒪᓕᒐᓕᐅᖅᑎᒃᑯᓐᓄᑦ, ᓯᕗᓂᒃᓴᑦᑎᐊᕙᐅᓂᖅᓴᒥᒃ 
ᐱᕈᖅᓴᐃᖁᓪᓗᑕ ᓄᓇᕘᒥᐅᓕᒫᓄᑦ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᒥᓂᔅᑕ. 
(ᑐᓵᔨᑎᒎᕈᓐᓃᖅᑐᖅ) ᐱᖓᔪᐊᓐᓅᓪᓗᑕ 3. 
ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᓐᖏᑉᐸᑦ, 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓂᓐᖓᖅ. 
 
ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 013 - 3(2): 

ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᔪᑦ 
ᐊᑯᓪᓕᕐᒥᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᖁᕕᐊᓱᑉᐳᖓ ᒪᓕᒐᓕᐅᖅᑎᐅᖃᑎᒃᑲ 
ᑕᑯᔪᓐᓇᕋᒃᑭᓐ ᑕᒫᓂ.  
 
ᑕᒫᓐᓂ ᐊᐃᐳᕈ, ᒪᐃᒥ ᑰᒑᔾᔪᒻᒥ 
ᐋᓐᓂᐊᑐᒻᒪᕆᐅᓚᐅᕐᒪᑕ ᐃᓄᐃᑦ, 
ᐳᕙᓪᓗᖃᑦᑕᖅᖢᑎᒃ, ᐳᕙᖏᑦ ᐋᓂᐊᖃᑦᑕᖅᖢᑎᒃ. 
ᐱᓗᐊᖅᑐᒥᒃ, ᐅᖃᖅᑏ, ᓄᑕᕋᐃᓐ, ᐅᖃᖅᑎᑦᑎᔩ,  
ᐊᐅᓚᕆᐊᖃᖃᑦᑕᓚᐅᖅᑐᑦ  

ᔭᓗᓇᐃᒧᑦ ᑐᐊᕕᓐᓇᖅᑐᒃᑯᑦ, ᑎᒻᒥᓲᒃᑯᑦ ᐊᒻᒪᓗ 
ᐃᐊᒻᒪᑕᒨᖅᑰᖅᑐᖅ. ᑕᒪᓐᓇ ᐋᓐᓂᐊᓯᐅᖅᑏᑦ 
ᖁᔭᒋᔭᕗᑦ, ᐋᓐᓂᐊᓯᐅᖅᑎᑐᐃᓐᓇᐅᖏᒻᒪᑕ ᐊᒻᒪ 
ᐋᓐᓂᐊᖅᑕᐃᓕᒪᓂᕐᒧᑦ ᑐᕌᖓᒻᒪᑕ ᖁᔭᒋᔭᕗᑦ. 
ᑭᓯᐊᓂ ᐊᔪᓐᓇᕐᒪᑦ ᐋᓐᓂᐊᓇᖅᑐᖃᒻᒪᕆᓚᐅᕐᒪᑦ 
ᓄᕙᓐᓇᖅᑐᒥᒃ ᑰᒑᔪᒻᒥ.  
 
ᑕᐃᓐᓇ ᐊᑖᑕᐅᔪᖅ, ᐅᖃᖅᑏᑦᑎᔩ, ᐅᕙᓐᓄᑦ 
ᐅᖃᓚᐅᕐᒪᑦ ᓄᑕᕋᑯᓗᓂᒎᖅ ᐊᑕᐅᓯᕐᒥᓘᓐᓂᑦ 
ᐅᑭᐅᖃᖏᑦᑐᖅ ᑰᒑᔾᔪᒻᒧᑦ 
ᐋᓐᓂᐊᕕᒻᒨᖓᐅᑎᒃᑲᓗᐊᕐᕋᒥᐅᒃ 
ᖃᓄᐃᖏᓐᓂᕋᑦᑕᐅᒻᒪᑦ. ᓇᐅᔮᓅᓐᖓᐅᒐᒥ ᓯᑭᑑᒃᑯ 
ᐋᓐᓂᐊᕕᒻᒨᓐᖓᐅᑎᓐᓇᒥᐅᒃ ᑭᓯᐊᓂ 
ᐋᓐᓂᐊᖅᑐᕕᓂᐅᑎᓪᓗᒍ ᐳᕚ ᖃᐅᔨᔭᐅᓚᐅᖅᑐᖅ. 
ᑰᒑᔾᔪᒻᒥ ᐅᑉᐱᕆᔭᐅᔫᔮᖏᖄᑦᖢᓂ ᓇᐅᔮᓂ ᑭᓯᐊᓂ 
ᖃᐅᔨᔭᐅᓚᐅᖅᑐᖅ ᐋᓐᓂᐊᖃᖃᑕᐅᔪᑯᓘᓐᓂᕐᒪᑦ.  
 
ᐊᒻᒪ ᐃᓐᓇᕐᒥᒃ ᐅᖃᐅᑎᔭᐅᓚᐅᕐᕆᕗᒐ 
ᐅᐃᖃᕈᓐᓃᖅᓯᒪᔪᒥᒃ, ᓇᐅᒃ, ᑰᒑᔾᔪᒻᒥᒎᖅ 
ᐋᓐᓂᐊᕕᓕᐊᕋᓗᐊᕐᒥᒐᒥ ᑕᐃᒪ 
ᖃᓄᐃᖏᓐᓂᕋᖅᑕᐅᔪᖅ. ᑕᒪᐅᖓ ᐃᖃᓗᓐᓄᑦ 
ᑲᑎᒪᔭᖅᑐᕐᓂᕋᒥ ᐃᐳᕈᒥ. ᑲᑎᒪᔭᖅᑐᖅᓯᒪᓪᓗᓂ 
ᑕᒪᐅᓐᖓᕋᒥ ᐋᓐᓂᐊᕕᓕᐊᕐᒥᒐᒥ ᐊᒻᒪᒎᖅ 
pneumonia-ᖃᕈᔪᒃᑎᓪᓗᒍ ᖃᐅᔨᔭᐅᔪᖅ ᑕᒫᓂ 
ᐃᖃᓗᓐᓂ. ᐋᓐᓂᐊᖅᑕᐃᓕᓂᖅ 
ᑕᒪᔾᔭᐅᒐᓗᐊᖅᑎᓪᓗᒍ, ᐋᓐᓂᐊᕕᖃᕋᓗᐊᖅᖢᑕ 
ᑰᒑᔾᔪᒻᒥ.  
 
ᐊᐱᖅᑯᑎᓐᓄᐊᕈᑦᑕ, ᐅᖃᖅᑎᑦᑎᔩ, ᒥᓂᔅᑑᔪᖅ 
ᑕᒪᑐᒧᖓ ᐊᐱᕆᓂᐊᖅᐸᕋ, ᖃᓄᐃᒻᒪᑦ ᑕᐃᒃᑯᐊ 
ᓄᑕᕋᑯᓗᒃ ᐅᑭᐅᖃᓕᓐᖏᑦᑐᖅ, ᐃᓐᓇᖅ ᐊᕐᓇᖅ 
ᐃᓐᓇᐅᓕᖅᑐᖅ 60 ᐅᖓᑖᓂ ᐅᑭᐅᓕᒃ ᓄᓇᒥᓂ 
ᖃᐅᔨᓴᖅᑕᐅᔪᒪᒐᓗᐊᕐᕋᒥ ᐋᒡᒑᖅᑕᐅᔫᔮᖅᖢᓂ 
ᓄᓇᐅᑉ ᐊᓯᐊᓅᖅᖢᓂ ᑭᓯᐊᓂ 
ᖃᐅᔨᓴᖅᑕᐅᖤᖅᐳᖅ. ᑐᑭᓯᒋᐊᖁᓂᐊᖅᑕᕋ  

ᒥᓂᔅᑕ ᑕᒪᑐᒥᖓ, ᖃᓄᐃᒻᒪᑦ ᑕᑯᔭᐅᔪᒪᓚᐅᖏᓚᒃ 
ᒪᕐᕉᒃ ᑕᐃᒃᑯᐊ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. (ᑐᓵᔨᑎᒍᑦ); 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᓯᑦᑐᒧᑦ, ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 014 - 3(2): 

ᐃᑲᔪᖅᓱᐃᓂᖅ ᓄᓇᕗᒻᒥ ᑎᒥᒥᒍᑦ 
ᐊᔪᕈᑎᓕᓐᓂᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᐅᖃᖅᑏ, ᓂᑯᕕᑉᐳᖓ 
ᐅᓪᓗᓂ ᒐᕙᒪᒃᑯᓐᓂᑦ ᑎᓕᐅᕆᔪᒪᓪᓗᖓ 
ᐅᖃᐅᓯᖃᖁᓪᓗᒋᑦ ᑭᓐᖒᒪᒋᔭᖏᓐᓂᒃ ᐃᓄᐃᑦ 
ᑎᑎᒥᒍᑦ ᐊᔪᕈᑎᖃᑦᑐᑦ.  
 
ᐅᖃᖅᑏ, ᒐᕙᒪᐅᑉ ᑕᐅᑐᒐᖓ ᐅᖃᖅᓯᒪᒻᒪᑦ 
ᑕᒪᑦᑕᓂᒃ ᐃᑲᔪᕈᒪᓪᓗᑎᒃ ᑕᒪᒃᑯᓂᖓ 
ᓄᓇᕗᒻᒥᐅᓂᒃ ᐃᑲᔪᖅᑕᐅᒋᐊᖃᑦᑐᓂᒃ. ᑎᓕᐅᖅᐸᕋ 
ᓯᕗᓕᖅᑎ ᐋᖅᑭᒃᓯᖁᓪᓗᒍ ᐱᓕᕆᐊᒃᓴᖏᓐᓂᑦ 
ᑖᒃᑯᐊ ᑲᒪᒍᑕᐅᓂᐊᖅᑐᖏᓐᓂᑦ ᑕᒪᑐᒧᖓ. 
 
ᐅᖃᖅᑏ, ᐊᒥᓱᑦ ᓄᓇᕗᒻᒥᐅᑦ ᑎᒥᒃᑯᑦ 
ᐊᔪᕈᑎᖃᕐᒪᑕ ᐊᒻᒪᓗ ᖃᑕᓐᖑᑎᖏ 
ᐃᑲᔪᖅᑕᐅᒋᐊᖃᖅᑐᑎᒃ ᑕᒪᒃᑯᐊ ᐃᓅᓯᖏᑦ 
ᖃᐅᑕᒫᑦ ᐊᒃᓱᕈᕐᓇᓗᐊᖁᓇᒋᑦ. 
 
ᐅᖃᖅᑏ, ᑖᓐᓇ ᓄᓇᕗᑦ ᒐᕙᒪᖓ, ᓄᑖᖑᖕᒪᑦ 
ᐊᒻᒪᓗ ᑕᒪᒃᑯᐊ ᐅᖃᐅᓯᖃᖅᓯᒪᓪᓗᑎᒃ ᑎᒥᒥᒍᑦ 
ᐊᔪᕈᑎᖃᖅᑐᓂᒃ 1998-ᖑᑎᓪᓗᒍ ᐃᖃᓗᖕᓂᑦ 
ᑲᑎᒪᓚᐅᕐᒪᑕ ᓄᓇᕗᒻᒥᐅᑦ ᐊᔾᔨᒌᖏᑦᑐᑦ ᑎᒥᒥᒍᑦ 
ᐊᔪᕈᑎᖃᖅᑐᑦ ᑕᕝᕙᓂ ᑲᑎᒪᑎᓪᓗᒋᑦ ᓄᓇᕗᒻᒥ 
ᑎᒥᒥᒍᑦ ᐊᔪᕈᑎᖃᖅᑐᓄᑦ ᑲᑎᒪᔩᑦ 
ᓴᖅᑭᑕᐅᓚᐅᕐᒪᑕ ᒐᕙᒪᒃᑯᑦ ᐃᑲᔪᖅᓱᕐᓗᑎᒃ 
ᑲᑎᒪᔨᓂᒃ. ᒐᕙᒪᒃᑯᑦ ᐃᑲᔪᖅᓱᕐᓂᖓ ᑲᑎᒪᔨᓂᒃ 
ᐃᓱᓕᓚᐅᕐᒪᑦ 2001-ᖑᑎᓪᓗᒍ. 
 

ᐅᖃᖅᑏ, 2004-ᒥ ᓄᑖᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ 
ᑲᑐᔾᔨᖃᑎᒌᑦ ᓴᖅᑭᑕᐅᓚᐅᖅᑐᑦ ᓄᓇᑖᕈᑎᑎᒍᑦ 
ᑮᓇᐅᔭᖃᖅᑎᑕᐅᓪᓗᑎᒃ ᒐᕙᒪᒃᑯᓐᓂᓪᓗ ᑭᓯᐊᓂ 
ᐃᑲᔪᖅᓱᖅᑕᐅᓂᖓ ᑕᐃᑲᓃᖏᒻᒪᑦ ᑎᒥᒥᒍᑦ 
ᐊᔪᕈᑎᖃᖅᑐᑦ ᑎᒥᒥᖓ ᐊᓪᓚᕝᕕᖃᖏᒻᒪᑦ 
ᓇᖕᒥᓂᖅ ᐊᒻᒪᓗ ᐃᑲᔪᖅᑕᐅᒻᒪᕆᒍᓐᓇᕋᑎ. ᑖᒃᑯᐊ 
ᖃᑕᓐᖑᑏᓐᓇᖏᓐᓄᑦ ᐃᑲᔪᖅᑕᐅᖃᑦᑕᖅᑐᑦ.  
 
2008-09-ᒥ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑮᓇᐅᔭᖅᑑᑎᒃᓴᖏᑦ 90,000-ᖑᔪᑦ. ᒫᓐᓇᒫ 
ᐅᖃᓕᒪᖃᑎᒋᓚᐅᕋᒃᑯ ᒥᓂᔅᑕᖓᑦ 
ᐃᖅᑲᓇᐃᔭᖅᑎᖏᓪᓗ ᑕᒪᓐᓇ ᑮᓇᐅᔭᖅ 
ᐱᔾᔪᑎᒋᓪᓗᒍ ᖃᓄᖅ ᐊᑐᖅᑕᐅᓚᐅᕐᒪᖔᑦ. 
ᐅᓂᒃᑳᖅᑐᖃᓚᐅᖏᒻᒪᑦ ᐊᒻᒪᓗ ᓱᓕ 
ᑭᐅᔭᐅᓚᐅᕐᓇᖓ ᑕᒪᓐᓇ ᐅᓪᓗᒥ ᑕᒪᓐᓇ ᐅᕙᓐᓄᑦ 
ᓇᓗᓇᐃᖅᓯᓯᒪᖕᒪᑦ 
ᐃᑲᔪᖅᓱᖅᑕᐅᓐᖏᓗᐊᕐᓂᖏᓐᓂᑦ ᑖᒃᑯᐊ 
ᐃᑲᔪᖅᑕᐅᒋᐊᖃᓗᐊᖅᑐᑦ ᑎᒥᒥᒍᑦ ᐊᔪᕈᑎᖃᖅᑐᑦ 
ᓄᓇᕗᒥ. 
 
ᐅᖃᖅᑏ, ᐊᐃᐳᕉᑎᓪᓗᒍ, 
ᐊᓐᓂᑎᐊᕆᐅᒨᕈᓐᓇᖅᓯᓚᐅᕋᒪ ᐳᓛᕆᐊᖅᓱᒋᑦ 
ᓂᕈᐊᖅᑕᐅᓯᒪᕕᖓᓃᑦᑐᖅ ᑐᓵᖏᑦᑐᖅ ᑖᓐᓇ 
ᒪᒃᑯᒃᑐᖅ 18ᓂᒃ ᐅᑭᐅᖃᖅᑐᖅ 
ᐃᓕᓐᓂᐊᕆᐊᖅᓱᓂᓗ ᑐᓵᖏᑦᑐᓄᑦ 
ᐃᓕᓐᓂᐊᕐᕕᖕᒥ. 
 
ᖁᐊᖅᓵᕐᓇᕈᑎᒋᔭᕋ ᒐᕙᒪᐅᓇᓱᒃᑐᑦ 
ᑭᒡᒐᖅᑐᐃᓪᓗᑎᑦ ᐃᓄᓐᓂᑦ ᐋᓐᓂᐊᖃᑦᑕᓚᐅᖅᑐᑦ, 
ᐊᒃᓱᕈᖅᑎᑕᐅᖃᑦᑕᓚᐅᖅᑐᑦ ᐊᒻᒪ ᐃᓕᖅᑯᓯᖏᑦ 
ᐊᓯᐅᑎᑕᐅᓪᓗᑎᑦ ᐃᓕᓐᓂᐊᕆᐊᖅᑎᑕᐅᓂᖏᓐᓄᑦ 
ᑕᐃᒪᐃᑎᑦᑎᓯᒪᒻᒪᑕ ᐃᓅᓱᒃᑐᒥᒃ ᐊᑕᐅᓯᕐᒥᒃ 
ᑕᐃᒫᒃᓴᐃᓐᓇᖅ ᐊᑐᖅᑎᑕᐅᓪᓗᑎᑦ. 
ᑐᑭᓯᓐᖏᓯᐊᖅᑐᖓ ᖃᓄᖅ ᐅᑯᐊ ᒐᕙᒪᒃᑯᑦ 
ᐊᓄᓪᓚᒃᓯᒪᓐᖏᓐᓂᖏᓐᓂᑦ 
ᑕᒻᒪᕈᑕᐅᓚᐅᖅᑐᒥᓂᕐᓂᑦ ᑐᒃᓯᐊᕐᕕᒻᒥᐅᑎᒍᑦ 
ᐊᒻᒪᓗ ᒐᕙᒪᑐᖃᒃᑯᓐᓄᑦ. 
 
ᐅᖃᖅᑏ, ᐊᔭᐅᕆᒍᒪᕙᒃᑲ ᓯᕗᓕᖅᑎ, ᒥᓂᔅᑕᐅᔪᕐᓗ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ, ᒥᓂᔅᑕᓗ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒐᕙᒪᒃᑯᓪᓗ ᐅᑯᐊ 
ᑕᑯᓇᓱᖁᓪᓗᒋᑦ ᖃᓄᖅ ᐱᔨᑦᑎᖃᑦᑕᕐᓂᑦᑎᓐᓂᑦ  
ᐃᓄᖁᑎᑎᓐᓂᑦ ᑎᑎᒥᒍᑦ ᐊᔪᕈᑎᖃᖅᑐᓂᑦ. ᑕᒪᓐᓇ  

ᕿᒥᕐᕈᔭᐅᑦᑎᐊᕆᐊᖃᒻᒪᕆᑉᐳᖅ. ᓄᓇᕗᒥᐅᓕᒫᑦ 
ᐃᓚᐅᒍᓐᓇᖅᑎᑕᐅᔭᕆᐊᓕᐅᒐᓗᐊᑦ ᐃᓅᖃᑎᒌᓂᑦ 
ᐊᕝᕕᐊᓇᖅᑐᖃᖅᑎᑕᐅᓗᐊᕌᓗᓐᖏᓪᓗᑎᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓂᕈᐊᖅᑕᐅᓯᒪᔪᖅ ᐸᓐᓂᖅᑑᒧᑦ, ᒥᔅᑕ 
ᖁᒻᒧᐊᒃᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 015 - 3(2): 

ᐸᓐᓂᖅᑑᒥᑦ ᐃᓕᓐᓂᐊᖅᑏᑦ ᐅᐱᕐᖏᔪᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᒫᓐᓇ 
ᑕᕝᕙᓂ ᒪᓕᒐᓕᐅᕐᕕᖕᒥ ᓇᖏᖅᓯᔪᖓ 
ᑐᓴᖅᑎᑦᑎᔪᒪᓪᓗᖓ ᑕᕝᕙᓂ ᐸᓐᓂᖅᑑᒥ 
ᒫᓐᓇᐅᓚᐅᖅᑐᖅ ᐃᓕᓐᓂᐊᖅᑏᓈᓯᑦ 
ᐅᐱᕐᖏᖑᐊᑦᑎᐊᖅᑎᑕᐅᓚᐅᕐᖓᑕ ᐱᓇᓱᐊᕈᓯᕐᓄᑦ 
ᐱᖓᓱᓂᒃ, ᐱᒋᐊᖅᑐᒍ ᑕᒫᓂ ᐄᑉᐳ 27 ᒪᐃ 15ᒧᑦ 
ᑎᑭᑦᑐᒍ ᒐᐸᓐᓂᖅᑑᑉ ᓯᓚᑎᑦᑎᐊᖓᓂ, ᑖᓐᓇ 10 
ᒪᐃᐅᔅᓂᖃᐃ ᐅᖓᓯᖕᓂᓕᒃ ᐸᓐᓂᖅᑑᒥ. 
 
ᑕᕝᕙᓂ ᓇᔪᖅᑕᐅᕙᒃᑐᒥ ᑕᒫᓂᖃᐃ 6 ᖃᓂᒋᔮᓂ 
ᐃᒡᓗᕋᓛᖅᑕᖃᖅᑐᓂ ᑖᒃᑯᓄᖓ ᐃᓕᓐᓂᐊᖅᑎᓄᑦ 
ᓇᔪᖅᑕᐅᔪᓐᓇᑦᑎᐊᖅᑐᓂ ᐊᒻᒪᓗ 
ᓂᖅᓯᐅᑎᖃᖅᑐᑎᒃ ᐊᒻᒪᓗ ᑖᒃᑯᐊ ᐊᒥᒐᕋᐃᒻᒪᑕ 
ᑐᐱᖅᓯᒪᓯᓐᓈᖅᑐᑎᒃ ᑖᒃᑯᐊ ᐱᓕᕆᓕᕐᒥᔪᑦ 
ᑕᐅᕙᓂ ᐱᓇᓱᐊᕈᓯᕐᓂᑦ ᐱᖓᓱᓂᒃ. 
ᐃᓕᓐᓂᐊᖅᑎᑦᑎᒐᐃᖕᒪᑕ ᓄᓇᒥᒃ 
ᒥᑭᓐᓂᖅᐹᖏᓐᓂᑦ ᑕᕝᕙᓂ ᐃᓕᓐᓂᐊᖅᑎᓂᑦ 
kindergarten-ᒥᓐᓃᓐᓂᕋᖅᑕᑯᓗᖕᓂᑦ, ᑖᒃᑯᐊ 
ᒥᑭᓐᓂᖅᐹᑦ ᐅᓪᓗᐃᓐᓇᑯᓗᒃ ᑕᐅᓄᖓᖓ 
ᑕᐅᓄᖓᖅᑎᑕᐅᕙᒃᑑᒐᓗᐊᑦ, ᑭᓯᐊᓂ ᑖᒃᑯᐊ 
ᐊᖏᔫᑕᐅᓂᖅᓴᐃᑦ high school-ᒦᑦᑐᑦ 
ᐅᓪᓗᒐᓚᑲᓪᓚᒻᒪᕆᖕᓂᑦ 
ᑕᐅᕙᓃᑎᑕᐅᒍᓐᓇᖃᑦᑕᕐᖓᑕ ᖁᕕᐊᓇᖅᑐᖅ. 
 
ᑕᐅᓇᓃᑦᑐᑎᒃ ᐃᓕᓐᓂᐊᑦᑎᐊᖅᐸᖕᒪᑕ ᑕᒪᒃᑯᓂᖓ 
ᐊᖑᓇᓱᖕᓂᕐᒥᒃ, ᕿᓯᓕᕆᓂᕐᒥᑦ, ᐊᒥᓕᕆᓂᕐᒥᒃ, 
ᐃᖃᓗᒐᓱᖕᓂᕐᒥᑦ ᐊᒻᒪᓗ ᑕᐅᓄᖓ ᓯᓈᖓᓄᑦ 
ᐊᐅᓚᖃᑕᐅᒍᓐᓇᖅᐸᒃᑭᓪᓗᑎᒃ. ᑕᒫᓂ ᐊᕐᕌᒎᒥ 
ᑕᑯᖃᑦᑕᕐᓂᕋᓚᐅᖅᑐᑦ ᐊᕐᕕᖕᓂᒃ ᑐᒑᓕᖕᓂᑦ ᐊᒻᒪ 
ᕿᓚᓗᒐᑐᐃᓐᓇᕐᓂᒃ. ᑕᐃᒪᓕ ᑖᒃᑯᐊ 
ᐃᓄᒋᐊᒻᒪᕆᐅᓚᐅᕐᖓᑕ ᑕᒫᓂ ᐊᕐᕌᒍᒥ. 
 
ᐃᓕᓐᓂᐊᖅᑏᑦ ᑕᐅᕙᓃᑦᑐᑦ ᑲᑎᑦᑐᒋᑦ ᑕᒫᓂ 270 
ᐅᖓᑕᓃᓚᐅᕐᒪᑕᒎᖅ, ᑕᐅᕙᓂ 
ᐅᐱᕐᖏᔭᖅᑐᓐᖑᐊᑲᐃᓐᓇᖅᓯᒪᔪᑯᓗᐃᑦ,  

ᐃᓕᓴᐃᔩᑦ ᑲᑎᑦᑐᒋᑦ ᑕᒫᓂ 50 ᐃᖅᑲᓇᐃᔭᖅᑐᑦ 
ᑕᐅᓄᓐᖓᑲᐃᓐᓇᕈᓐᓇᖅᐸᓚᐅᕆᓪᓗᑎᒃ ᐊᒻᒪᓗ 
ᑖᒃᑯᐊ ᑮᓇᐅᔭᖃᒃᑲᓐᓂᖅᑎᑕᐅᕌᖅᔪᒃᐸᖕᒥᖕᒪᑕ 
ᓇᑭᑐᐃᓐᓇᖅ ᑐᒃᓯᕋᓗᒃᑐᑎᒃ ᐱᓗᐊᓐᖑᐊᖅᑐᑦ 
ᑖᒃᑯᓇᓐᖓᑦ ᑲᑭᕙᒃ ᐊᒻᒪ ᐊᕙᑎᓕᕆᓂᕐᒥᒃ 
ᐃᓕᓴᐃᕙᖕᒥᔪᑦ ᐅᐱᕐᖏᓂᕐᒥᒃ ᑖᒃᑯᓇᓐᖓᑦᑕᐅᖅ 
ᑮᓇᐅᔭᖃᖅᑎᑕᐅᒋᓪᓗᑎᒃ ᐊᒻᒪᓗ ᐃᓚᖓᒍᑦ 
ᓇᖕᒥᓂᖅ ᐊᖏᔪᒥᒃ ᐱᕈᐃᕙᖕᒥᔪᑦ ᑖᒃᑯᐊ 
ᓈᒻᒪᖁᓪᓗᒋᑦ ᑮᓇᐅᔭᐃᑦ. 
 
ᑕᒫᓂ ᐊᕐᕌᒍᒥ $70,000-ᓂᒃ $90,000-ᓄᑦ 
ᐱᓇᓱᐊᕈᓯᕐᓂᑦ ᐱᖓᓱᓂᑦ ᐊᑐᖅᐸᖕᒪᑕ. ᑖᒃᑯᐊ 
ᐃᖅᑲᓇᐃᔭᖃᑎᖃᕈᓐᓇᖅᐸᒃᑐᑎᒃ ᐃᓐᓇᕆᔭᐅᔪᓂᑦ 
ᐱᖓᓱᓂᑦ, ᐊᖁᑏᑦ, ᐃᓕᓐᓂᐊᖅᑎᑦᑎᔩᑦ 8, ᐊᒻᒪᓗ 
ᐱᖓᓱᑦ ᓂᖅᑎᐅᖅᑏᑦ. ᑖᒃᑯᐊ ᐃᒻᒥᓂᒃ 
ᓄᓇᓕᕋᓛᖑᓐᖑᐊᓪᓚᕆᑦᑐᑦ ᑕᐅᓇᓂ 
ᐱᓕᕆᑲᐃᓐᓇᐸᒻᒪᑕ ᓄᓇᑦᑎᓐᓂᒥᐅᑕᐃᑦ, 
ᐃᓕᓴᐃᔩᑦ, ᐃᓕᓐᓂᐊᖅᑏᑦ. ᑖᒃᑯᐊ ᐅᐱᒋᔭᕗᑦ, 
ᖁᕕᐊᒋᔭᕗᑦ ᑕᒪᑐᒥᖓ ᐱᖅᑯᓯᑎᓐᓂᒃ 
ᑲᔪᓯᑎᑦᑎᔪᓐᓇᑦᑎᐅᖃᑦᑕᓐᖓᑕ 
ᐊᒃᓱᕈᓐᓇᕋᓗᐊᖅᑎᓪᓗᒍ.  
 
ᐊᒻᒪᓗ ᑕᒫᓂ ᐊᕐᕌᒍᒥ ᖁᕕᐊᒻᒥᔪᒍᑦ ᑖᓐᓇ 
ᐃᓱᒪᒃᑯᑦ ᑲᒪᔨᐅᕙᓚᐅᖅᑐᖅ, ᐃᓱᒪ. . .  
 
ᐅᖃᖅᑎ: ᒥᔅᑕ ᖁᒻᒧᐊᑦᑐᖅ, ᐅᖃᐅᓯᔅᓴᑎᒃ 
ᐅᖃᐅᓯᕆᔭᕇᕈᒪᒍᕕᒋᑦ ᑖᒃᑯᓄᖓ 
ᒪᓕᒐᓕᐅᖅᑎᐅᖃᑎᓐᓄᑦ ᐊᖏᖅᑕᐅᔭᕆᐊᖃᕋᕕᑦ. 
ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᐱᔭᕇᕈᒪᒐᓗᐊᖅᑐᖓ ᑖᒃᓱᒥᖓ 
ᓇᐃᑦᑐᑯᓘᓕᖅᑐᖅ. ᐱᔭᕇᕈᒪᒐᓗᐊᖅᑐᖓ 
ᓇᐃᑦᑐᑯᓘᓕᖅᑐᖅ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔭᐅᒐᑦᓯ 
ᒪᓕᒐᓕᐅᖅᑎᐅᖃᑎᑦᑎᓐᓄᑦ ᑖᒃᑯᐊ ᐅᖃᐅᓯᒃᓴᓂ 
ᐅᖃᐅᓯᕆᔭᕇᕈᒪᓪᓗᓂᖏ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐃᓛᒃ 
ᑕᐃᒪ ᐅᖃᕆᐊᕋᑖᕋᒪ ᑖᓐᓇ ᐃᒡᓗᓕᒃᒥᐅᔅᓴᔭ 
ᐊᑦᔨᓕᐅᕆᔨᓪᓚᕆᒃ ᑕᑉᐸᐅᖓ ᐸᖕᓂᖅᑑᒧᑦ 
ᐳᓛᕆᐊᖅᓯᒪᓚᐅᕐᒥᔪᖅ ᑖᒃᑯᓂᒐ ᐅᐱᓐᖏᔪᓂᒃ 
ᑕᑯᓂᐊᖅᓯᒪᓪᓗᓂ ᐊᒻᒪᓗ ᑖᓐᓇ ᕿᑭᖅᑖᓗᒻᒥ  
ᒥᑦᑎᒪᑕᓕᒃᒥ ᐊᐅᓚᑦᑎᔨᓪᓚᐅᖃᑕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓂ ᑐᕉᑎ  

ᐱᐊᑎᒍᕉ, ᑕᑉᐸᐅᖓ ᐳᓛᕆᐊᖅᓯᒪᓚᐅᕐᒥᒻᒪᑦ.  
 
ᖃᐃᖁᔭᐅᓚᐅᕋᓗᐊᕐᒥᔪᒍᑦ ᑕᐃᓐᓇᓗ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓂ ᑕᒫᓃᑦᑐᑎᒃ 
ᓈᒻᒪᓈᓚᐅᕐᖓᑦ ᐊᑲᐅᓈᓚᐅᖏᓇᓐᓄᑦ ᑭᓯᐊᓂ 
ᐅᐸᒍᒥᓇᖅᑑᒐᓗᐊᖅ. ᑲᔪᓯᑎᑦᑎᑎᐊᕐᕋᓱᖃᑦᑕᕐᒐᑕ 
ᑖᒃᑯᓂᖓ ᐱᖅᑯᓯᑦᑎᓐᓂᒃ, ᐃᓅᓯᑦᑎᓐᓂᒃ.  
 
ᐱᔭᕇᖅᑎᑕᐅᔪᓐᓇᕋᒪ ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓄᓇᓕᒻᒧᑦ, ᒥᔅᑕ ᓂᖏᐅᖓᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 016 - 3(2): 

ᐃᑉᐱᒋᔭᖃᕐᓂᖅ ᐃᓅᒍᓐᓃᓚᐅᖅᑐᒥᑦ ᕕᑕ 
ᓴᒧᐊᕐᑐᖅ (ᓂᖏᐅᖓᓐ) 

 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓪᓗᒥ 
ᓇᖏᖅᓯᔪᖓ, ᒫᓐᓇᓵᖑᓚᐅᖅᑐᖅ ᓴᒻᒧᖅᑐᒃᑯᑦ 
ᐃᓚᒌᑦ ᐃᓐᓇᕆᔭᒻᒥᓄᑦ ᕕᑦᑐᒧᑦ 
ᕿᒪᑦᑕᐅᕋᑖᓂᑰᒻᒪᑕ ᐃᑉᐱᒋᖃᑎᒋᔭᕗᑦ, 
ᐃᑉᐱᓐᓂᐊᖃᑎᒋᔭᕗᑦ. 
 
ᕕᒃᑐ ᐊᒥᓱᐃᖏᒃᑲᓗᐊᖅᑐᒍᑦ 
ᐳᓛᕆᐊᖃᑦᑕᓚᐅᕐᕋᒃᑯᑦ ᐃᓪᓗᓕᒑᖅᔪᖢᖓ ᓇᔭᐃᑦ 
ᐃᓴᐱᐅᓪ ᐊᖏᕐᕋᕆᔭᖓᓂ ᑕᐃᑲᓃᖃᑦᑕᓚᐅᕐᒪᑦ. 
ᖃᐅᔨᒪᓪᓗᒍᓗ ᓄᓇᓕᒋᔭᒥᓂᑦᑕᐅᖅ 
ᐃᑲᔪᖃᑦᑕᖅᓯᒪᓂᖓ ᐃᖅᑲᓇᐃᔭᖅᑎᐅᓂᒃᑯᑦ 
ᐊᒻᒪᓗ ᓯᕗᓕᖅᑎᐅᓂᕐᒧᑦ ᑕᒪᑐᒧᖓ 
ᐱᓕᕆᐊᖃᖃᑕᐅᖃᑦᑕᖅᓯᒪᓪᓚᕆᒃᑭᓪᓗᓂ. ᐊᒻᒪᓗ 
ᓇᓗᓇᓐᖏᑦᑐᖅ ᓄᓇᖃᑦᑎᒌᑦᑐᐃᑦ 
ᑭᖑᓂᖃᓈᖅᓯᒪᓪᓚᑦᑖᕐᓂᐊᖅᖢᒍ ᑕᐃᒪᐃᑦᑑᔪᐃᑦ. 
 
ᐅᖃᖅᑎᑦᑎᔩ, ᐃᓐᓇᕆᔭᕗᑦ ᓄᓇᓕᓐᓂ 
ᕿᒪᐃᔭᕌᖓᑕ ᐊᖏᔪᐊᓗᒻᒥᒃ ᐲᖅᑐᖅᑕᖃᓲᖑᒻᒪᑦ.  

ᖃᐅᔨᒪᒐᑦᑕ ᐃᓱᒪᒥᐅᑕᖃᖅᓯᒪᒻᒪᑕ ᐊᒥᓱᖅᔪᐊᕐᓂᒃ 
ᑎᑎᕋᖅᑕᐅᒐᔭᕈᑎᒃ ᓲᓗ ᐃᒫᕌᓗᒃ 
ᐃᓗᓕᖁᑦᑐᔫᑎᐊᓗᓐᓂᒃ ᐱᑕᖃᐅᑦᖢᑎᒃ 
ᑕᐃᒪᐃᑦᑑᒐᓗᐊᕐᒪᑕ ᐊᑐᖅᑕᐅᖃᑦᑕᕆᐊᖃᕐᓂᒐ 
ᓇᓗᓇᐃᒃᑯᑕᕆᒃᑲᓂᖅᑖ ᑕᕝᕘᓇ. ᑕᐃᒪᐃᒻᒪᑦ 
ᐃᓐᓇᕆᔭᕗᓪᓗ ᐊᒻᒪᓗ ᕕᑦᑐ ᐱᓗᐊᖅᑐᒥᒃ 
ᖃᐅᔨᒪᓂᕆᔭᒻᒥᓂᒃ ᑐᓂᐅᖅᑲᐃᔪᓐᓇᓚᐅᕐᒪᑦᑕᐅᖅ 
ᑭᖑᕚᕆᕙᓪᓕᐊᓂᐊᖅᑕᒥᓄᑦ. ᑕᐃᒫᒃ 
ᐅᐱᓐᓇᕈᑎᒋᒃᑲᓂᖅᑖ. 
 
ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᐃᓚᒋᔪᒪᕙᒃᑲ 
ᑖᒃᑯᐊ ᓴᕐᒧᖅᑑᑉ ᐃᓚᒌᑦᑐᐃᑦ ᐃᓪᓗᓕᒑᖅᔪᒻᒥ ᐊᒻᒪ 
ᐃᒡᓗᓕᒑᖅᔪᒻᒥᐅᑕᑯᓗᐃᑦ ᑕᐃᒫᒃ 
ᐅᖁᒪᐃᑦᑐᒨᕌᑖᖅᓯᒪᓂᑰᑎᓪᓗᒋᑦ 
ᐃᑉᐱᓂᐊᖃᑎᒋᔪᒪᓪᓗᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᓐᖓᑦ. 
ᒪᒥᐊᓇᕐᓗ ᓄᓇᓕᒻᒥᐅᑕᓂᐅᕋᖅᑰᕋᑖᕋᒃᑭᓐ, 
ᓇᓄᓕᒃᒥᐅᑕᐅᑎᓪᓗᑎᑦ. ᐅᖃᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᒐᓐᓇᖓᓄᑦ ᒥᔅᑕ 
ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 017 - 3(2): 

ᓄᓇᕗᒻᒧᑦ ᒪᓕᒐᓕᐅᖅᑎᖅᔪᐊᖑᖃᑕᐅᔪᖅ 
ᑲᓇᑕᒥ ᒐᕙᒪᑐᖃᒃᑯᓐᓂ ᐱᒋᐊᖅᑎᑦᑎᔪᖅ 
ᐅᖃᐅᓰᑦ ᐃᓕᓴᕆᔭᐅᓯᒪᓂᖏᓐᓄᑦ ᒪᓕᒐᕐᒥᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓂᕈᐊᖅᑕᐅᖃᑎᒋᓯᒪᔭᒃᑲ ᑐᓐᖓᓱᑦᑎᐊᕐᕆᑦᓯ ᑕᒫᓂ 
ᓂᓇᑯᓗᒃᑎᓐᓂ ᐊᒻᒪᓗ ᑲᑎᒪᑦᑎᐊᕐᓂᐊᕐᕆᕗᒍᑦ.  
 
ᑖᓐᓇᓕ ᐅᓪᓗᒥ ᐅᖃᐅᓯᕆᔪᒪᔭᕋ ᑖᓐᓇ 
ᑭᒡᒐᑐᖅᑎᑯᓗᑉᐳᑦ ᐋᑐᕚᒥ ᓇᓗᓇᐃᖅᓯᒋᐊᓚᐅᕐᖓᑦ 
ᓅᒋᐊᕈᑎᒥᒃ ᓯᕗᓪᓕᕐᒥ ᒥᓂᔅᑑᔫᑉ 
ᑕᐅᓇᓃᖃᑎᒋᓚᐅᕐᖓᒋᑦ. ᖁᔭᓐᓇᒦᕈᒪᓪᓗᒍ. ᑖᓐᓇ 
ᐅᖃᐅᓯᓕᕆᓂᕐᒧᑦ ᒪᓕᒐᖅ 
ᑲᔪᓯᑎᕙᓪᓕᐊᑎᒐᓱᒃᑕᑯᓗᒋᒻᒪᒍ ᑖᓐᓇ 
ᑲᔪᓯᑎᓚᐅᖅᓯᒪᔭᕗᑦ ᐊᕐᕌᓂ. ᖁᕕᐊᓇᕕᔾᔪᐊᖅᑐᖅ  

ᑕᑯᒥᓇᖅᑐᓂ ᑭᒡᒐᑐᖅᑎᑯᓗᑉᐳᑦ 
ᑲᔪᓯᑎᑦᑎᒋᐊᒃᑲᓐᓂᕋᓱᒻᒪ ᐊᒻᒪᓗ ᖁᔭᓐᓇᒦᖅᑐᒍ.  
 
ᑖᓐᓇ ᒪᓕᒐᖅ ᐃᓕᓴᕆᔭᐅᑦᑎᐊᕐᓂᐊᓕᖅᑲᑦ 
ᒐᕙᒪᑐᖃᒃᑯᓐᓄᑦ ᑖᓐᓇ ᐃᑲᔫᑎᖃᕕᔾᔪᐊᕐᓂᐊᕐᒪᑦ 
ᑭᒡᒐᑐᖅᑕᓕᒫᑦᑎᐊᓄᑦ ᓄᓇᕗᓕᒫᒥ. ᑭᓯᐊᓂᑦᑕᐅ 
ᑐᓴᕐᓂᖅᓯᓕᕐᒥᒻᒪᑦ ᑕᒃᑯᐊ ᐃᑦᑐᒃᑯᕕᒻᒦᑦᑐᑦ 
ᐊᐳᕈᑎᖃᒐᓛᖅᑑᔮᓕᕐᒥᒻᒪᑕ ᑕᓐᓇ 
ᐊᑐᑦᑎᐊᓕᕋᔭᖅᑕᕗᑦ ᐅᓪᓗᒥ ᓱᓕ ᑲᔪᓯᓐᖏᓇᕐᖓᑦ 
ᑕᓐᓇ ᐅᒡᒍᓇᖅᑑᒐᓗᐊᖅ ᑕᒃᑯᐊ ᓴᓇᔨᑯᓗᑉᐳᖅᑲᐃ 
ᐅᖃᐅᔾᔭᐅᒋᐊᒃᑲᓂᖅᑲᑕ ᒐᕙᒪᒋᔭᑦᑎᓐᓄᑦ 
ᐊᔭᐅᖅᑕᐅᑲᓐᓂᐊᔪᓪᓗᑎᒃ ᑕᓐᓇ ᒪᓕᒐᑯᓗᒃ 
ᑲᔪᓯᑦᑎᐊᕐᓂᐊᕐᖓᑦ ᐊᒻᒪᓗ ᐊᑐᓕᕐᓗᓂ ᑕᒫᓂ 
ᓄᓇᕗᒻᒥ ᐅᐱᓇᕕᔾᔪᐊᕐᖓᑦ ᐅᖃᐅᓯᕗᑦ. 
 
ᐃᓅᓪᓗᑕ ᐃᓕᓴᕆᔭᐅᑦᑎᐊᑦᑕᓯᓐᓇᓕᕐᓂᐊᕐᖓᑦ 
ᐅᕙᒍᑦ ᓄᓇᖓᓂ ᑕᓐᓇ ᐅᓪᓗᒋᔭᕗᑦ 
ᑲᔪᓯᑦᑎᐊᖅᑲᑦ ᐃᖅᑲᐅᒪᐃᓐᓇᕐᓂᐊᕋᑦᑎᒍ 
ᓯᕗᓂᓕᒫᑦᑎᓐᓄᑦ ᐊᔭᐅᒃᑲᓐᓂᖁᕙᒃᑲᑦ 
ᒐᕙᒪᑐᖃᒃᑯᑦ ᑕᒃᑯᐊ senate-ᒦᑦᑐᑦ ᐱᓗᐊᖅᑐᒥᑦ. 
ᖁᔭᓐᓇᒦᖅᑲᒃᑲ ᐊᒻᒪᓗ ᑕᒃᑯᐊ ᒥᓂᔅᑕᐅᔪᑦ 
ᓯᕗᓕᖅᑎᓪᓗ ᐃᒫᒃ ᑕᒪᑐᒥᖓ 
ᑲᔪᓯᑦᑎᑦᑎᐊᕈᓐᓇᓚᐅᕐᒪᑕ. ᖁᔭᓐᓇᒦᒃ 
ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ. ᑲᑎᒪᔾᔪᑎᔅᓴᓅᕐᓗᑕ 
5. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 6 
ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᐱᑕᖃᓐᖏᑉᐸᑦ ᐅᕙᖓ ᐃᓕᓴᖅᓯᑲᐃᓐᓇᕐᓂᐊᕋᒪ.  
 

ᑲᑎᒪᔾᔪᑎᒃᓴᖅ 6: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
(ᑐᓵᔨᑎᒍᑦ) ᖁᔭᓐᓇᒦᒃ ᒪᓕᒐᓕᐅᖅᑏ. 
ᖁᔭᓐᓇᒦᕈᒪᕗᖓ ᐅᓪᓗᒥ ᐳᓛᕆᐊᖅᓯᒪᔪᓂᒃ  
ᐃᓕᓴᖅᓯᒍᒪᒧᑦ.  
 

ᐅᓪᓗᒥ ᑕᕝᕙᓃᖃᑕᐅᔪᑦ ᒐᕙᒪᑐᖃᒃᑯᓐᓄᑦ 
ᐃᓕᓐᓂᐊᖅᑎᐅᔪᑦ ᒐᕙᒪᓕᕆᔨᒻᒥᑦ 
ᑲᓇᑕᒦᓐᖔᖅᓯᒪᔪᑦ ᓇᑭᑐᐃᓐᓇᑦᓯᐊᖅ ᐱᖃᑕᐅᒻᒪᑕ 
ᑲᓇᑕᓕᒫᒧᑦ ᒐᕙᒪᓕᕆᓂᕐᒥᑦ ᐃᓕᓐᓂᐊᖅᑐᑎᒃ 
ᐱᓕᒻᒪᓴᖅᑎᑕᐅᔪᑦ. ᐃᖃᓗᓐᓃᑎᑕᐅᒻᒪᑕ 
ᐃᓕᓐᓂᐊᓯᓐᓈᖅᑐᑎᒃ ᑕᒪᐅᖓ ᕿᒥᕐᕈᔭᖅᑐᖅᓯᒪᔪᑦ 
ᓄᓇᕗᑦ ᐊᐅᓚᓂᕆᕙᑦᑕᖏᓐᓂ.  
 
ᒪᓕᒐᓕᐅᖅᑎᓕᒫᑦ ᑐᓐᖓᓱᖃᑎᑦᑎᖃᑎᒋᔪᒪᕙᒃᑲ 
ᑕᒃᑯᓂᖓ ᖃᐃᓯᒪᔪᑯᓗᓐᓂᑦ. ᐃᖃᓗᓐᓄᑦ 
ᑐᓐᖓᓱᒋᑦᓯ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐱᑕᖃᕈᓐᓃᖅᐸᑦ. 
ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓯᕗᓪᓕᖅᐹᖑᓗᓂ ᐊᐱᖅᓱᓂᐊᖅᑐᖅ ᐊᑯᓪᓕᕐᒧᑦ 
ᓂᕈᐊᖅᑕᐅᓯᒪᔪᖅ ᒥᔅᑕ ᓂᓐᖓᖅ. 
 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 001 - 3(2): ᐋᓐᓂᐊᖅᑐᓕᕆᓂᕐᒧᑦ 

ᑲᒪᑦᑎᐊᓂᕐᒧᑦ ᐃᓱᒫᓘᑕᐅᔪᑦ ᐊᑯᓪᓕᕐᒥᑦ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔨ. 
ᐃᓛᒃ ᒪᒥᐊᓇᖅ ᑕᒻᒪᖅᑲᐅᒐᒪ 
ᑕᑯᔭᐅᔪᓐᓇᓚᐅᖅᑑᒐᓗᐃᑦ ᑕᐃᒃᑯᐊ ᐅᖃᐅᓯᕆᔭᒃᑲ 
ᐊᑎᖏᑦ ᑐᓂᓂᐊᖅᐸᒃᑲ ᒥᓂᔅᑕᒻᒧᑦ ᑎᑎᖅᑲᑎᒍᑦ. 
 
ᑕᐃᒪ ᐃᓐᓇᕐᒧᑦ ᐅᖃᐅᓯᔭᐅᓚᐅᕋᒪ ᐃᓛᒃ 
ᐊᑕᑕᐅᔪᒥᒃ, ᓄᑕᕋᖓᖒᖅ ᑯᒑᖅᔪᒻᒥ 
ᐋᓐᓂᐊᕕᖃᓕᕐᒪᑦ ᐊᒡᔭᕋᓗᐊᕋᒥᐅᒃ 
ᖃᓄᐃᓐᖏᓐᓂᕋᖅᑕᐅᓚᐅᕐᒪᑦ ᐊᑕᐅᓯᐅᖅᓱᖏᑦᑐᓂ 
ᑲᐅᑕᐅᓯᓐᖏᑦᑐᓂᓗᑭᐊᖅ ᓇᐅᔮᓄᐊᕋᒥᒎᖅ ᑭᓯᐊᓂ 
ᐊᒡᔭᕐᒥᒐᒥᐅᒃ ᖃᐅᔨᔭᐅᓚᐅᕐᒪᑦ ᐳᕙᖓᒍᑦ 
ᐋᓐᓂᐊᖅᑎᓪᓗᒍ. ᐊᒻᒪ ᐃᓐᓇᕐᒥᑦ 
ᐅᖃᐅᑎᔭᐅᓚᐅᕐᒥᒐᒪ ᐅᐃᖃᓐᖏᓕᖅᑐᒥᑦ 
ᑯᒑᖅᔪᒻᒥᑦᑕᐅ ᓱᓕ ᖃᓄᐃᓐᖏᓐᓂᕋᖅᑕᐅᓂᖅᖢᓂ  
ᑕᒪᐅᖓ ᐃᖃᓗᓐᓄᐊᕋᒥ. 
 



ᕿᑎᖅᑰ, ᔫᓂ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᖃᐅᔨᔭᐅᒡᓚᑦᑖᓕᓚᐅᕐᒪᑦ 
ᑕᑯᔭᐅᑦᑕᐃᓕᒪᓐᖏᑦᑐᒐᓗᐃᑦ ᖃᓄᐃᒻᒪᒃᑭᐊᖅ 
ᖃᐅᔨᔭᐅᓪᓚᕆᓐᖏᓐᓇᓚᐅᕐᒪᑕ ᒥᓂᔅᑕᓗ ᑕᐃᒪ 
ᐊᐱᕆᔪᒪᔭᕋ, ᖃᓄᐃᒻᒪᒃᑭᐊᖅ 
ᐋᕐᓂᐊᕐᓇᕕᔾᔪᐊᖅᑎᓪᓗᒍ ᑯᒑᖅᔪᓐᓂ ᐳᕙᒻᒥᒍᑦ 
ᐊᐅᓪᓚᖃᑦᑕᖅᑎᒡᓗᒋᑦ ᐋᓐᓂᐊᕕᒻᒧᑦ. 
ᖃᓄᐃᒻᒪᒃᑭᐊᖅ ᑕᐃᒪ ᑕᒃᑯᐊ ᐋᓐᓂᐊᖅᑐᒃ 
ᓄᑕᕋᑯᓗᒃ ᐃᓐᓇᐅᓕᖅᑐᒡᓗ ᑯᒑᖅᔪᑦ ᐃᓗᐊᓂ 
ᖃᐅᔨᔭᐅᔪᓐᓇᓚᐅᓐᖏᓪᓚᑦ ᓄᓇᐅᑉ 
ᐊᓯᐊᓄᐊᖅᑐᑎᑦ ᑭᓯᐊᓂ ᖃᐅᔨᔭᐅᓕᒪᐅᖅᑐᑦ. 
ᑕᒪᓐᓇ ᑕᐃᒪᓐᓇᖃᐃ ᑐᑭᓯᒋᐊᕈᓐᓇᖅᐹᑦ ᐊᑎᕐᒥᒃ 
ᑐᓂᓂᐊᕋᒃᑯᑦ ᑕᐃᒃᑯᐊ ᐊᑎᖏᓐᓂ ᐅᕙᑦᓯᐊᕈ 
ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
Hon. ᑕᒑᖅ ᑯᓕ. 
 
ᐊᖓᔪᖅᑳᖅ ᑕᒑᖅ ᑯᓕ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᖢᒍ ᑕᓐᓇ ᐊᑯᒡᓕᕐᒧᑦ 
ᒪᓕᒐᓕᐅᖅᑎᐅᔪᖅ. ᓯᕗᓪᓕᖅᐹᒥ ᐅᖃᐅᑎᔪᒪᓪᓗᒍ 
ᓄᓇᕗᒻᒥᐅᓪᓗᐃᓛᒃ ᖃᐅᔨᒪᖁᓪᓗᒋᑦ ᑕᒪᒃᑯᐊ 
ᐋᓐᓂᐊᓂᕐᒧᑦ ᑲᒪᕝᕕᐅᔪᑦ ᖃᓄᐃᑦᑐᑐᐃᓐᓇᕐᓂᑦ 
ᑕᑯᖃᑦᑕᕆᐊᖃᕐᒪᑕ ᑲᒪᔭᕆᐊᖃᑦᖢᑎᒃ 
ᐊᔪᓐᖏᒃᑯᑎᒃ ᐱᔪᓐᓇᓂᕐᒥᓂᒃ ᐊᑐᕐᓗᑎᒃ.  
 
ᖃᐅᔨᒪᓪᓗᑕᓗ ᐃᓚᖏᑦ ᐋᓐᓂᐊᕐᓂᖏᑦ 
ᑕᕝᕙᐃᓐᓇᖅ ᓇᓂᔭᐅᓲᖑᖏᒻᒪᑕ ᑭᓯᐊᓂ 
ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᐊᓯᐊᓄᑦ ᓅᒃᑲᒥᒃ ᑕᒫᓂ 
ᑕᑯᔭᐅᔪᓐᓇᓂᕐᖓᑕ ᐃᖃᓗᓐᓂᓗ ᐊᒻᒪ ᓇᐅᔮᓂ.  
 
ᐆᒥᖓ ᖃᐅᔨᒪᖁᓪᓗᒍ, member ᑖᓐᓇ 
ᐊᐱᕆᖅᑲᐅᔪᖅ ᑕᐃᒃᑯᐊ ᑲᒪᔨᒋᔭᕗᑦ 
ᐊᖏᔪᖅᑳᓪᓚᕇᑦ ᑕᒪᑐᒧᖓ ᐋᓐᓂᐊᖅᑕᐃᓕᓂᐅᑉ 
ᒥᒃᓵᓄᑦ ᑲᑎᖃᑎᒋᓯᒪᓪᓗᒋᑦ 
ᐅᖃᐅᑎᓯᒪᓪᓚᕆᑦᑕᕋᓗᐊᒃᑲ ᐃᓄᐃᑦ 
ᐅᐱᒋᔭᐅᒃᑲᓐᓂᖃᑦᑕᖁᓪᓗᒋᑦ. 
ᖃᓄᐃᑦᑐᑐᐃᓐᓇᐃᓐᓛᑦ ᐃᓄᑐᐃᓐᓇᐅᖏᑦᑐᓪᓗ 
ᑕᒪᒃᑯᐊ ᐅᖓᓯᑦᑐᓃᑦᑐᑦ ᓄᓇᓕᕋᓛᓂ ᐱᓗᐊᖅᑐᒥᒃ 
ᐃᓐᓇᐃᓪᓗ ᐅᐱᒋᔭᐅᒃᑲᓐᓂᖃᑦᑕᕆᐊᖃᕐᓂᖏᓐᓂᒃ 
ᐅᖃᐅᓯᖅᐳᑦ ᐊᑦᔨᒋᖏᒻᒪᒍ 
ᑐᑭᓯᐊᔾᔪᑎᐊᓂᖃᑦᑕᖏᑦᖢᑕ ᐱᒐᑦᑕ. 
ᐅᐱᒋᔭᐅᑦᓯᐊᑲᓐᓂᕋᓱᖃᑦᑕᖁᓪᓗᒋᑦ 
ᐅᖃᐅᑎᓯᒪᓕᖅᖢᒋᑦ ᑖᓐᓇ ᑕᐃᒪᐃᓕᖓᒻᒪᑦ.  
 

ᑖᓐᓇ ᐱᔾᔪᑎᒋᓪᓗᒍ ᖁᔭᓐᓇᒦᖅᑲᐅᕙᒋᑦ ᑕᐃᒃᑯᐊ 
ᑕᑯᒋᐊᒃᑲᓂᕐᓂᐊᕐᓂᕋᓐᓂ ᐃᓛᒃ ᐊᑎᖏᑦ ᑕᐃᒃᑯᐊ 
ᖃᐃᒃᑯᕕᒋᑦ ᖃᐅᔨᒋᐊᒃᑲᓐᓂᕈᓐᓇᓂᐊᖅᑕᕋ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 
ᐊᒥᓱᐊᓗᐃᑦ, ᐅᖃᖅᑎᑦᑎᔩ, ᖃᐅᔨᔭᐅᒐᒥᒃ 
ᐊᓐᓂᐊᕕᒻᒧᑦ ᐊᐅᓚᕈᓐᓇᓚᐅᖅᑐᑦ ᐊᒥᓱᐊᓗᐃᑦ. 
ᖁᔭᒋᔭᕗᑦ ᓇᔭᓐᖑᐊᕆᔭᑦᑎᓐᓂᒃ ᑰᒑᔾᔪᒻᒥ 
ᐃᖅᑲᓇᐃᔭᕐᓂᖓᓄᑦ. ᑭᓯᐊᓂ ᑕᖅᑭᖅ ᐊᑕᐅᓯᖅ 
ᒪᕐᕈᓪᓕᐊᑯᓘᒃ, ᒪᕐᕉᓪᓗᑭᐊᑐᐃᓐᓇᑯᓘᑎᓪᓗᒋᒃ, 
ᒪᕐᕉᒃ ᑕᐃᒃᑯᐊ ᐳᕙᒻᒥᒍᑦ 
ᐋᓐᓂᐊᖃᓪᓚᑦᑖᕐᓂᑎᓪᓗᒋᒃ ᖃᐅᔨᔭᐅᔫᔭᖅᑕᖏᒻᒪᑕ. 
 
ᑕᐃᓐᓇ ᑎᑎᕋᖅᑕᕋ ᐊᑎᐅᔪᖅ ᐊᓈᓇ, ᐊᑖᑕᐅᔪᖅ, 
ᐊᓈᓇᐅᔪᕐᓗ ᑕᐃᓐᓇᓗ ᐃᓐᓇᐅᓕᖅᑐᖅ. ᑖᒃᑯᐊ 
ᑐᑭᓯᒋᐊᓪᓚᑦᑖᕐᓂᐊᕋᓗᐊᖅᐸᖏᖅᑲᐃ ᑕᒻᒪᓐᓂᕈᒪ 
ᑐᑭᖃᓪᓚᑦᑖᖅᑐᒥᒃ ᑐᑭᓯᑎᑲᐅᔪᒫᕐᒪᑦ 
ᐃᖅᑲᓇᐃᔭᖅᑎᓂ ᐊᑐᕐᓗᓂᒋᑦ 
ᑐᑭᓯᒋᐊᓪᓚᑦᑖᕐᓂᐊᖅᐸᒋᖅᑲᐃ ᑰᒑᔾᔪᒥᐅᑕᐃᑦ. 
ᐊᑏᓐ ᑐᓂᔭᒃᑲ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ 
ᖃᐅᔨᒋᐊᓪᓚᑦᑖᕐᓂᐊᖅᑕᕗᑦ. ᖁᔭᓐᓇᒦᖅᖢᒍᓗ 
ᑖᒃᑯᐊ ᐊᑎᖏᑦ ᖃᐃᖅᑲᐅᒐᕕᒋᑦ. 
 
ᐃᓕᓐᓄᓪᓕ,, ᐅᖃᖅᑏ, ᐅᖃᕈᓐᓇᖅᑐᖓ ᑖᓐᓇ 
ᖃᐅᔨᒋᐊᒃᑲᓂᕐᓂᐊᕐᕋᑦᑎᒃᑯ ᑖᓐᓇ information, 
question notice-ᒋᔪᒪᔭᕋ ᓴᖅᑭᑲᓐᓂᕈᒫᕋᒃᑯᑦ. 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 002 - 3(2): ᑎᑎᖅᑲᖅ ᐃᖃᓗᓐᓂ 

ᐃᓪᓗᓕᕆᔨᒃᑯᓐᓂᑦ ᒥᓂᔅᑕᒧᑦ (ᐅᑲᓕᖅ) 
 
ᐅᑲᓕᖅ (ᑐᓵᔨᑎᒍᑦ): ᐊᐱᖅᑯᑎᒋᔭᕋ 
ᐃᓪᓗᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᑐᑭᓯᓯᒪᒐᒪ ᑎᑎᖅᑲᐅᓯᐊᓚᐅᕐᕋᕕᑦ ᒪᐃ 15-
ᖑᑎᓪᓗᒍ ᑕᕝᕙᓂ ᐃᖃᓗᐃᑦ ᐃᓪᓗᓕᕆᔨᒃᑯᖏᓐᓂ. 
ᐊᐱᕆᔪᒪᔪᖓ ᖃᖓᒃᑯᑦ ᒥᓂᔅᑕ ᖃᐅᔨᓚᐅᕐᒪᖔᑦ 
ᓯᕐᓗᐊᒥ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᓕᓐᓂᐊᓯᓐ̀ᓈᑦ 
ᑲᑎᒪᑎᑕᐅᓛᕐᒪᖔᑕ, ᖃᐅᔨᒪᑎᑕᐅᓐᓂᕐᒪᖔᖅᐱᑦ 
ᓯᕗᓂᐊᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓂᑦ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓕᒍᒪᔪᖓ ᑖᓐᓇ ᐅᖃᐅᓯᕆᕋᑖᕋᕕᐅᒃ. 
ᒪᓕᒐᓕᐅᖅᑎᐅᖃᑕᐅᔫᖅ. ᑖᓐᓇ 
ᐊᑯᓂᑲᓪᓚᕈᓗᖏᓛᖅ ᐅᖃᐅᓯᐅᖃᑦᑕᓕᕐᖓᑦ 
ᐃᖃᓗᐃᑦ ᐃᓪᓗᓕᕆᔨᒃᑯᖏᑦᑕ ᑲᑎᒪᔨᖏᑦ 
ᓯᕐᓗᐊᖅᑖᕈᒪᓯᒪᒻᒪᑕ ᐊᑯᓂᑲᓪᓚᕈᓘᓕᖅᑐᖅ 
ᐊᕐᕌᒎᓂᒃ ᐱᖓᓱᓂᒃ ᑐᒃᓯᕌᖑᓯᒪᓕᕐᖓᑦ ᐃᒻᒪᖄ 
ᐊᑯᓂᒃᑲᓂᒻᒪᕆᒃ. 
 
ᒫᓐᓇᓕ ᐋᖅᑭᒃᓯᒪᓂᖓ ᑯᐊᐳᕇᓴᓐᑯᑦ 
ᐃᓪᓗᓕᕆᔨᖅᔪᐊᒃᑯᑦ ᖃᐅᔨᑕᐃᓐᓇᓚᐅᖅᓯᒪᒻᒪᑕ 
ᐅᑭᐊᒃᓵᖑᓚᐅᖅᑐᖅ ᑕᒪᑐᒥᖓ ᐃᓪᓗᓕᕆᔨᒃᑯᑦ 
ᐃᖃᓗᓐᓂ ᐱᓕᕆᖃᑎᒋᓯᒪᔭᒃᑲ ᖃᐅᔨᓴᕈᒪᓪᓗᑕ 
ᖃᓄᑎᒋᑦ ᑕᒪᓐᓇ ᐊᑲᐃᓪᓕᐅᕈᑎᐅᒻᒪᖔᑦ. 
ᓯᕐᓗᐊᖁᑎᖓ ᓱᓇᒃᑯᑖᒃᑯᕕᖓᓗ 
ᑐᒃᓯᕌᖑᖃᑦᑕᖅᑐᖅ ᐱᓕᕆᖃᑎᒋᓚᐅᕐᓗᒋᑦ. 
ᐋᖅᑭᒃᓱᐃᖃᑎᒋᔪᒪᓂᐊᕋᑦᑎᒍ  

ᑭᒃᑯᓕᒫᓄᑦ ᓈᒻᒪᒋᔭᐅᔪᒥᒃ ᐋᖅᑮᓇᓱᐊᕐᓗᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᓐᓇ ᑎᑎᖅᑲᖅ ᒪᓕᒃᑐᒍ ᐃᖅᑲᓇᐃᔭᖅᑏᑦ 
ᐃᓪᓗᓕᕆᔨᒃᑯᓐᓂ ᐃᖅᑲᓇᐃᔭᖅᑎᖏᑦ 
ᐊᑦᑕᓇᖅᑐᒦᖃᑦᑕᕐᒪᑕ ᓯᕐᓗᐊᖅ ᐊᑦᑕᓇᓗᐊᕐᒪᑦ. 
ᑖᓐᓇᓗ ᓴᓐᓇᕕᖓ ᐊᐅᓚᓂᕆᔭᖓ ᒥᑭᓗᐊᕐᓕᕐᒪᑦ. 
ᐊᒥᓲᓛᖑᓪᓗᑎᒃ ᐃᓪᓗᖁᑎᒋᔭᕗᑦ ᓄᓇᕗᒻᒥ 
ᐃᖃᓗᓐᓂ ᐊᒻᒪᑦᑕᐅᖅ ᓴᓇᔭᐅᒋᐊᓖᑦ 
ᐊᒥᓲᓂᖅᐹᖑᓪᓗᑎᒃ. ᓴᓐᓇᕕᖓᓗ ᒥᑭᓛᖑᓪᓗᓂ.  
 
ᑕᖅᑭᐅᓚᐅᖅᑐᓂ ᐊᑭᑐᔫᑎᓄᑦ ᑐᕌᖓᔪᓂᒃ 
ᐱᓕᕆᐊᖃᓚᐅᕋᑦᑕ. ᖃᓄᐃᒻᒪᑦ ᑕᐃᑲᓂ 
ᐊᑐᕈᒫᓂᐊᖅᑐᓂᑦ ᐊᑭᑐᔫᑎᓂᑦ 
ᐱᖃᓯᐅᔾᔭᐅᒪᐅᖏᓚᖅ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐᓕᐅᖅᑎᐅᖃᑕᐅᔪᖅ 
ᖃᐅᔨᒪᔪᒃᓴᐅᒻᒪᓂᓛᒃ ᑕᕝᕙᓂ ᐊᕐᕌᒍᑦᑎᓐᓂ 
ᐱᓕᕆᐊᖑᓯᒪᑐᐃᓐᓇᖏᒻᒪᑦ ᐊᕐᕌᒍᓂᑦ 
ᐊᓂᒍᖅᑐᓂᑦ ᐱᓕᕆᐊᖑᖃᑦᑕᒪᐅᕐᒪᑦ, ᐃᒻᒪᖃ 
ᐊᕐᕌᒍᓂᑦ ᐱᖓᓱᓂᑦ ᑐᒃᓯᕌᖑᓯᒪᒻᒪᓐ. ᑕᐃᒪ 
ᐅᖃᐅᓯᐅᖃᑦᑕᖅᓯᒪᓪᓗᓂ 
ᐲᖅᑲᑕᐅᖃᑦᑕᑐᐃᓐᓇᖅᑐᓂ ᐊᑭᑐᔫᑎᓄᑦ 
ᐊᑐᕈᒫᓂᐊᖅᑐᓂᑦ ᖃᑦᓰᓇᐅᓗᐊᕐᓂᖏᓐᓄᑦ 
ᑮᓇᐅᔭᖁᑎᕗᑦ. 
 
ᐄ, ᑖᓐᓇ ᐅᖃᐅᓯᐅᓕᖅᑭᑦᑖᖃᑦᑕᖅᓯᒪᔪᖅ 
ᐅᒡᒍᓇᖅᑑᒐᓗᐊᖅ ᑖᒃᑯᐊ ᓯᕗᓪᓕᐅᑎᒋᐊᓖᑦ 
ᐊᕐᕌᒍᑦᑎᓐᓂ ᐱᓕᕆᐊᕆᓚᐅᖅᑐᒋᑦ 
ᑐᑭᓯᓯᒪᔪᒃᓴᐅᔪᖅ ᒪᓕᒐᓕᐅᖅᑎᐅᖃᑎᕗᑦ 
ᑕᐃᒫᒃᓴᐃᓐᓇᖅ ᐲᕆᐊᖃᒪᐅᕋᑦᑎᒍᑦ 
ᓯᕗᓪᓕᐸᐅᔾᔭᐅᖃᑦᑕᖅᑐᓂᑦ ᑮᓇᐅᔭᑭᒃᓴᒧᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᑉᐱᕈᓱᒃᑲᒪ ᑖᓐᓇ ᓯᕗᓪᓕᐹᑦᑎᐊᒥᑦ ᑐᓴᕆᐅᕋᒃᑯ 
ᐅᖃᕋᓱᒃᑲᓗᐊᕈᕕᑦ ᐊᕐᕌᒍᓂᑦ ᐊᓂᒍᖅᑐᓂᑦ 
ᐅᖃᐅᓯᐅᖃᑦᑕᖅᓯᒪᔪᖅ ᓱᕙᓕᑭᐊᖑᓐᖑᓱᒻᒪᑦ.  
 
ᑕᐃᒫᓪᓕ ᐃᓪᓗᓕᕆᓂᖅ ᐱᒻᒪᕆᐊᓘᒻᒪᑦ, ᑮᓇᐅᔭᑦ 
ᐊᑐᕈᒫᓂᐊᖅᑐᑦ ᐅᖃᐅᓯᓐᖓᐅᑎᖏᓐᓄ 
ᐅᖃᐅᓯᐅᕋᑖᕐᖓᑦ ᑕᐃᒪᓕ ᖃᓄᖅ 
ᐊᖑᒻᒪᑎᔪᓐᓇᓂᐊᖅᐱᑕ ᐃᓪᓗᖃᑦᑎᐊᖏᒃᑯᑦᑕ 
ᓴᓐᓇᕕᒻᒥ ᓴᓇᖃᑦᑕᓂᐊᖅᑐᓂᑦ ᐃᓪᓗᓂ 
ᓱᕋᑉᐸᓪᓕᐊᔪᓂᑦ. ᓴᓐᓇᕕᖃᖏᑎᓪᓗᒋᑦ 
ᖃᓄᐃᓕᕙᓪᓕᐊᔾᔮᖏᒻᒪᑕ ᐃᖅᑲᓇᐃᔭᖅᑏᓪᓗ 
ᑖᒃᑯᐊ ᐃᓂᔅᓴᖃᑦᑎᐊᖏᓪᓗᑎᑦ ᐃᖅᑲᓇᐃᔭᖅᑏᑦ 
ᐊᒥᓱᕈᕈᓐᓇᔮᖏᒻᒪᑕ ᐱᕕᑭᒃᑯᑎᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᐊᑭᑐᔫᑎᓄᑦ ᐊᑐᕈᒫᓂᐊᖅᑐᑦ 
ᐊᕐᕌᒍᓂᑦ ᐊᓂᒍᖅᑐᓂᑦ ᐅᖃᐅᓯᕆᑐᐃᓐᓇᖅᑲᐅᔭᒃᑲ 
ᕿᒥᕈᓚᐅᖅᑐᒋᑦ ᑕᐃᒪᐃᓕᖓᒪᐅᕐᒪᑕ ᐱᓕᕆᕝᕖᑦ 
ᑮᓇᐅᔭᖁᑎᖓ ᐊᑐᖅᑐᒃᓴᐃᑦ ᒪᓕᑦᑐᒋᑦ 
ᐋᖅᑭᒃᓱᐃᕙᒃᑲᑦᑕ ᐊᖏᖃᑎᒋᕙᒋᑦ 
ᐅᒡᒍᓇᖅᑑᒐᓗᐊᖅ ᑕᒪᓐᓇ 
ᐲᖅᑕᐅᖃᓯᐅᔾᔭᐅᓯᒪᖃᑎᒥᓂᖓ ᐊᑭᑐᔫᑎᓄᑦ 
ᖃᐅᔨᒪᒐᓗᐊᖅᑐᒍᑦ ᐃᓪᓗᓕᕆᔨᒃᑯᑦ ᑕᒫᓂ 
ᐱᖃᓯᐅᔾᔨᓯᒪᖁᔨᓚᐅᖅᑑᒐᓗᐊᑦ ᐊᑭᑐᔫᑎᓄᑦ 
ᐊᑐᖅᑐᒃᓴᓄᑦ ᐊᕐᕌᒍᓂᑦ ᐱᖓᓱᓂᑦ ᐊᓂᒍᖅᑐᓂᑦ. 
 
ᐅᖃᖅᑏ, ᐃᖃᓗᐃᑦ ᐃᓪᓗᓕᕆᔨᒃᑯᑦ ᓴᓐᓇᑯᖓ 
ᒫᓐᓇ 40-ᓂᑦ ᐊᕐᕌᒍᖃᓕᕐᖓᑦ ᐊᒻᒪ ᑕᐃᔅᓱᒪᓂ 
ᓴᓇᔭᐅᓚᐅᖅᓯᒪᒻᒪᑦ 9-ᖏᓐᓇᕐᓂᑦ 
ᐃᖅᑲᓇᐃᔭᖅᑎᖃᖅᑎᓪᓗᒋᑦ ᑕᐃᔅᓱᒪᓂ 200-
ᖏᓐᓇᐅᓪᓗᑎᓪᓗ ᐃᓪᓗᖁᑎᖏᑦ ᐃᖃᓗᓐᓂᑦ 
ᑭᒃᑯᑐᐃᓐᓇᕐᓄᑦ ᑐᕌᖓᔪᑦ.  
 
ᑕᐃᒪᓐᖓᑦ, ᐅᖃᖅᑏ, ᓴᓐᓇᕕᖓ 
ᐱᓕᕆᐊᖃᖃᑦᑕᓕᖅᑐᑦ 400 ᐅᖓᑖᓃᑦᑐᓂᑦ 
ᐊᒻᒪᑦᑕᐅᖅ ᐊᕙᑎᑦ ᐅᖓᑖᓃᑦᑐᑎᑦ  

ᐃᖅᑲᓇᐃᔭᖅᑎᖏᑦ ᐊᒻᒪᑦᑕᐅᖅ ᖁᓕᒃᑲᓐᓂᐊᒍᑦ 
ᐃᓪᓗᓕᕆᔨᒃᑯᑦ ᐃᖃᓗᓐᓂ ᐱᓕᕆᐊᖃᒥᒻᒪ 635-
ᓂᑦ ᒐᕙᒪᒃᑯᑦ ᐃᓪᓗᖁᑎᖏᑕ ᓴᓇᔭᒃᓴᖏᓐᓂ. 
ᑕᐃᒪᓐᖓᑦ ᐱᕕᑭᓐᓂᕋᖅᑕᐅᖃᑦᑕᕐᒪᑦ ᐊᒻᒪᑦᑕᐅᖅ 
ᓴᓐᓇᕕᒃ ᐊᑐᕈᓐᓇᑎᐊᖏᓐᓂᕋᖅᑕᐅᓕᕐᒪᑦ 
ᐊᑦᑕᓇᕐᓂᖓᓄᑦ. 
 
ᐊᓯᐊᓂᑦ ᓯᕐᓗᐊᒥᑦ ᐊᑐᖅᑐᐊᕈᓐᓇᖅᓯᒪᔪᒍᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑕ, ᑕᐃᓐᓇ 
ᓇᓂᓚᐅᖅᑕᖓ ᓴᓐᓇᕕᐅᑲᐃᓐᓇᖃᑦᑕᓂᐊᕐᒪᑦ ᒫᓂ 
ᐊᑯᓐᓂᖓᓂ ᐃᓂᒋᔭᐅᑲᓐᓇᕐᓗᓂ 
ᓇᓂᓯᓇᓱᐊᕐᓂᑎᓐᓂᑦ ᑮᓇᐅᔭᒥᑦ ᐊᑐᕈᒫᓂᐊᖅᑐᓂᑦ 
ᑕᐃᓐᓇ West 40-ᒦᑦᑐᖅ ᐊᕙᓂ ᐊᑭᓪᓕᕐᒥᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐊᐱᕆᖅᑲᐅᒐᒪᐃᓛᒃ ᐅᐊᑦᑎᐊᕈ ᑖᓐᓇ 
ᑐᒃᓯᖃᐅᑕᐅᓚᐅᖅᐹ ᑮᓇᐅᔭᑦ ᐊᑐᕈᒫᓂᐊᖅᑐᑦ 
ᐊᑭᑐᔫᑎᓄᑦ ᐃᓗᐊᓂ, ᑐᒃᓯᖃᐅᑕᐅᒪᐅᖏᑉᐸᑦ 
ᖃᓄᐃᒻᒪᑦ ᐱᖃᓯᐅᔾᔭᐅᓂᖏᓚᑦ ᑕᕝᕗᖓ 
ᐊᕐᕌᒍᑦᑎᓐᓄᑦ ᐊᖏᕋᑖᖅᑕᑎᓐᓄᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑲᐅᒐᒪᐃᓛᒃ ᖃᐅᔨᒪᔪᒃᓴᐅᒻᒪᑦ 
ᒪᓕᒐᓕᐅᖅᑎ ᐅᐊᑦᑎᐊᕈ ᐱᓕᕆᐊᖃᖃᑦᑕᓚᐅᕐᒪᑦ 
ᐱᓕᕆᕝᕕᕗᑦ ᑐᕌᒐᖃᖅᑎᑕᐅᖃᑦᑕᕐᒪᑕ 
ᐱᓕᕆᐊᒃᓴᑎᓐᓂ ᓯᕗᓪᓕᐅᔾᔭᐅᒋᐊᓕᓐᓂᓪᓗ 
ᐊᖅᑭᒃᓱᐃᕙᑦᑐᑕ. ᑕᐃᒃᑯᐊᓗ ᓯᕗᓪᓕᐅᔾᔨᔪᒪᔭᕗᑦ 
ᑐᕌᒐᕗᑦ ᑎᑭᓐᓇᓱᐊᖅᑐᑎᒍᑦ ᐱᓕᕆᐊᒃᓴᕗᑦ 
ᐃᓗᐊᓅᖅᑲᖅᑐᒋᑦ ᓯᕗᓪᓕᐅᑎᒋᐊᓖᑦ. 
 
ᐊᒻᒪᑦᑕᐅᖅ ᓄᓇᓖᑦ ᒪᓕᑦᑐᒋᑦ ᓯᕗᓪᓕᐅᑎᒋᐊᓖᑦ 
ᓴᓐᓇᕕᓖᑦ ᓇᓪᓕᐊ ᓯᕗᓪᓕᐅᔾᔭᐅᔪᒃᓴᐅᒻᒪᖔᖅ 
ᐊᖅᑭᒃᓱᐃᖃᑦᑕᕋᑦᑕ ᑮᓇᐅᔭᑦ ᐊᑐᕈᒫᓂᐊᖅᑐᑦ 
ᐃᓗᐊᓂ ᑕᐃᓐᓇ ᓯᕐᓗᐊᖅ ᐱᔾᔪᑎᒋᓪᓗᒍ.  

ᐊᕐᕌᒎᑦᑎᓐᓂ ᐋᖅᑭᒃᓱᐃᒋᐊᖃᓚᐅᕋᑦᑕ 
ᓯᕗᓪᓕᐅᑎᒋᐊᓕᓐᓂᒃ ᓴᓇᕕᑦᑖᕆᐊᓕᓐᓂᒃ.  
 
ᐃᖃᓗᐃᑦ ᓯᕗᓪᓕᖅᐹᖑᓂᐊᓕᕐᒥᔪᖅ ᑕᐃᒃᑯᓂᖓ 
ᓯᕐᓗᐊᓕᕆᓂᐊᓕᕐᒥᒍᑦᑕ ᓴᓐᓇᕕᓂᒃ. ᑭᖑᓪᓕᕐᒥ 
ᐃᓚᓕᐅᔾᔭᐅᓂᐊᖅᑐᑦ ᓇᓪᓕᐊᒃ ᓄᓇᓖᑦ 
ᓯᕗᓪᓕᐅᔾᔭᐅᔪᔅᓴᐅᒻᒪᖔᑕ ᐋᖅᑭᒃᓱᐃᖄᖅᑲᑦᑕᕋᑦᑕ 
ᐱᑐᖃᐅᓂᖏᑦ ᒪᓕᒃᑐᒋᑦ ᐊᒻᒪ ᑮᓇᐅᔭᕗᑦ 
ᐊᑐᐃᓐᓇᐅᓂᖏᑦ ᒪᓕᒃᑐᒋᑦ. ᑕᐃᑲᓂ ᖃᒪᓂᑦᑐᐊᕐᒥ 
ᓯᕐᓗᐊᖅ, ᐃᓛᒃ ᓴᓐᓇᕕᒃ ᑕᕝᕙᓂ ᐊᕐᕌᒍᑦᑎᓐᓂ 
ᓴᓇᔭᐅᒋᐊᕐᓂᐊᖅᑐᖅ. 
 
ᑮᓇᐅᔭᑭᔅᓴᓂᑦᑎᓐᓄᑦ ᑕᐃᓐᓇᑑᒍᓐᓇᓚᐅᕐᒪᑦ 
ᐊᑭᑐᔫᑎᓄᑦ ᐱᓕᕆᔾᔪᑎᔅᓴᓄᑦ ᑐᕌᖓᔪᓂᒃ. 
ᐅᒡᒍᓇᖅᑑᒐᓗᐊᖅ ᑕᒪᓐᓇ ᐃᖃᓗᓐᓄᑦ 
ᓯᕐᓗᐊᖅᓴᖓ ᓴᓐᓇᕕᒃᓴᖅ ᐲᖅᑕᐅᒋᐊᖃᓚᐅᖅᑐᖅ 
ᑮᓇᐅᔭᑭᔅᓴᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 
ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 003 - 3(2): ᑮᓇᐅᔭᐃᑦ 

ᐅᑎᖅᑎᑕᐅᓂᖏᑦ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᖃᑦᑕᖅᑐᓄᑦ (ᖁᒻᒧᐊᑦᑐᖅ) 

 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓇᓕ 
ᐊᐱᖅᑯᓯᕆᔪᒪᔭᕋ ᑕᕝᕗᖓ ᒥᓂᔅᑑᔪᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ.  
 
ᑕᐃᒪᐃᓛᒃ ᐃᓛᓐᓂᒃᑯᑦ ᓄᓇᓕᓐᓃᑦᑐᑕ ᒥᑭᔪᕋᓛᓂ, 
ᐃᓛᓐᓂᒃᑯᑦ ᐋᓐᓂᐊᕕᓕᐊᖅᑐᖃᕋᓱᒃᑲᓗᐊᖅᑎᓪᓗᒍ 
ᓱᓕᔪᕆᔭᐅᔪᓐᓃᑲᐃᓐᓇᓪᓚᕆᓲᖑᒻᒪᑕ. ᒫᓐᓇᒫᐸᓗᒃ 
ᖃᐅᔨᔪᒻᒥᒐᒪ ᖃᖓᑦᑕᐅᓯᖅᑐᒥᒃ ᑕᒪᐅᖓ. ᑕᒪᐅᖓ 
ᐋᓐᓂᐊᕕᓕᐊᕐᕋᒥ ᐃᓂᓪᓚᒃᑎᑕᐅᑦᑕᐅᑎᒋᓪᓗᓂ 
ᐃᓛᓐᓂᒃᑯᑦ ᑕᕝᕘᓇ ᑕᒪᓐᓇ ᐱᒡᒐᓐᓇᖃᑦᑕᕐᖓᑦ 
ᑐᑭᓯᖅᑲᐅᔭᕋᓗᐊᕋ ᐅᖃᕐᖓᑦ ᐃᑲᓂ  

ᖃᐅᔨᔭᐅᑦᑕᐅᑎᒋᓐᖏᓲᖑᑎᓪᓗᒋᑦ ᐃᑲᓂ 
ᖃᐅᔨᔭᐅᒃᑲᓂᑦᑕᓕᖅᑯᑦ. ᑭᓯᐊᓂ ᐱᕕᑦᑐᑎᒃ 
ᐃᓛᓐᓂᒃᑯᑦ ᐋᓐᓂᐊᕕᓕᐊᓲᖑᒻᒪᑕ.  
 
ᐅᓇᓕ ᐊᐱᖅᑯᑎᒐ ᑕᕝᕗᖓ ᒥᓂᔅᑕᒧᑦ, ᑖᒃᑯᐊᖃᐃ 
Department-ᖏᑦ ᖃᖓᑦᑕᐅᑎᒋᔭᐅᔪᒥᓂᕐᓂᒃ 
ᐅᑎᖅᑎᑦᑎᔪᓐᓇᖅᑲᑦ ᑖᒃᑯᓄᖓ ᓇᒻᒥᓂᖅ 
ᖃᖓᑦᑕᐅᓯᖅᑐᒥᓂᕐᓄᑦ. 
ᐋᓐᓂᐊᕕᓕᐊᕆᐊᖃᓪᓚᕆᑦᑐᒥᓂᐅᑎᓪᓗᒋᑦ ᑕᕝᕗᖓ 
ᐃᓂᓪᓚᒃᑕᐅᑎᒋᔪᒥᓂᐅᑎᓪᓗᒋᑦ ᑖᒃᑯᓇᓐᖓᖔᑦ 
ᓄᓇᓕᕋᓛᓂ ᐱᓕᕆᔨᖏᓐᓂᒃ 
ᓱᓕᔪᕆᔭᐅᖏᑦᑐᒥᓂᐅᑎᓪᓗᒋᑦ. ᖃᖓᑦᑕᐅᓰᔪᒥᓃᑦ 
ᓇᒻᒥᓂᖅ ᑖᒃᑯᐊᖃᐃ ᐅᑎᖅᑎᑦᑎᕕᐅᔪᓐᓇᖅᑲᑦ 
ᐱᒻᒪᕆᒻᒥᒃ ᑕᒪᐅᖓᐅᑎᖃᑦᑐᒥᓂᐅᑎᓪᓗᒋᑦ ᑖᓐᓇ 
ᓱᓕᔪᓐᓇᓕᓲᖑᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ, ᐅᖃᖅᑏ, ᑭᐅᔪᒪᓪᓗᒍ ᑕᐃᓐᓇ 
ᑐᓴᓕᓵᑦᑎᐊᖅᑐᒍ ᑕᐃᒪᐃᑦᑐᖃᑦᑐᒥᓂᐅᓂᖓ. 
ᑕᐃᓐᓇ ᑐᑭᓯᒋᐊᒃᑲᓐᓂᕈᒪᔭᕋᑦᑕᐅᖅ, 
ᑕᐃᒪᐃᑦᑐᖃᕐᓂᖅᐸᑦ ᓇᒻᒥᓂᕐᓗ ᐊᑭᓖᔪᒥᓂᐅᑉᐸᑦ 
ᑕᒪᐅᖓ ᑖᒃᓱᒥᖓ ᐱᑦᔪᑎᖃᑦᖢᓂ medical 
ᑕᐃᓐᓇ ᖃᐅᔨᒋᐊᕈᓐᓇᖅᑕᕗᑦ. ᑭᓯᐊᓂ ᐊᓯᐊᓄᑦ 
ᑲᑎᒪᔭᖅᑐᖅᓯᒪᔪᕕᓂᐅᓪᓗᓂ ᑕᒫᓂ, 
ᑕᒫᓃᑦᑐᒥᓂᐅᑉᐸᑦ ᑕᐃᓐᓇ 
ᖃᐅᔨᒋᐊᕆᐊᖃᕋᔭᕐᒥᒐᒃᑯᓪᓕ ᓇᒻᒥᓂᖅ ᑖᒃᑯᐊ 
ᑲᒪᔨᕗᓪᓕ Department-ᒥ.  
 
ᑭᓯᐊᓂ ᐅᖃᕈᒪᔪᖓ ᑕᐃᓐᓇ ᓇᒻᒥᓂᖅ 
ᐋᓐᓂᐊᕕᒻᒧᐃᓐᓇᖅ ᑐᕌᖅᖢᓂ 
ᑕᕝᕗᓐᖓᐅᔪᒥᓂᐅᑉᐸᑦ ᑖᓐᓇ ᐃᓱᒪᒋᔪᓐᓇᕋᔭᖅᑕᕗᑦ 
ᐊᑭᓕᕈᓐᓇᕐᕋᔭᕐᒪᖔᑦᑎᒍ. ᑭᓯᐊᓂ 
ᐃᒪᐃᓕᒍᓐᓇᕋᑦᑕ ᑕᒪᕐᒥᐊᓗᒃ ᐊᑕᐅᑦᑎᒃᑯᑦ 
ᑕᐃᒪᐃᑦᑐᑦ ᐊᑭᓕᓐᓂᑦ ᐊᔪᖃᑦᑕᕐᒥᒐᑦᑎᒍ. ᑭᓯᐊᓂ 
ᓂᑭᒃᑖᖅᖢᒋᑦ ᐱᑦᔪᑦᑎᖃᓪᓚᑖᖅᑐᒥᓂᐅᑉᐸᑦ 
ᐋᓐᓂᐊᓂᐅᑉ ᒥᒃᓵᓄᑦ ᐃᓱᒪᒋᔪᓐᓇᕋᔭᖅᑕᕗᑦ. 



ᕿᑎᖅᑰ, ᔫᓂ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

48 

ᑖᓐᓇ ᖃᐃᒃᑲᓐᓂᕋᔭᕈᕕᐅᒃ ᑎᑎᖅᑲᑯᓪᓘᓐᓂᑦ, 
ᑭᓇᐅᒻᒪᖔᑦ, ᖃᓄᐃᓕᖓᒻᒪᖔᑦ. ᒫᓐᓇ ᐊᑎᖓ 
ᐅᕙᓂ ᑕᐃᔭᐅᖁᖏᑕᕋ ᑭᓯᐊᓂ 
ᑐᑭᓯᒋᐊᒃᑲᓐᓂᕈᒪᓂᐊᖅᑕᕋ ᐅᖃᖃᑎᒋᓗᑎᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᒃᑎᔩ. 
ᑐᑭᓯᑦᑎᐊᖅᑕᕋ ᒥᓂᔅᑐ ᐊᒻᒪᓗ ᑐᑭᓯᓇᖅᑐᓂ 
ᑭᐅᒻᒪᑦ. ᑕᕝᕙ ᑭᓯᐊᓂᑦᑕᐅᖅ 
ᐃᓚᒃᑲᓂᐊᖅᔪᒍᒪᓪᓗᒍ ᑖᓐᓇ.  
 
ᐃᓛᓐᓂᒃᑯᓂᓛᒃ ᑖᒃᑯᐊ ᓄᓇᑦᑎᓐᓂᓕ 
ᐱᓗᐊᓐᖑᐊᖅᑐᒥᒃ ᑕᒪᓐᓇ 
ᐊᑲᐅᖏᓕᐅᕈᑎᖃᖅᓯᒪᔅᓴᑲᓪᓚᓕᕐᒐᑦ. 
ᐋᓐᓂᐊᕕᒻᒧᓪᓗ ᐃᑲᕐᕋᖅ 
ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ ᐅᖄᓚᔫᒐᓗᐊᑦ 
ᐱᕕᒃᑲᒥᒃ ᐃᑲᔪᖅᑕᐅᔪᒪᒐᒥᒃ 
ᓱᓕᔪᕆᔭᐅᖏᓚᑦᑖᖃᑦᑕᖅᓯᒪᒻᒪᑕ ᐃᓚᖏᑦ 
ᑕᐃᒪᐃᑦᑐᐃᓐᓇᐅᓯᒪᖏᒻᒥᔫᒐᓗᐊᑦ.  
 
ᐅᓇᓕ ᐱᓗᐊᓐᖑᐊᖅᑐᖅ ᒫᓐᓇᕈᓗᒃ ᐅᖄᓚᔪᖅ 
ᑕᑲᓄᖓ ᐋᓐᓂᐊᕕᒻᒧᓂᓛᒃ, ᐋᓂᐊᕕᑦᑎᓐᓄᑦ, 
ᐱᕕᓐᓂᕋᖅᑐᓂ, ᐋᓐᓂᐊᓂᕋᖅᑐᓂ 
ᐅᖃᕋᓱᒃᑲᓗᐊᖅᑎᓪᓗᒍ. ᑕᕝᕙ ᑭᓯᐊᓂ ᐃᒫᒃ 
ᑭᐅᔭᐅᑐᐃᓐᓇᕐᓂᓚᐅᕐᒥᒻᒪᑦ, ᐅᖄᓚᐅᑎᒃᑯᑦ 
ᐋᓐᓂᐊᕙᓗᓐᖏᓗᐊᕐᕋᕕᑦ ᖃᐃᖁᔭᐅᖏᑦᑐᑎᒃ. 
ᐃᒫᒃ ᖃᐅᔨᓴᕐᓂᐅᖏᒻᒪᓪᓕ ᐅᖄᓚᐅᑎᒃᑯᑦ 
ᐅᖃᖃᑎᖃᓐᓂᑐᐃᓐᓇᖅ ᖃᐅᔨᓴᕐᓂᐅᖏᒻᒪᑦ ᑕᐃᒫᒃ 
ᐱᔭᐅᑦᑎᐊᒻᒪᕆᖃᑦᑕᑎᓪᓗᒋ ᐱᔭᖓᒍ ᑕᒪᓐᓇ 
ᓄᓇᑦᑎᓐᓂᒥᐅᑕᕐᓄᑦ ᐱᒡᒐᓇᖅᓯᕙᓪᓕᐊᒻᒪᑦ 
ᐊᑲᐃᓪᓕᐅᕈᑎᖃᖅᐸᓪᓕᐊᑐᐃᓐᓇᕐᓂᖅᑯᔨᔪᖅ. 
 
ᑕᐃᒪᓕ ᒥᓂᔅᑕ ᖃᐅᔨᒋᖁᒃᑲᓂᑦᑎᐊᓕᖅᑕᖓ 
ᑕᒪᓐᓇ ᐊᕗᖓᖅᑯᔨᓂᐊᓐᖏᒻᒪᑦ 
ᐋᖅᑭᒋᐊᖅᑕᐅᖁᓪᓗᒍ ᓄᓇᑦᑎᓐᓂᓪᓗ. ᖁᔭᓐᓇᒦᒃ 
ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᒻᒧᐊᖅᑐᖅ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐅᖃᖅᑏ, ᖁᔭᓐᓇᒦᒃ. 
ᑖᓐᓇ ᑐᑭᓯᓇᑦᑎᐊᖅᑐᖅᑕᐅ ᑖᓐᓇ 
ᐊᐱᖅᑯᑎᒋᔭᖏᑦ ᐃᓱᒫᓗᒋᔭᖓᓗ. ᑕᐃᒪ 
ᐅᖃᖅᑲᐅᓪᓗᖓ ᐅᓪᓗᒥ ᑕᐃᒃᑯᐊ ᐊᖏᔪᖅᑳᓪᓚᕇᑦ 
ᑕᐃᒃᑯᐊ ᐃᓛ ᑲᒪᔨᓪᓚᕇᑦ ᑕᒪᑐᒧᖓ 
ᐋᓐᓂᐊᖅᑕᐃᓕᒪᓂᕐᒧᑦ ᑲᑎᖃᑎᒋᓚᐅᖅᖢᒋᑦ 
ᐅᑭᐅᖅ ᐅᖃᐅᑎᓚᐅᖅᖢᒋᑦ ᐅᐱᒋᔭᐅᖃᑦᑕᖁᓪᓗᒋᑦ 
ᐊᒻᒪ ᑕᓐᓇ ᓇᒻᒥᓂᖅ ᑕᐃᒃᑯᓄᖓ ᑕᒪᒃᑯᓄᖓ 
ᓄᓇᓕᕋᓛᕐᓄᑦ ᐊᐅᓪᓚᖅᑎᑕᐅᖁᓪᓗᒋᑦ 
ᐅᖃᐅᑎᓚᐅᕋᑦᑎᒍ ᑖᓐᓇ ᑐᑭᓯᒋᐊᒃᑲᓂᕐᓂᐊᖅᑕᕋ. 
ᐅᕙᓐᓄᑦᑕᐅᖅ ᓈᒻᒪᓐᖏᒻᒪᑦ.  
 
ᒥᓂᔅᑕᖑᑎᒡᓗᑕ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 
ᐅᕙᓃᑦᑐᓕᒫᑦ ᑕᐃᒫᒃ ᐅᖃᐅᑎᔭᐅᑉᐸᑕ 
ᐋᓐᓂᐊᕐᕙᓗᓐᖏᓐᓇᕕᑦ ᑕᑯᔭᐅᓐᖏᓪᓗᓂᓗ ᑕᓐᓇ 
ᓈᒻᒪᖏᒻᒪᑦ ᑕᐃᒫᒃ ᑕᐃᒪᐃᑦᑐᓂᒃ 
ᓄᖅᑲᕐᔫᑎᑦᑎᒋᐊᕆᐊᖃᕋᑦᑕ ᑕᑯᔭᐅᓗᑎᑦ ᑭᓯᐊᓂ 
ᕿᒥᕐᕈᔭᐅᖅᑳᕐᓗᑎᑦ ᐱᔭᕆᐊᖃᕐᒪᑕ ᑕᒪᒃᑯᐊ 
ᐋᕐᓂᐊᕐᓂᕋᖅᑐᑦ ᐋᓐᓂᐊᕐᒧᑦ ᖃᐅᔨᒪᓪᓗᒍ 
ᒥᑕᐅᑕᐅᓐᖏᒻᒪᑦ 
ᑕᐃᒪᐃᓐᓕᐅᖅᑕᐅᑦᑕᕆᐊᖃᓐᖏᓇᑦᑕ ᑖᓐᓇ 
ᑐᑭᓯᒋᐊᒃᑲᓂᕐᓂᐊᖅᑕᕋ. 
 
ᖁᔭᓐᓇᒦᖅᖢᒍ ᑕᒪᒃᑯᐊ ᑐᓴᖃᑦᑕᕈᒪᒐᑦᑎᒍ 
ᑕᐃᒪᐃᓘᖅᑕᐅᔪᖃᕆᐊᖃᓐᖏᒻᒪᑦ ᓄᓇᕗᒻᒥᐅᓂᒃ 
ᐃᓐᓇᐅᓕᖅᑐᑦ ᐱᓗᐊᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 004 - 3(2): ᐊᑐᒃᑲᓐᓂᕈᓐᓇᖅᑐᓂᑦ 

ᐱᓕᕆᐊᑦ ᐃᖃᓗᓐᓂ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᑖᓐᓇ ᐊᕙᑎᓕᕆᓂᕐᒧᑦ 
ᒥᓂᔅᑕᐅᔪᖅ.  
 
(ᑐᓵᔨᑎᒍᑦ) ᐅᓪᓗᒥᐅᔪᖅ ᑮᓇᐅᔭᐃᑦ ᐊᑐᖅᑐᔅᓴᐃᑦ 
ᐅᖃᐅᓯᕆᔭᐅᑎᓪᓗᒋᑦ, 
ᑮᓇᐅᔭᖃᕐᓂᐊᖅᑑᔮᖅᑲᐅᒻᒪᑕ 
ᐊᑐᒃᑲᓐᓂᕈᓐᓇᖅᑐᓂᑦ ᐱᓕᕆᓂᕐᒧᑦ ᑕᐃᒫᒃ 
ᐱᒋᐊᖅᑐᖃᓚᐅᖅᓯᒪᒐᓗᐊᕐᒥᒻᒪᑦ ᐃᖃᓗᓐᓂ. ᑖᓐᓇ 
ᓱᓕ ᑲᔪᓯᓂᖃᖅᑲ,  

ᐊᐅᓚᓂᖃᖅᑲ ᐃᓄᖁᑎᒋᔭᒃᑲ ᖃᐅᔨᒪᖁᕙᒃᑲ. 
ᑖᓐᓇᖃᐃ ᐊᕙᑎᓕᕆᔨᒃᑯᑦ ᐅᖃᕈᓐᓇᖅᑲ ᒫᓐᓇ 
ᖃᓄᐃᓕᖓᓕᖅᑲᑦ ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ 
ᑭᓱᒧᑦ ᐊᑐᓛᖅᑲᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒥᓂᔅᑕ ᐊᕙᑎᓕᕆᓂᕐᒧᑦ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ 
ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, ᑕᕝᕙᓂ 
ᐊᑐᒃᑲᓐᓂᕈᓐᓇᖅᑐᓂᒃ ᐱᓕᕆᐊᖅᑕᖃᐅᖅᐸᑦᑐᑦ. 
 
ᐱᖓᓲᔪᑦ ᐅᑦᑐᕈᑕᐅᔪᑦ ᑕᒫᓂ ᐊᕐᕌᒎᔪᒥ 
ᐃᖃᓗᓐᓃᑦᑐᑦ, ᑲᖏᖅᓯᓂᕐᒥ ᐊᒻᒪᓗ ᖁᓪᓗᖅᑐᒥ. 
ᑖᓐᓇ ᑭᖑᓪᓕᖅᐹᕆᓕᕐᖓᒍ ᐊᕐᕌᒎᑉ ᑕᒫᓂ 
ᐅᑭᐅᖅᑕᖅᑐᒥ ᑮᓇᐅᔭᖅᑕᕆᓚᐅᖅᓯᒪᔭᑦᑎᓐᓂ. 
ᑕᒪᓐᓇ ᐊᕐᕌᒍ ᐃᓱᓕᑉᐸᑦ ᑖᓐᓇ 
ᕿᒥᕐᕈᓇᒃᑲᓐᓂᓛᕐᒥᔭᕗᑦ ᖃᓄᑎᒋ 
ᐱᕚᓪᓕᖅᓯᒪᒻᒪᖔᖅ ᖃᓄᑎᒋᓗ ᐊᑭᖃᖅᓯᒪᒻᒪᖔᖅ. 
 
ᑕᐃᒃᑯᐊᓗ ᐅᖃᐅᓯᕆᔭᐅᖅᑲᐅᔪᑦ 
ᕿᒥᕐᕈᔾᔪᑕᐅᓂᐊᕐᖓᑕ ᖃᓄᖅ ᐊᑭᖃᓛᐅᕐᒪᖔᑕ 
ᑕᕝᕙᓂ ᓄᓇᓕᓐᓂᑦ ᑲᑎᑦᑐᒋᑦ ᑭᓯᐊᓂ 
ᕿᒥᕐᕈᓇᒃᑲᓐᓂᓛᖅᑐᑦ ᐊᒻᒪᓗ 
ᑲᑎᒪᖃᑎᖃᖃᑦᑕᕐᓗᑎᒃ ᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᑎᕆᔨᐅᔪᓄᑦ ᓄᓇᓕᓕᒫᓄᑦ ᒫᓐᓇ 
ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᑕᐃᒪ ᐄᒪ ᐱᓱᑦᑐᓂ 
ᐅᐱᕐᖓᔅᓵᖑᓕᖅᑎᓪᓗᒍ ᐅᐱᕐᖓᓕᖅᑎᓪᓗᒍ 
ᐅᒥᒐᐅᑎᒥᓂᐊᓗᐃᑦ ᐊᓕᒍᐃᑦ 
ᑕᑯᒥᓇᓐᖏᑦᑐᐊᓘᕙᒻᒪᑕ ᑕᒫᓂ ᓄᓇᖃᖅᑐᖓ 
ᐊᒻᒪᓗ ᑲᔾᔮᓇᓐᖏᓗᖅᑯᑎᐊᓘᕙᒻᒪᑕ ᑕᐃᒃᑯᓄᖓ 
ᐳᓛᕆᐊᖅᐸᑦᑐᓄᑦ. 
 

ᒥᓂᔅᑕᐅᔪᕐᓕ ᑕᓐᓇᖃᐄ ᑐᓴᖅᑎᑦᑎᑲᓐᓂᕈᓐᓇᖅᑯ 
ᑭᒡᒐᖅᑐᖅᑎᖓ ᖃᓄᑎᒋ ᑭᓇᐅᔭᓕᕆᔪᓐᓇᕐᒪᖔᑕ  
ᓇᒧᓐᖓᕆᐊᖃᕐᒪᖔᑕ ᑕᒪᒃᑯᐊ 
ᓇᒧᓐᖓᐅᔾᔭᐅᒍᓐᓇᕐᒪᖔᑕ ᐃᒥᒐᐅᑎᒥᓂᐅᔪᑦ ᑕᒫᓂ 
ᐃᖃᓗᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᔭᕋ 
ᒪᓕᒐᓕᐅᖅᑎᐅᔪᖅ. ᐄ 
ᐱᓕᕆᔪᐃᓐᓇᔭᕆᐊᖃᕋᓗᐊᕋᑦᑕ ᓱᓗᒻᒪᖅᓴᐃᓗᑕ 
ᑕᒪᒃᑯᐊᓗ ᐃᒫᒃ ᑕᒪᒃᑯᐊ 
ᑲᒪᔭᕆᐊᖃᖅᑐᐃᓐᓇᐅᒐᑦᑕᐃᓪᓛᒃ ᐊᑐᓂ. 
 
ᑕᐃᒪᓕ ᐅᖃᕈᒪᔪᖓ ᑲᔪᓯᓂᖃᖅᑎᐊᖅᓯᒪᔪᖅ. 
ᐅᑦᑐᕈᑎᒋᔭᕗᑦ 1.4 ᒥᓕᐊᓐᓂᒃ ᐃᒥᖃᐅᑎᓂᑦ 
ᓄᐊᑦᑎᓯᒪᔪᒍᑦ ᖃᑦᑕᖅᔪᓛᒥᓂᐅᔪᓂᒃ 
ᑲᔪᓯᓂᖃᑦᑎᐊᖅᑐᖅ. ᑕᐃᒃᑯᐊ 
ᐊᔅᓯᕕᑦᑎᓅᓐᖏᖔᖅᑐᑎᒃ ᐅᕙᑦᑎᓐᓃᓐᓇᐅᖏᑦᑐᖅ 
ᑭᓯᐊᓂ ᓄᓇᓕᖁᑎᒋᔭᕗᑦ 
ᐃᓕᓐᓂᐊᖅᑎᓵᓕᒋᐊᖃᖅᑕᕗᑦ ᑕᒪᔅᓱᒥᖓ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪ ᐱᒋᐊᕈᑎᒃᓴᑦ ᐃᓛᒃ 
ᑲᔪᖏᕈᑎᒃᓴᒃᑲᓐᓂᐅᓂᐊᖅᑐᓄᑦ ᐱᓗᐊᖅᑐᒥᓐ 
ᐅᕕᒃᑲᐅᔪᓄᑦ ᑮᓇᐅᔭᓕᐅᕋᓱᐊᖅᑎᓪᓗᒋᑦ, 
ᐅᖃᐅᑎᓗᒋᖅᑲᐃ ᖃᓄᖅ ᐊᑭᓕᖅᑕᐅᓲᖑᖕᒪᖔᑕ 
ᑕᐃᒃᑯᐊ ᐅᑎᖅᑎᑦᑎᔪᑦ ᐃᒥᒐᐅᑎᒥᓂᖕᓂᒃ 
ᖃᑦᑖᖅᔪᓛᒥᓂᕐᓂᖏᓛᒃ. ᑕᐃᒫᒃ 
ᓄᐊᑦᑎᒍᒪᓂᖅᓴᐅᔪᓐᓇᖃᑦᑕᓂᐊᕐᖓᑕ ᖃᓄᖅ 
ᐊᑭᓕᖅᑕᐅᔪᓐᓇᖃᑦᑕᕐᒪᖔᑕ ᑕᐃᒃᑯᐊ 
ᑮᓇᐅᔭᓕᐅᕋᓱᖃᑦᑕᓂᐊᖅᑐᑦ ᓄᓇᑦᑎᓐᓂᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 



ᕿᑎᖅᑰ, ᔫᓂ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

50 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ 5-ᓴᕌᖃᑦᑕᖅᑐᖅ 
ᐊᑕᐅᓯᕐᒧᑦ ᐃᒥᒐᐅᑎᒥᓂᕐᒧᑦ ᐅᑎᖅᑎᑦᑎᒐᐃᒻᒪᑕ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪ ᐊᐱᕆᔾᔮᖏᒃᑲᓗᐊᖅᑐᖓ, ᑕᐃᒃᑯᓄᖓ 
ᐃᓄᖕᓄᑦ ᑮᓇᐅᔭᓕᐅᕋᓱᒃᑐᓂᒃ ᐃᒫᒃ 
ᐊᑭᖃᖏᑦᑐᓂᒃ ᐱᑕᖃᕐᖓ. ᐃᒫᒃ ᐊᑐᕆᐊᒦᑦᑐᓂᒃ 
ᓄᓇᑐᐃᓐᓇᒦᑦᑐᓂᑦ ᐊᒻᒪᓗ ᑕᐃᒃᑯᐊ 
ᐃᖅᑯᖅᑐᕋᒃᓴᐅᓪᓗᑎᓪᓗ ᑰᒐᓛᖑᔪᓂᒃ ᑕᐃᒃᑯᐊ 
ᑮᓇᐅᔭᓕᐅᕈᑕᐅᓇᓱᓪᓗᑎᒃ ᐱᔭᐅᔪᓐᓇᖅᑲᑕ 
ᑕᐃᒃᑯᐊ ᐃᓇᑉᐸᒃᑲ ᐃᖃᓗᒻᒥᐅᖑᖃᑎᒃᑲ 
ᓴᓗᒻᒪᖅᓴᑲᓐᓂᕐᓗᑕ ᓄᐊᑦᑎᖃᑦᑕᕐᓗᑕᓗ 
ᐃᒥᒐᐅᑎᒥᓂᕐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᒥᓂᔅᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᓯᕐᒥᒃ ᑐᓴᓐᖏᓐᓇᒪ 
ᒫᓐᓇ, ᐅᖃᐅᓯᖅᑎᑦ ᑐᓴᖅᑕᐅᑦᑎᐊᖅᑐᑦ 
ᓇᓗᓇᓐᖏᑦᑐᖅ. (ᑐᓵᔨᑎᒍᑦ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ 
ᓂᓐᖓᖅ. 
 
ᐊᐱᖅᑯᑦ 005 - 3(2): ᐃᖅᑲᓇᐃᔭᖅᑎᓄᑦ 

ᐃᓪᓗᐃᑦ ᑰᒑᖅᔪᒻᒥ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᒥᐊᓇᖅ. ᐊᕙᑎᓕᕆᓂᕐᒧᑦ ᑖᓐᓇ 
ᓴᓗᒪᑎᒍᒪᕋᑖᕋᒃᑯ.  
 

>>ᐸᑦᑕᑐᖅᑐᑦ 
 
ᐅᖃᖅᑏ, ᒪᐅᓐᖓᓚᐅᕐᓇᖓ 
ᑲᑎᒪᖃᑎᖃᕈᓐᓇᓚᐅᕋᒪ ᐊᖏᔪᖅᑳᕆᔭᖓᓂᑦ 
ᑯᒑᕐᔫᑉ ᐃᓕᓐᓂᐊᕕᖓᓂᑦ, ᐅᖃᐅᓯᖃᖅᑐᑕ 
ᐃᖅᑲᓇᐃᔭᖅᑎᑦᑎᓂᕐᒧᑦ. ᐃᓕᓴᐃᔨᖃᕐᓂᕐᒧᓂᓛᒃ 
ᓄᓇᑦᑎᓐᓂᑦ. ᑕᐃᒪᓕ ᑐᓴᖅᑎᑕᐅᔾᔪᑎᒋᓚᐅᖅᑕᕋ 
ᐊᖓᔪᖅᑳᖑᔪᒥᑦ 
ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᑐᒡᒎᖅ 7-ᖑᔪᓂᑦ 
ᓄᑖᖑᔪᓂᑦ ᑯᒑᕐᔫᖕᒥ ᐃᓕᓐᓂᐊᕕᒻᒥ. 
 
ᐊᒻᒪᓗ ᖃᐅᔨᒪᓪᓗᑕ ᒪᕐᕉᓐᓂᒃ ᐃᓛᒃ ᑲᑎᓐᖓᔫᒃ 
ᐱᔭᕇᖅᑕᐅᔭᕆᐊᖃᕐᓂᐊᖅᑑᒃ ᑕᒫᓂ ᐊᐅᔭᒥ. 
ᐃᓪᓗᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᐊᐱᕆᔪᒪᔭᕋ, 
ᐊᖏᕈᓐᓇᖅᑳ, ᑕᐃᓐᓇ ᐊᐃᑉᐸᐃᓐᓂᖅᔪᐊᖓᐅᓐᓃᑦ 
ᓴᓂᕐᕙᒃᑕᐅᓯᒪᔪᓐᓇᓛᕐᒪᖔᑦ ᐃᓕᓴᐃᔨᒧᑦ 
ᐃᓪᓗᔅᓴᕆᔭᐅᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. 
ᒥᓂᔅᑕ ᑲᒪᔪᖅ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, 
ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓱᖅᑯᐃᓯᑦᑎᐊᕈᒪ ᑖᒃᑯᐊ 
ᐃᓪᓗᓕᕆᔨᖅᔪᐊᒃᑯᑦ ᐊᖏᖅᑕᐅᔪᒪᓚᐅᖅᓯᒪᔪᑦ 
ᐊᖏᖅᑕᐅᓚᐅᖅᑐᑎᓪᓗ ᑯᒑᖅᔪᖕᒥ 
ᐃᖅᑲᓇᐃᔭᖅᑎᒧᑦ ᐃᓪᓗᔅᓴᐅᔪᒥᑦ ᑕᕝᕙᓂ 
ᐊᑭᑐᔪᖅᑐᕈᑎᓂᑦ ᐱᖃᑕᐅᓛᖅᑐᓂ.  
 
ᑭᓯᐊᓂ ᐃᖅᑲᐅᒪᑦᑎᐊᕈᒪ, ᑕᒻᒪᕐᓂᕈᒪ 
ᖃᐅᔨᒃᑲᓛᖅᑲᕋ. ᐄ, ᑕᐃᒪ 
ᐃᓪᓗᑕᖃᓚᐅᖅᐸᓪᓚᐃᔪᖅ ᑕᕝᕙᓂ 
ᐊᑭᑐᔪᖅᑐᕈᑎᓂᑦ ᐊᖏᕋᑖᓚᐅᖅᑕᑎᓐᓂᑦ 
ᑮᓇᐅᔭᓂᑦ ᐊᑐᖅᑐᔅᓴᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑦ, ᒥᔅᑕ 
ᓂᓐᖓᖅ. 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᖓᔪᖅᑳᕆᔭᖓᑦ ᐃᓕᓴᐃᔨᒃᑯᑦ, ᐃᒫᒃ 
ᐃᓱᒫᓗᒍᑎᖃᓪᓚᕆᓚᐅᕐᖓᑦ. ᒥᓂᔅᑕᐅᔪᖅ ᖃᐅᒃᐸᑦ 
ᖃᐅᔨᑎᑦᑎᒍᓐᓇᓛᖅᑳ ᐅᕝᕙᓐᓃᑦ ᓇᒡᒐᔾᔭᐅᒥᓘᓐᓃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐄ, 
ᐊᖏᖅᑕᐅᔪᖃᓚᐅᖅᑐᖅ ᑰᒑᔾᔪᒻᒧᑦ 
ᐃᖅᑲᓇᐃᔭᖅᑎᐅᒐᔭᖅᑐᒥᒃ. ᐄ, ᑖᓐᓇ 
ᖃᐅᔨᒋᐊᑦᑎᐊᑲᓐᓂᒻᒪᕆᓚᐅᕐᓗᒍ 
ᑐᓴᖅᑎᒋᐊᓪᓚᑲᓐᓂᓛᖅᑲᕋ ᑖᓐᓇ 
ᒪᓕᒐᓕᐅᖅᑎᐅᔪᖅ. ᐅᓪᓗᒥᐅᖏᑉᐸᑦ, ᑕᒻᒪᓐᓂᕈᒪ 
ᖃᐅᑉᐸᑦ ᐅᕝᕙᓘᓐᓃᑦ ᐅᓪᓗᒥᒃᑲᓐᓂᖅ 
ᖃᐅᑉᐸᓘᓐᓃᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐅᐃᒍᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᒻᒪᓗ ᐃᓪᓗᓕᕆᔨᒃᑯᓐᓄᑦ, ᑖᒃᑯᐊ ᑐᓂᔪᓐᓇᑖᒃᑲ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐱᑕᖃᕈᓐᓃᖅᑲᑦ. . . ᒥᔅᑕ 
ᐅᑲᓕᖅ. 
 
ᐊᐱᖅᑯᑦ 006 - 3(2): Senate 

ᓄᖅᑲᐅᒪᑎᑦᑎᔪᑦ ᑲᔪᓯᑎᑕᐅᓂᖓᓂᑦ 
ᐅᖃᐅᓰᑦ ᐃᓕᓴᕆᔭᐅᓯᒪᓂᓐᖏᓐᓄᑦ ᒪᓕᒐᖅ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ 
ᐊᐱᕆᔪᒪᓕᕐᒥᔭᕋ ᐅᓪᓗᒥ ᐃᖅᑯᓪᓕᐅᑎᒋᖅᑲᐅᔭᕋ 
ᑖᓐᓇ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᑦ 
ᐅᖃᐅᓯᓕᕆᓂᕐᒧᑦ. 
 
ᑖᓐᓇ ᑐᓴᕐᓇᓯᒻᒪᑦ ᑖᒃᑯᐊ Senate-ᑯᑦ 
ᓄᖅᑲᐅᒥᑎᑦᑎᓯᒪᒻᒪᑕ ᑖᒃᓱᒥᖓ  

ᒪᓕᒐᑦᑎᓐᓂᒃ ᐅᖃᐅᓯᓕᕆᓂᕐᒧᑦ. ᑖᓐᓇ 
ᓯᕗᓕᖅᑎᑯᓗᑉᐳᑦ ᐊᐱᕆᔪᒪᓕᕐᒥᔭᕋ ᑖᒃᓱᒥᖓ 
Senate-ᑎᓐᓂᒃ ᑎᓕᓯᓯᒪᒻᒪᖔᑦ, 
ᑎᓕᓯᓯᒪᒐᓗᐊᕐᒪᖔᑦ ᑖᒃᓱᒥᖓ 
ᑲᔪᓯᑦᑎᐊᖁᓪᓗᓂᐅᒃ ᒪᓕᒐᒃᑖᕆᓂᐊᖅᑕᓄᑦ 
ᐃᓕᓴᕆᔭᐅᓚᐅᖅᑐᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᕘᒧᑦ ᓯᕗᓕᖅᑎ, 
(ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᑕᐅᓇᓃᑦᖢᑕ ᑕᐃᓐᓇᓗ 
ᓯᕗᓪᓕᖅ ᑲᔪᓯᑎᑕᐅᑎᓪᓗᒍ ᑕᕝᕙᓂ 
ᑲᑎᒪᕕᓪᓚᕆᖓᓂ ᖁᕕᐊᓇᓚᐅᖅᑐᖅ. ᒫᓐᓇ 
ᑖᓐᓇᓗ ᑲᑎᒪᔨᐅᖃᑎᒐ ᑕᐅᓇᓃᓚᐅᕐᒥᒻᒪᑦ. 
ᒫᓐᓇᑕᐃᒪᐃᓛᒃ ᑕᐃᑲᓂ 
ᐃᑦᑐᒃᑯᕕᐅᓂᕋᖅᑕᐅᖃᑦᑕᖅᑐᒥ ᑕᐃᑲᓂ ᒫᓐᓇ 
ᐊᔪᖅᓯᐅᖃᒻᒪᑦ ᐋᔩᕈᑕᐅᒃᑲᓂᖅᖢᓂᓗ.  
 
ᑐᓴᖅᑎᑕᐅᕋᑖᕐᒥᒐᒪᑦᑕᐅᖅ ᑕᑲᓇᓐᖓᑦ 
ᒪᓕᒐᓕᐅᕐᕕᔾᔪᐊᖓᓂᒃ ᑭᒡᒐᑐᖅᑎᑦᑎᔨᑦᑎᓐᓂᒃ 
ᐋᑐᕚᒦᑦᑐᒥᒃ ᑐᓴᖅᑎᑦᑎᓇᓱᒃᑐᓂ 
ᖃᓄᐃᓕᕐᓂᖓᓂᒃ. ᑕᐃᒪ ᑕᐃᑲᓂ ᓄᖅᑲᖔᕐᒪᑦ 
ᖃᓄᖅᑑᑲᓐᓂᕋᓱᓐᓂᕐᒥᒃ ᑖᓐᓇᓗ ᐅᖃᐅᓯᓕᕆᓂᕐᒧᑦ 
ᒥᓂᔅᑕᐅᔪᖅ ᐃᓕᓴᕆᔭᐅᓯᒪᔪᒧᑦ ᖃᓄᖅᑑᓂᕐᒥᒃ 
ᐅᖃᐱᓪᓚᖅᑲᐅᔪᒍᒃ. ᑖᓐᓇᓗ 
ᑭᐅᑦᑎᐊᑲᓐᓂᕈᓐᓇᑐᔅᓴᐅᕗᖅ ᐅᖃᐅᓯᓕᕆᓂᕐᒧᑦ 
ᒥᓂᔅᑕᐅᔪᖅ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊᖏᓛᖅ 
ᒐᕙᒪᓕᕆᓂᕐᒧᑦ ᐊᑕᕈᔪᒻᒪᑕ Senate-ᑎᓃᒻᒪᑕ 
ᒐᕙᒪᓂ. ᑕᐃᒫᒃ ᓯᕗᓕᖅᑎ ᐊᐱᕆᓗᐊᖅᑲᐅᕙᕋ 
ᑖᓐᓇ. 
 
ᑕᐃᑲᓃᓛᒃ Senator-ᖃᕋᑦᑕ ᑕᐃᒃᑯᓄᖓ 
ᐊᐳᕈᑕᐅᓯᓐᓈᖅᑐᑎᒃ ᑕᐃᒃᑯᐊᖑᓪᓗᑎᒃ Liberal-ᑯᑦ 
ᑕᐃᒃᑯᐊᓴᐃᓐᓇᐅᔪᔅᓴᐅᒻᒪᑕ. ᐃᓚᒋᐊᕈᓐᓇᕈᑦᓯᐅᒃ 
ᑖᓐᓇ Senator-ᒋᔭᕗᑦ ᖃᖓ ᐃᓛᒃ 
ᖃᓄᐃᓕᐅᒃᑲᓐᓂᖁᓪᓗᒍ.  

ᑕᐃᒫᒃ ᑖᓐᓇ ᑕᐃᒪᐃᓕᐅᖅᐸᓪᓕᐊᓂᐊᕋᓗᐊᕐᒪᖔᑦ 
ᓯᕗᓕᖅᑎ ᐊᐱᕆᔪᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 
ᒫᓐᓇ, ᐃᑉᐸᔅᓴᓂᖏᓛᖅ ᐅᑕᖅᑭᒐᑦᑕ ᑕᐃᒃᓱᒥᖓ 
ᐃᑦᑐᒃᑯᕕᒻᒦᑦᑐᓂᒃ ᐊᒻᒪ ᓱᓕ ᐅᓪᓗᒥ 
ᐅᑕᖅᑭᑲᓐᓂᐊᖅᔪᒍᒪᒐᑦᑕ ᑭᓯᐊᓂ ᐸᕐᓇᑦᑐᒍᑦ 
ᖃᓄᐃᓕᒋᐊᕈᑎᒋᓂᐊᖅᑕᑎᓐᓂᒃ ᒫᓐᓇ 
ᖃᓄᐃᓕᒋᐊᕈᑎᒋᓚᐅᖏᑕᕗᑦ ᓱᓕ ᐸᕐᓇᒃᓯᒪᔭᕗᑦ 
ᐅᓪᓗᒥ ᖃᐅᔨᒋᐊᓚᐅᕐᓗᑕ 
ᖃᓄᐃᓕᒃᑲᓂᕐᓂᐊᕆᐊᔅᓴᖏᓐᓂᒃ ᑕᐃᒃᑯᐊ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᐸᖕᓂᖅᑑᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ ᖁᒻᒧᐊᑦᑐᖅ. 
 
ᐊᐱᖅᑯᑦ 007 - 3(2): ᒑᓯᒧᑦ ᐊᑭᖏᑦ 

(ᖁᒻᒧᐊᑦᑐᖅ) 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇᓕ 
ᐊᐱᖅᑯᑎᔅᓴᕋ, ᐊᐱᕆᔪᒪᓪᓗᒍ ᑖᓐᓇ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᒥᓂᔅᑑᔪᖅ.  
 
ᑕᐃᒪᐃᓛᒃ ᒫᓐᓇᕈᓗᒃ ᑕᒫᓂ ᓄᓇᕗᒻᒥ 
ᐅᒥᐊᖅᑐᓇᖅᓯᓛᓕᕐᒥᒻᒪᑦ. ᑕᕙᓂ ᑕᖅᑭᑎᓐᓂ 
ᐅᕝᕙᓘᓐᓃᑦ ᑕᖅᑭᕆᓂᐊᖅᑕᑎᓐᓂ 
ᓇᓗᓇᕈᓐᓃᕆᓪᓗᓂ ᐃᒪᕈᖅᐸᓪᓕᐊᓂᐊᖅᑐᖅ.  
ᐄ, ᑖᓐᓇ ᖁᕕᐊᒋᑦᑎᐊᓚᐅᖅᑕᓄᑦ 
ᐊᑭᑭᓪᓕᒋᐊᖅᑕᐅᕌᔾᔪᓐᓂᐅᓚᐅᖅᑐᖅ ᒑᓯ ᐊᒻᒪᓗ 
ᑕᐃᒃᑯᐊ ᓇᒥᓂᓖᑦ ᐃᓪᓗᓂᒃ 
ᐅᑎᖅᑎᑦᑎᕕᐅᓂᕆᓚᐅᖅᑕᖓ $400 ᒫᑦᓯ 20-
ᐅᕙᓪᓚᐃᑎᓪᓗᒎᓇ ᑖᓐᓇ ᐅᖃᐅᓯᕆᔭᐅᔪᔪᖅ. 
ᑕᐃᒪᐃᓛᒃ ᒫᓐᓇ ᑕᒫᓂ ᐱᔭᕇᕈᑦᑕ ᔫᓐ 18 
ᑕᒫᓂᕈᔪᖃᐃ ᑕᒫᓃᒍᓐᓃᓚᐅᕐᒥᒐᑦᑕ. 
 
ᑕᒪᓐᓇ ᒑᓯᐅᓪᓗ ᐅᖅᓱᐊᓘᓪᓗ 
ᐊᑭᑐᓂᕆᕙᑦᑕᖓᐃᓛᒃ, ᐊᑭᑐᓂᖓ ᒫᓐᓇ ᐊᕐᕌᒍᒥ 
ᐱᓗᐊᓐᖑᐊᖅᓯᒪᔪᖅ 
ᐋᖅᑭᒋᐊᖅᑕᐅᔪᒫᓐᓂᐊᑐᔅᓴᐅᒻᒪᑦ ᑕᒫᓂ ᐊᕐᕌᓂ 
ᑐᑭᓯᓛᖅᑕᕗᖅᑲᐃ. ᔫᓚᐃ ᐱᒋᐊᓕᕋᑖᖅᑎᓪᓗᒍ 
ᑕᒪᓐᓇ ᐊᓯᔾᔨᖅᑕᐅᔪᒻᒪᑦ. 
ᐅᒥᐊᖅᑐᓇᖅᓯᓗᐊᓚᐅᖏᓐᓂᖓᓂ ᑖᓐᓇ 
ᐊᑭᑭᓐᓂᖅᓴᐅᓂᐊᖅᑐᒋᔪᒐᑦᑎᒍ ᑖᓐᓇ ᐊᑭᖓ 
ᐊᕐᕌᓂᓂᒃ ᖃᑦᓰᓐᓇᐅᓂᖅᓴᑯᓘᒻᒪᑦ ᒫᓐᖓᑐᐃᓐᓇᖅ 
ᓂᐅᕕᐊᕆᓪᓗᒍ. ᑖᓐᓇᖃᐃ ᓂᕆᐅᓐᓂᖃᕈᓐᓇᖅᑭᑕ 
ᑕᒫᓂ ᔪᒪᐃ ᐱᒋᐊᓕᕋᑖᖅᑎᓪᓗᒍ ᓄᑖᒥᒃ  

ᐊᑭᑭᓐᓂᖅᓴᐅᒐᔭᓐᖑᐊᖅᑐᒥᑦ 
ᑐᓴᖅᑎᑕᐅᕋᔭᕆᐊᔅᓴᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᓐᓂᑦ 
ᒐᕙᒪᓕᕆᓂᕐᒧᑦ ᐊᒻᒪᑦᑕᐅᖅ ᒐᕙᒪᒃᑯᑦ 
ᐱᔨᑦᑎᕋᖅᑐᓕᕆᓂᖓᓄᑦ, (ᑐᓵᔨᑎᒍᑦ) ᐊᖓᔪᖅᑳᖅ 
ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᕆᒐᕕᑦ. ᐅᑭᐅᖅ 
ᑲᑎᒪᑎᓪᓗᑕ ᐅᖃᓚᐅᕋᑉᐸᑕ, ᐃᓛᒃ 
ᐅᖃᓚᐅᕐᕋᒪᐃᓛᒃ ᑖᓐᓇ ᐅᖅᓲᑉ ᐊᑭᐊ ᖃᓄᖅ 
ᐋᖅᑭᐸᓪᓕᐊᔪᓐᓇᕐᓂᖓᓂᒃ ᐱᓕᕆᐊᖃᕐᓂᕋᖅᖢᑕ 
ᐱᓕᕆᔨᒃᑲᓗ ᑖᓐᓇ ᓱᓕ ᑲᔪᓯᒻᒪᑦ. ᑖᒃᑯᐊ 
ᓇᓗᓇᐃᓕᖅᑑᒐᓗᐊᑦ ᑭᓯᐊᓂ ᐅᖅᓱᑦ 
ᐊᑐᓐᓂᐊᖅᑐᓕᒫᑦ ᑕᕝᕙᓂ ᐅᑭᐅᑉ ᐃᓗᐊᓂ 
ᓇᓗᓇᐃᒻᒪᕆᐊᓂᒃᓯᒪᓐᖏᒻᒪᑦ ᓱᓕ.  
 
ᑐᓴᕈᒪᓐᓇᓂᐊᖅᑐᖅ ᓇᓗᓇᓐᖏᑦᑐᖅ ᖃᓄᖅ 
ᓇᓗᓇᐃᑦᑎᐊᖅᓯᒪᓕᖅᐸᑦ ᑕᒪᓐᓇ 
ᐅᖃᐅᑎᔪᓐᓇᖅᐸᒋᓪᓕ ᒫᓐᓇ ᑕᒪᓐᓇ ᑲᔪᓯᔪᖅ ᓱᓕ 
ᐱᓕᕆᐊᕆᔭᕗᑦ ᑎᑎᕋᕐᕕᑎᓐᓂ ᐊᒻᒪ 
ᓇᓗᓇᓐᖏᑎᐊᖅᑐᒥᒃ ᓴᖅᑭᑦᑎᔪᒥᓇᕐᓂᐊᖅᑐᖅ 
ᑕᕝᕙᓂ ᑲᑎᒪᓂᖅᐳᑦ ᐃᓱᓕᓚᐅᓐᖏᓐᓂᖓᓂ 
ᑕᒪᑐᒪ ᐅᖅᓲᑉ, ᐅᖅᓱᖅ ᐊᒻᒪ ᐅᖅᓱᐊᓘᑉ ᐊᑭᐊᑕ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ ᑭᐅᒻᒪᑦ. ᑭᓯᐊᓂ ᖃᖓᐸᓗᒃ 
ᑕᖅᑭᖓ, ᑕᕝᕙᓂᓘᓐᓂᑦ ᓄᓐᖑᐊᓂ, ᑕᕝᕙᓂᓘᓐᓃᑦ 
ᔪᓚᐃᒥᖃᐃ ᑖᒃᓱᒪ ᒥᒃᓵᓄᑦ 
ᑐᓴᖅᑎᑕᐅᒐᔭᓐᖑᐊᖅᑭᑕ ᓂᕆᐅᕈᔪᓐᓂᐊᕐᕋᑦᑕ 
ᑖᒃᓱᒧᖓ ᐅᓪᓗᒥ ᖃᖓ ᐅᖃᐅᔾᔭᐅᒐᔭᕐᒪᖔᑦᑕ 
ᑐᑭᓯᔪᒪᐸᓗᒃᑲᓗᐊᖅᑐᖓᓕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓇᓗᓇᐃᓐᓂᐊᖅᐳᖓ ᑕᕝᕙᓂ  



ᕿᑎᖅᑰ, ᔫᓂ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

53 

ᑲᑎᒪᓂᑦᑎᓐᓂ ᖃᑯᒍᓪᓚᕆᒃ 
ᐊᑭᓗᒃᓯᒋᐊᕐᓂᖅᑕᖃᕈᓐᓇᓂᐊᕐᓂᖅᐸᑦ, ᖃᑯᒍ 
ᐊᑭᓗᒃᓯᒋᐊᓐᓂᖅᑕᖃᕈᓐᓇᕋᔭᕐᒪᖔᑦ. ᐃᓕᑦᓱᑦᑎᐊᖅ 
ᐅᖅᓱᒥᒃ ᐊᑭᓗᒃᓯᒋᐊᖅᑐᒥᑦᑕᐅᖅ 
ᑐᑯᔪᒪᔪᓗᒃᑖᖑᒐᑦᑕ ᓄᓇᕗᒻᒥᐅᑎᒍᑦ ᑕᒪᓐᓇ ᒫᓐᓇ 
ᐱᓕᕆᐊᕆᔭᕗᑦ. 
 
ᓇᓗᓇᕈᓐᓃᑐᐊᖅᐸᓂᓛᒃ ᑕᒪᓐᓇ 
ᑭᐅᔪᓐᓇᓯᑦᑎᐊᓂᐊᖅᑕᕋ ᐊᐱᖅᑯᑎᒋᔭ. 
ᖃᐅᔨᒪᓐᓇᕐᒪᑦ ᓄᓇᖅᑲᑎᓗᒃᑖᕗᑦ ᓄᓇᕗᑦᒥ 
ᐃᓗᐊᓂ ᑕᑯᔪᒪᒻᒪᑕ ᕿᓚᒻᒥᐅᓂᖅᐹᖑᔪᒥᒃ 
ᐊᑭᓗᒃᓯᒋᐊᕐᓂᐅᒍᓐᓇᕋᔭᖅᑐᓂᒃ ᐅᖅᓱᐊᓘᓪᓗ 
ᐅᖅᓲᓪᓗ ᒥᒃᓵᓄᑦ. ᑕᒪᓐᓇ ᓇᓗᓇᕈᓐᓃᖅᐸᑦ 
ᐊᑭᓗᒃᓯᒋᐊᒃᑲᓐᓂᕈᓐᓇᓂᖅᐸᑦ ᓇᓗᓇᕈᓐᓃᓯᐊᖅᐸᑦ 
ᑕᒪᒃᑯᐊ ᐅᖃᐅᓯᕆᓂᐊᖅᐸᒃᑲ ᐅᕙᓂ ᐅᓪᓗᕐᒥ 
ᓇᓗᓇᐃᑦᑎᐊᕐᓂᐊᖅᑑᕐᓂ ᒫᓐᓇ ᐊᔪᕋᒪ.  
 
ᐊᔪᕈᓐᓃᑐᐊᕈᒪ ᐊᐱᕆᒃᑲᓐᓂᕈᒫᖅᐳᑎᑦ 
ᑭᐅᔪᒫᕋᒃᑭᓐ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 008 - 3(2): H1N1 ᖃᓂᒪᓐᓇᐅᑎᓖᑦ 

ᓄᓇᕗᒻᒥ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᕕᐊᓱᒃᕕᓯᐅᖅᑑᔮᕋᒪ ᐅᓪᓗᒥ ᐃᓱᒪᔅᓱᑎᐊᖅᑐᖓ. 
ᑖᓐᓇ ᐊᐱᕆᔪᒪᓕᕐᒥᔭᕋ ᐋᓐᓂᐊᔪᓕᕆᔨᒃᑯᑦ 
ᒥᓂᔅᑕᖓᓐ. ᐅᓪᓗᒥ ᐋᓐᓂᐊᖅᑕᐃᓕᕆᔨᒃᑰᒐᓗᐊᓐ 
ᑭᓯᐊᓂ ᐋᓐᓂᐊᔪᒐᓚᓐᓂᒃ ᑲᒪᕙᒻᒪᑕ 
ᓇᓗᓇᓐᖏᑦᑐᖅ ᐊᒃᓱᕈᓐᓇᑐᖅᓯᐅᐸᑦᑐᑎᒃ. 
 
ᑐᓴᕐᓇᓕᓚᐅᕐᒥᒻᒪᑦ ᑖᒃᓱᒥᖓ ᓄᑖᒥᒃ ᐋᓐᓂᐊᒥᒃ 
ᑕᒫᓂ ᓄᓇᕗᒻᒥ ᓇᓂᓯᔪᖃᕐᓂᓚᐅᕐᖓᑦ. ᑖᓐᓇ 
ᖃᓪᓗᓈᑎᑐᑦ ᑕᐃᔭᐅᓲᖅ H1N1, ᐃᓄᒃᑎᑐᓪᓘᓐᓃᑦ 
ᐊᑎᖃᑉᐸᓚᐃᓐᖏᒻᒪᑦ ᓱᓕ ᑕᐃᒫᒃ ᓇᓗᒋᕙᕋ 
ᖃᓄᐃᑦᑑᒻᒪᖔᑦ. 

ᑭᓯᐊᓂ ᓇᓂᓯᔪᖃᒃᑲᓐᓂᓚᐅᕐᒪᖔᑦ ᑕᒫᓂ ᓄᓇᕗᑦ 
ᐃᓗᐊᓂ ᐊᐱᕆᖅᑳᑲᐃᓐᓇᕈᒪᔭᕋ ᒥᓂᔅᑐᔪᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᖁᔭᓐᓇᒦᒃ ᐊᐱᖅᑯᑎᒋᔭᐃᑦ. ᓄᓇᕗᑦᒥᐅᑦ 
ᑖᒃᓱᒧᖓᐃᓛᒃ ᒥᓂᑕᐅᓯᒪᔪᓐᓃᕐᓂᖏᑦ 
ᖃᐅᔨᒪᓕᖅᑕᕗᑦ ᑕᕝᕙᓂ ᐱᒋᐊᖅᖢᒍᑦ, 
ᐱᖓᖅᑎᐅᓚᐅᖅᑐᒥ, ᔫᓂ 3-ᒥ ᑐᓴᓚᐅᕋᑦᑕ ᑕᐃᒪ 
ᑕᓪᓕᒪᓐᖑᖅᓯᒪᓕᕐᒪᑕ ᓄᓇᕗᑦᒥ ᑕᐃᒪᐃᑦᑐᖃᑦᑐᑦ, 
H1N1-ᖑᔪᖅ ᑖᓐᓇ. ᑖᓐᓇ ᐱᔾᔪᑎᒋᓪᓗᒍ ᑕᐃᒪ 
ᐅᖃᐅᓯᖃᒃᑲᓐᓂᕈᒪᓂᐊᖅᑐᖓ ᖃᐅᑉᐸᑦ ᑖᒃᑯᐊ 
ᐃᓚᒃᑲ ᐊᖏᕋᔭᖅᐸᑕ ᑕᐃᒃᑯᐊ 
ᖃᓄᐃᓕᖓᓪᓚᑦᑖᒻᒪᖔᑕ ᐃᖅᑲᓇᐃᔭᖅᑎᕗᓪᓗ 
ᖃᓄᐃᓕᖓᒻᒪᖔᑕ.  
 
ᑭᓯᐊᓂ ᐅᖃᕈᓐᓇᖅᑐᒍᑦ ᒫᓐᓇ ᐱᓪᓗᒍ ᐅᓪᓘᒃ 
ᒪᕐᕉᓚᐅᖅᑑᒃ ᑕᐃᒪ ᑕᓪᓕᒪᓐᖑᖅᑲᐅᒻᒪᑕ ᐊᒻᒪ ᐃᒫᒃ 
ᐅᖃᕈᓐᓇᖅᑐᖓ ᕿᑭᑦᑖᓗᒻᒥ ᓱᓕ ᒫᓐᓇ ᑕᐃᒃᑯᐊ 
Lab-ᑯᑦ ᖃᐅᔨᓴᖅᑕᐅᓯᒪᔪᑦ ᑭᓯᐊᓂ 
ᓇᓗᓇᐃᖅᑕᐅᖃᑦᑕᕐᒪᑕ. ᑕᒪᐅᖓ ᕿᑭᖅᑖᓗᒻᒧᑦ 
ᓱᓕ ᑎᑭᓯᒪᔫᔮᖏᑦᑐᑦ ᐃᒻᒪᖃ 
ᐱᑕᖃᑦᑐᓴᐅᒻᒥᔫᒐᓗᐊᖅ, ᑭᓯᐊᓂ ᒫᓐᓇᒧᑦ 
ᑕᐃᒪᐃᑦᑐᒥᒃ ᑕᒫᓐᖔᖅᑐᒥᒃ ᑐᓴᓐᖏᑦᑐᒍᑦ. ᑭᓯᐊᓂ 
ᕿᑎᕐᒥᐅᓂᓪᓗ, ᑭᕙᓪᓕᕐᒥᐅᓂᓗ ᑕᐃᒃᑯᐊ 
ᑕᐃᒪᐃᑦᑐᒧᑦ ᐱᔭᐅᓯᒪᒻᒪᑕ. 
 
ᐊᒻᒪ ᑕᐃᒃᑯᐊ ᔭᓗᓇᐃᒥ ᐋᓐᓂᐊᖅᕕᖓ ᑕᐃᓐᓇ 
ᐃᑲᔪᕐᒪᑕ ᑕᐃᒃᑯᓂᖓ ᐊᐅᓚᖅᓯᒪᔪᑦ ᑕᐃᒃᑯᐊ 
ᐱᖓᓲᒻᒪᑕ ᑕᐃᑲᓂ. ᑕᐃᑲᓂ 
ᑲᒪᒋᔭᐅᔪᓐᓇᖅᑎᑕᐅᓪᓗᑎᒃ Stanton Hospital-ᒥ. 
ᑕᐃᒃᑯᐊ ᖁᔭᓐᓇᒦᖅᑕᕗᑦ ᑲᒪᔪᓐᓇᕐᒪᑕ ᑕᒪᑐᒥᖓ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ  

ᐊᑦᑕᓇᑦᑎᐊᕐᖓᑦ ᑐᓴᓐᓇᖅᑐᒍ, 
ᐃᓅᒍᓐᓃᖅᑐᑲᓪᓚᐃᑦ ᐅᓄᖅᑑᓯᒪᓕᕐᒪᑕ ᖃᓪᓗᓈᓂ. 
ᑖᒃᑯᐊ ᖃᐅᔨᒪᑎᑕᐅᖁᑦᑎᐊᖃᒃᑲ ᓄᓇᕗᒻᒥᐅᑕᓕᒫᑦ 
ᖃᓄᖅ ᐃᒫᒃ ᓇᓕᐊᒃ ᖃᓄᖅ 
ᐋᓐᓂᐊᓪᓚᕆᓲᖑᒻᒪᖔᑕ. 
ᐅᓂᒃᑳᕐᕕᐅᑦᑎᐊᖁᓂᐊᖅᑕᕋᓗᐊᒃᑲ 
ᖃᐅᔨᒪᔮᑦᑕᐅᑎᒋᖃᑦᑕᓂᐊᕐᖓᑕ ᑕᒪᑐᒪ ᒥᒃᓵᓄᑦ 
ᐊᒻᒪᓗ ᖃᓄᖅ ᓄᖅᑲᐅᒥᑎᒍᓐᓇᕐᒪᒑᑦᑎᒍ 
ᐅᓂᒃᑳᕐᕕᐅᓗᐊᖅᑑᔮᓚᐅᖏᒻᒪᑦ. 
 
ᑖᓐᓇ ᐃᓄᒃᑎᑐᑦ ᑐᓴᖅᑕᐅᑦᑎᐊᖁᓂᐊᖅᑕᕋᓗᐊᕋ 
ᑕᒪᓐᓇ ᐸᕐᓇᒃᑕᐅᕙᓪᓕᐊᓯᒻᒪᖔᑦ 
ᐋᓐᓂᐊᖃᑦᑕᐃᓕᕆᔨᒃᑯᓐᓂᑦ 
ᐊᐱᕆᑲᐃᓐᓇᕈᒪᓕᕐᒥᔪᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᖢᒍ ᒪᓕᒐᓕᐅᖅᑎ. ᐃᓱᒫᓗᒃᑐᑦ ᐊᒥᓱᑦ 
ᓇᓗᓇᕈᓐᓃᐸᓪᓕᐊᓪᓗᑎᒃ ᓄᓇᕗᑦᒥ. ᑭᓯᐊᓂ 
ᑕᐃᒃᑯᐊ ᑲᓇᑕ ᐱᓕᕆᖃᑎᒋᓪᓚᕆᒻᒪᔾᔪᒃ Chief 
Medical Officer ᐊᐃᓴᒃ, Dr. Sobol (ᓘᑦᑖᖅ 
ᓲᐳᓪ). ᑕᒪᑐᒥᖓ ᖃᐅᑕᒫᑲᓴᒃ Conference Call 
ᐅᖄᓚᐅᑎᒃᑯᑦ ᑕᐃᒃᑯᐊ ᓄᓇᓕᓐᓂ ᑕᒪᑐᒥᖓ 
ᑲᒪᔨᐅᔪᖅ ᐅᖃᖃᑎᒋᔭᐅᓪᓚᕆᖃᑦᑕᖅᖢᑎᒃ ᐊᒻᒪᓗ 
ᑕᐃᓐᓇ ᒪᓕᒐᑎᒃ ᐊᑐᖅᑕᐅᑎᓐᓇᓱᐊᑦᑎᐊᖅᖢᒍ 
ᑕᐃᒪᐃᓕᖓᓪᓚᕆᒻᒪᑕ. ᐊᒻᒪᓗ ᐱᓗᐊᖅᑐᒥᒃ 
ᑕᐃᒃᑯᐊ ᐃᑉᐸᔅᓴᖅ ᑲᑎᒪᖃᑎᒋᒐᒃᑭᓐ. 
 
ᑕᐃᒃᑯᐊ Community Health Worker-ᒐᓚᐃᓐ 
ᓈᓚᐅᑎᒃᑯᑦ ᐃᒫᒃ ᐅᓂᒃᑳᑦᑎᐊᖃᑦᑕᖁᓪᓗᒋᑦ 
ᐅᖃᐅᑎᒃᑲᓐᓂᓚᐅᖅᖢᑎᒍ, 
ᑐᑭᓯᓇᑦᑎᐊᓂᖅᓴᐅᖃᑦᑕᕐᒪᑕ ᑕᒪᑦᑐᒥᖓ ᐱᓕᕆᔪᑦ. 
ᓲᕐᓗ ᐊᓪᓚᒃᓯᒪᔪᒥᑐᐃᓐᓇᖅ ᑐᓂᔭᐅᖏᓪᓗᑎᒃ 
CBC-ᑯᑦ ᐅᕝᕙᓘᓐᓃᑦ local radio (ᓄᓇᓕᓐᓂᑦ 
ᓈᓚᐅᑎᒃᑯᑦ) ᑐᑭᓯᓇᑦᓯᐊᑲᓐᓂᖁᓪᓗᒋᑦ. ᑕᐃᒪ 
ᐱᒋᐊᒃᑲᓐᓂᖅᑲᐅᒐᑦᑎᒍ. 
 
ᐊᒻᒪ ᐆᒥᖓ ᐅᖃᕈᒪᓪᓗᖓ ᑖᓐᓇ 
ᑐᓴᒃᑲᓐᓂᕈᒪᔭᐅᓐᓂᖅᐸᑦ ᖃᐅᔨᑎᑕᐅᔪᒪᓪᓗᖓ 
ᐃᓕᒃᓯᓐᓂᒃ ᑕᐃᓐᓇ Dr. Sobol (ᓘᑦᑖᖅ ᓲᐳᓪ) 
ᐃᓕᒃᓯ ᓇᒻᒥᓂᖅ,  

ᐃᓕᒃᓯᓐᓄᑦ ᐅᓂᒃᑳᑑᓗᐊᓯᐊᕐᒪᑦ ᐅᕙᓂ ᑕᒪᕐᒥᒃ 
ᑐᑭᓯᐊᓂᓂ ᐊᔪᕋᔭᕋᑦᑎᒍ ᑖᓐᓇ 
ᐅᖃᖃᑎᒋᒃᑲᓐᓂᕈᒪᓂᐊᖅᑕᓯ 
ᑕᐃᒪᐃᒋᐊᖃᑦᑑᔮᖅᐸᑦ ᐃᒻᒪᖄ Caucus room-
ᒨᕐᓗᑕ ᑕᒪᑐᒥᖓ ᑐᑭᓯᒃᑲᓐᓂᕈᓐᓇᕋᔭᖅᑑᔮᕋᑦᑕ.  
 
ᑭᓯᐊᓂ ᒫᓐᓇ ᑎᑭᖦᖢᒍ ᐃᓄᖁᑎᕗᑦ 
ᐅᐃᒻᒪᖁᖏᓇᑦᑎᒍ ᓴᓗᒪᓇᓱᐊᑦᑎᐊᖁᔭᐅᓪᓗᑎᒃ 
ᐅᖃᐅᑎᔭᐅᖃᑦᑕᖅᑐᑦ ᑕᐃᒃᑯᓇᓐᖑᑦ ᓇᔭᓐᖑᐊᓄᑦ 
ᑭᓯᐊᓂ ᑕᒪᓐᓇ ᐱᑦᑎᕆᐊᓐᖏᑐᒻᒪᕆᐊᓘᔮᕐᒪᑦ 
ᐊᒻᒪᓗ ᑕᐃᒃᑯᐊ ᑕᐃᒪᐃᑦᑐᖅᑖᖅᑐᕕᓃᑦ ᐃᒪᓐᓇ 
ᐊᑦᑕᓇᖅᑐᒦᒻᒪᕆᖏᓐᓂᖏᑦ. 
 
ᑖᓐᓇ ᑐᑭᓯᓪᓗᑎᒎᖃᑦᑕᕐᒪᑦ ᑖᓐᓇ 
ᖁᔭᓐᓇᒦᕈᑎᒋᓯᒪᔭᕗᑦ ᑭᓯᐊᓂ ᐅᔾᔨᖅᑐᕆᐊᖃᑦᑐᒍᑦ 
ᓄᓇᕗᑦᒥ. ᖁᔭᓐᓇᒦᒃ ᑖᓐᓇ 
ᐊᐱᖅᑯᑎᒋᖅᑲᐅᒐᕕᐅᒃ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ. ᑖᓐᓇᐃᓛᒃ ᐃᒫᒃ 
ᖃᐅᔨᒪᖁᔨᑦᑎᐊᕐᕋᑦᑕ ᓄᓇᕗᒻᒥᐅᑕᓕᒫᓂᒃ ᖃᓄᖅ 
ᓄᖅᑲᐅᒥᑎᒍᓐᓇᕐᒪᖔᑎᒍᑦ.  
 
ᑕᕝᕙᓂ ᑲᑎᒪᓂᑦᑎᓐᓂ ᐊᓚᒃᑲᐃᔪᓐᓇᖅᑲᑦ 
ᖃᓄᐃᓘᕆᐊᖃᕋᔭᕐᒪᖔᑕ ᐊᒻᒪᓗ ᖃᓄᖅ 
ᓄᖅᑲᐅᒥᑎᒋᐊᒃᑲᓐᓂᕈᓐᓇᕐᒪᖔᑦᑎᒍᑦ. 
ᐃᑲᔫᑎᒻᒪᕆᐅᒍᓐᓇᖅᑐᖅ ᐅᕙᑦᑎᓐᓄᓕᒫᖅ ᐊᒻᒪ 
ᑭᒡᒐᑐᖅᑕᑎᓐᓄᑦ. ᒥᓂᔅᑕ ᑲᑎᒪᓂᑦᑎᓐᓂ 
ᓇᓗᓇᐃᖅᓯᒍᓐᓇᕐᓂᐊᖅᑲᑦ 
ᖃᐅᔨᒋᐊᕈᒪᒐᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑰᓕ.  

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ 
ᑕᐃᒃᑯᐊ ᖁᔭᓐᓇᒦᖅᖢᒋᑦ ᐊᐱᖅᑯᑎᒋᒐᕕᐅᒃ 
ᖃᐅᔨᓇᕐᒪᑦ ᓇᓗᓇᕈᓐᓃᖅᖢᓂᓗ ᓄᓇᕗᑦ 
ᐃᓱᒫᓗᒐᓚᖕᒪᑕ ᐊᒻᒪᓗ ᑎᑭᑕᐅᓯᒪᓕᖅᖢᑕ 
ᑕᒪᑐᒧᖓ ᐋᓐᓂᐊᕐᓇᕐᒧᑦ.  
 
ᐊᒻᒪᓗ ᐱᓗᐊᖅᑐᒥᒃ ᑕᐃᒃᑯᐊ 
ᓄᕙᖕᓇᖅᑐᓪᓚᕆᐊᓗᒃ ᐃᓕᖅᑯᓯᖃᕐᒪᑦ 
ᑕᐃᒪᐃᑦᑐᓪᓚᕆᐅᓐᖏᖦᖢᓂ 
ᐃᓕᑦᑎᕙᓪᓕᐊᒡᓗᑎᒡᓘᖕᒪᑕ ᑕᐃᒃᑯᐊ ᑲᒪᔨᒋᔭᕗᑦ 
ᓄᓇᓕᖕᓂᑦ frontline workers-ᒋᔭᕗᑦ.  
 
ᑕᐃᒪ ᐱᔾᔪᑎᒋᓪᓗᒍ ᒫᓐᓇᒧᑦ ᐅᖃᕈᓐᓇᖅᑐᖓ 
ᑕᐃᓐᓇ ᐃᖅᑲᓇᐃᔭᖃᑎᒃᑲᓄᑦ ᑲᕋᓴᐅᔭᑎᒍᑦ 
ᖃᐅᒃᐸᑦ ᑕᒡᕗᖓ ᓴᖅᑭᖅᑐᒪᔭᕋ ᑕᐃᒃᑯᓄᖓ 
ᐊᖏᖅᑕᐅᒐᔭᕐᒪᖔᖅ ᐊᐱᖅᑯᑎᒋᖅᑲᐅᒐᒃᑯ. 
ᐊᖏᕐᓂᖅᐸᑕ ᖃᐅᒃᐸᑦ ᑕᒪᑐᒥᖓ 
ᑐᑭᓯᒋᐊᒃᑲᓐᓂᕈᑎᒥᑦ ᓴᖅᑭᑎᑦᑎᓚᖓᔪᖓ ᖃᓄᕐᓗ 
ᓄᓇᕗᒻᒥ ᖃᓄᐃᓕᖓᓪᓚᕆᓕᕐᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᓪᓗ, ᒥᔅᑕ 
ᐅᑲᓕᖅ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᖅ 8. ᑎᑎᖅᑲᒃᑯᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 10. 
ᑭᐅᔾᔪᑏᑦ ᐅᖃᐅᓯᕐᖓᐅᑏᑦ 
ᒪᑐᐃᖅᓯᒋᐊᕈᑎᒥᓂᕐᓄᑦ. ᑲᑎᒪᔾᔪᑎᒃᓴᖅ 11. 
ᑭᐅᔾᔪᑏᑦ ᑮᓇᐅᔭᑦ ᐊᑐᕈᒫᓐᓂᐊᖅᑐᑦ 
ᒪᑐᐃᖅᓯᒋᐊᕈᑎᖏᓐᓄᑦ. ᑲᑎᒪᔾᔪᑎᒃᓴᖅ 12. 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 13. 
ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
ᑲᑎᒪᔾᔪᑎᒃᓴᖅ 14. ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 
15. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓯᐅᑦᓴᒃ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 005 - 3(2): ᓄᓇᕗᒻᒥ 

ᓯᓚᑦᑐᓴᕐᕕᒃ ᐊᕐᕌᒍᑕᒫᑦ ᐅᓂᒃᑳᖏᑦ 2007-
2008 (ᓯᐅᑦᓴᒃ) 

 
ᐊᖓᔪᖅᑲᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓄᓇᕗᒻᒥ 
ᓯᓚᑦᑐᖅᓴᕐᕕᖓᑦᑕ ᐅᑭᐅᖅᑕᖅᑐᒥ ᐊᕐᕌᒍᑕᒫᖅᓯᐅᑎ 
ᐅᒃᓂᑳᖏᑦ 2007-08-ᒧᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᑦ 
ᖃᐃᑕᐅᑲᐃᓐᓇᕐᓕ.  
 
ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᓯᐅᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 006 - 3(2): 

ᑭᒡᒐᖅᑐᐃᓂᕐᒥᑦ ᐃᖅᑲᓇᐃᔭᖅᑎᓂᑦ ᑎᓯᐱᕆ 
31, 2008 ᑎᑭᓯᒪᓕᖅᑎᓪᓗᒍ (ᓯᐅᑦᓴᒃ) 

 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᖅᑲᖁᑎᖏᑦ 
ᓴᖅᑭᕈᒪᓪᓗᒋᑦ ᑕᒃᑯᐊ ᒐᕙᒪᒃᑯᓐᓄᑦ 
ᐱᓕᕆᕝᕕᖏᑦᑕ ᐃᖅᑲᓇᐃᔭᖅᑏᑦ ᖃᑦᓯᐅᓕᕐᒪᖔᑕ 
ᓈᓴᖅᑕᐅᓂᑯᑦ ᑎᓯᐱᕆ 31, 2008-ᖑᑎᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 
ᓴᖅᑭᑕᐅᓂᖏᑦ. ᒥᔅᑕ ᐅᑲᓕᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 008 - 3(2): ᑎᑎᖅᑲᖅ 

ᒥᓂᔅᑕᒧᑦ ᐃᖃᓗᓐᓂ ᐃᓪᓗᓕᕆᔨᒃᑯᓐᓂ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑎᑎᖅᑲᒃ 
ᑐᕌᖅᑎᓯᒪᔪᖅ ᑖᔅᓱᒧᖓ ᐃᓪᓗᓕᕆᓂᕐᒧᑦ 
ᒥᓂᔅᑕᐅᔪᒧᑦ ᐊᑲᓚᒃᑲᖅᑎᒍᒪᓕᕐᒥᔭᒃᑲ 
ᑲᑎᒪᕕᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 
ᓴᖅᑭᑕᐅᓂᖏᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 007 - 3(2): 

ᒪᓕᒐᖅᑎᒍᑦ ᐱᑕᖃᕆᐊᓖᑦ ᓴᖅᑭᑎᑦᑎᓂᕐᒧᑦ 
ᐅᓂᒃᑳᓂᑦ ᐊᒻᒪ ᐊᓯᖏᓐᓂ ᐸᐃᑉᐹᓂᑦ 
ᒪᓕᒐᓕᐅᕐᕕᒻᒥ ᓄᓇᕗᒻᒥ (ᐅᖃᖅᑎ) 

 
ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑎᑎᖅᑲᒥ 
ᓴᖅᑭᑎᑦᑎᔪᒪᒐᒪ ᓈᓴᖅᑕᐅᖃᑦᑕᖅᑐᑦ 
ᒪᓕᒐᔅᓴᖏᓐᓂ ᖃᓄᖅ ᑎᑎᖅᑲᐃᑦ ᐅᓂᒃᑳᑦ 
ᓴᖅᑭᑕᐅᔪᔅᓴᐅᒻᒪᖔᑕ ᐊᓯᖏᓪᓗ ᑎᑎᖅᑲᑦ  
ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓄᑦ ᓄᓇᕗᒻᒥ. ᑕᐃᒃᑯᐊ 
ᑎᑎᕋᖅᓯᒪᓂᖏᑦ ᑎᑎᕋᖅᑕᐅᒋᐊᖃᖃᑦᑕᕐᒪᑕ  



ᕿᑎᖅᑰ, ᔫᓂ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

56 

ᒪᓕᒐᐃᑦ ᒪᓕᓪᓗᒋᑦ ᑎᑎᖅᑲᑦ ᓴᖅᑭᑕᐅᒐᐃᒻᒪᑕ. 
ᑕᐃᓐᓇ ᒪᐃ 31, 1999-ᒧᑦ ᑎᑭᑦᑐᒍ 
ᓄᑕᖑᒋᐊᖃᕐᖓᑕ. ᖁᔭᓐᓇᒦᒃ. 
 
ᑎᑎᖅᑲᑦ ᓴᖅᑭᑕᐅᓂᖏᑦ. 16. ᐃᕝᕕᑦ. ᑎᑎᕋᖅᑏᑦ 
15-ᒥ ᑎᑎᖅᑲᐃᑦ ᓴᖅᑭᑕᐅᓂᖏᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 009 - 3(2): ᑭᐅᔾᔪᑎᒃ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 84 - 
3(1) ᒪᒥᓴᖅᑕᐅᓂᖏᑦ 
ᐃᓕᓐᓂᐊᕆᐊᐸᓚᐅᖅᓯᒪᔪᓄᑦ (ᑎᑎᕋᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 010 - 3(2): ᑭᐅᔾᔪᑎᒃ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 88 - 
3(1) ᐱᓐᖑᐊᖃᑦᑕᓂᕐᒧᑦ ᐱᔾᔪᓯᐊᖅ 
(ᑎᑎᕋᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 011 - 3(2): ᑭᐅᔾᔪᑎᒃ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 93 - 
3(1) ᐃᖏᕋᔪᓕᕆᓂᕐᒧᑦ ᐊᑭᖏᑦ 
ᖃᖓᑕᓲᒃᑯᕕᓄᑦ (ᑎᑎᕋᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 012 - 3(2): ᑭᐅᔾᔪᑎᒃ 

ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 1 - 
3(1) ᐋᓐᓂᐊᖅᑐᓕᕆᓂᕐᒧᑦ 
ᐊᑦᑕᓇᖅᑕᐃᓕᓂᕐᒧᑦ ᒪᓕᒐᐃᑦ ᒐᕙᒪᒃᑯᑦ 
ᐃᓪᓗᖁᑎᖏᓐᓄᑦ ᐃᖃᓗᓐᓂ (ᑎᑎᕋᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 013 - 3(2): ᑭᐅᔾᔪᑎᒃ 

ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 2 - 
2(1) ᐋᓐᓂᐊᖅᑐᓕᕆᓂᕐᒧᑦ 
ᐊᑦᑕᓇᖅᑕᐃᓕᓂᕐᒧᑦ ᒪᓕᒐᐃᑦ ᒐᕙᒪᒃᑯᑦ 
ᐃᓪᓗᖁᑎᖏᓐᓄᑦ ᐃᖃᓗᓐᓂ (ᑎᑎᕋᖅᑎ) 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ, ᑕᓪᓕᒪᓂᒃ ᑎᑎᖅᑲᓂᒃ ᓴᖅᑮᔪᒪᒐᒪ 
ᐱᖓᓱᑦ ᑕᐃᒃᑯᐊ ᓯᕗᓪᓕᖅᐹᑦ ᐊᐱᖅᑯᑎᒥᓃᑦ 
ᖃᐅᔨᒃᑲᐅᑎᑦ ᐱᖓᔪᐊᓂ ᒪᓕᒐᓕᐅᖅᑏᑦ 
ᑲᑎᒪᑎᓪᓗᒋᑦ ᐊᐱᖅᑯᑎᒥᓃᑦ 84, 88 ᐊᒻᒪᓗ 93 
ᐊᒻᒪ ᒪᕐᕉᒃ ᑭᐅᔾᔪᑏᑦ ᑎᑎᖅᑲᓄᑦ ᐊᐱᖅᑯᑎᒥᓂᕐᓄᑦ 
ᐱᖓᔪᐊᓂ ᑲᑎᒪᑎᓪᓗᒋᑦ 1 ᐊᒻᒪ 2 
ᐊᐱᖅᑯᑎᒦᓃᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 
ᓴᖅᑭᑕᐅᓂᖏᑦ. 16, ᐱᖁᔨᕗᖔᕈᑏᑦ, 
ᖃᐅᔨᒃᑲᐅᑕᐅᓂᖏᑦ. ᒥᔅᑕ ᐅᑲᓕᖅ. 

 
ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 002 - 3(2): 

ᓄᖅᑲᖓᑎᑕᐅᑲᐃᓐᓇᕐᓂᖓ ᒪᓕᒐᓕᐅᖅᑎ 
ᓇᑦᑎᓕᒻᒧᑦ ᒪᓕᒐᓕᐅᖅᑎᓄᑦ - 
ᖃᐅᔨᒃᑲᐃᒍᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᓗᓇᐃᖅᓯᔪᒪᕗᖓ ᓇᒡᒐᔾᔭᐅᒥ, ᔫᓂ 8-ᖑᓕᖅᐸᑦ, 
ᓅᑦᑎᒋᐊᓛᕋᒪ ᐆᒥᖓ:  
 
ᑕᐃᒪᐃᒻᒪᑦ ᓅᑦᑎᒋᐊᖅᑯᖓ, ᐊᐃᑉᐱᖅᑕᐅᓪᓗᖓ 
ᑭᒡᒐᑐᖅᑐᒧᑦ ᐊᑯᓪᓕᕐᒧᑦ, ᑖᓐᓇ ᐃᓄᒃ ᐸᐅᓗᓯ, 
ᑭᒡᒐᑐᖅᑐᖅ ᓇᑦᑎᓕᒻᒥᒃ, ᓄᖅᑲᖓᑲᐃᓐᓇᖁᓪᓗᒍ 
ᑮᓇᐅᔭᓕᐅᓐᖏᓪᓗᓂ ᑲᑎᒪᓂᑦᑎᓐᓂ ᑖᒃᓱᒥᖓ 
ᐅᐱᕐᖓᔅᓵᖅ ᑲᑎᒪᓂᑦᑎᓐᓂ 2009 ᑕᒫᓂ 
ᓄᓇᑦᑎᓐᓂ.  
 
ᐅᖃᖅᑎᑦᑎᔩ, ᐊᑲᐅᓈᓕᖅᑲᑦ 
ᐊᖏᖅᑕᐅᔪᒪᓂᐊᕐᒥᔪᖓ ᑖᓐᓇ ᑲᔪᓯᖁᓪᓗᒍ 
ᓅᒋᐊᕈᑎ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕈᑎᓂᒃ ᖃᐅᔨᒃᑲᐃᓂᖅ. ᑲᑎᒪᔾᔪᑎᒃᓴᖅ 
17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ 
ᐱᖁᔨᕗᒑᕈᑎᖏᓐᓂᒃ ᖃᐅᔨᒃᑲᐅᑎᓂ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 17: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔪᒃᓴᐅᒐᕕᑦ ᓇᒡᒐᔾᔭᐅᒥ, ᔫᓂ 8, 
2009-ᖑᑎᓪᓗᒍ, ᑕᐃᒪ ᒪᓕᒐᒃᓴᖅ 1, ᐃᓚᒋᐊᕈᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2009-2010, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ  

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
18. ᐱᒋᐊᖅᑎᑕᐃᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 18: ᐱᒋᐊᖅᑎᑕᐃᑦ 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᖏᖅᑕᐅᔪᒪᓕᕐᒥᔪᖓ ᑕᕝᕙᓂ ᑲᑎᒪᕕᑦᑎᓐᓂ 
ᑖᓐᓇ ᓅᒋᐊᕈᑎ ᑲᔪᓯᒍᓐᓇᖁᓪᓗᒍ ᐅᓪᓗᒥ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᔅᑕ ᐅᑲᓕᖅ 
ᐊᐱᕆᒻᒪᑦ ᐃᓕᒃᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᑖᓐᓇ 
ᐱᕿᖁᔨᕗᖔᕈᑎᔅᓴᓂ ᐅᓪᓗᒥ 
ᐱᓕᕆᐊᕐᕆᔪᒪᓪᓗᓂᐅᒃ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ ᐅᑲᓕᖅ. 
 
ᐱᒋᐊᖅᑎᑕᖅ 002 - 3(2): 

ᓄᖅᑲᖓᑎᑕᐅᑲᐃᓐᓇᕐᓂᖓ ᒪᓕᒐᓕᐅᖅᑎ 
ᓇᑦᑎᓕᒻᒧᑦ ᒪᓕᒐᓕᐅᖅᑎᓄᑦ (ᐅᑲᓕᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᓂᕈᐊᖅᑕᐅᖃᑎᒋᓯᒪᔭᒃᑲ.  
 
ᑕᐃᒪᐃᒻᒪᑦ ᒪᓕᒐᕗᑦ ᓇᒻᒪᓕᒃ 18(1)(b) ᑖᒃᑯᐊ 
ᑲᑎᒪᕕᔾᔪᐊᑦᑕ ᐊᒻᒪᓗ ᐊᐅᓚᑦᑎᔩᑦ ᒪᓕᒐᖓ 
ᐱᔪᓐᓇᐅᑎᖃᕝᕕᖃᓐᖓᑦ ᑕᕝᕙᓂ ᑲᑎᒪᕕᑦᑎᓐᓂ 
ᓇᓕᐊᓐᓂᑐᐃᓐᓇᖅ ᐅᐸᑦᑎᑦᑎᒍᓐᓇᕋᑦᑕ ᐊᒻᒪᓗ 
ᐃᑲᔪᕐᓗᑕ ᓂᕈᐊᖅᑕᐅᖃᑎᒋᓯᒪᔭᑦᑎᓐᓂᒃ. 
 
ᐊᒻᒪᓗ ᑕᐃᒪᐃᒻᒪᑦ, ᑖᓐᓇ ᒪᓕᒐᖅ ᓇᒻᒪᓕᒃ 
18(1)(c) ᑕᕝᕙᓂ ᑲᑎᒪᕕᔾᔪᐊᑎᓐᓂᒃ ᐊᒻᒪᓗ 
ᐊᐅᓚᑦᑎᔩᑦ ᒪᓕᒐᖓ ᑖᒃᑯᐊ ᒪᓕᒐᓕᐅᖅᑎᕗᑦ 
ᐱᕕᖃᕐᖓᑦ ᓇᓕᐊᓐᓂᑐᐃᓐᓇᖅ 
ᐃᓂᖅᑎᕆᔪᓐᓇᖅᑐᓂ ᓂᕈᐊᖅᑕᐅᓯᒪᔪᒥᒃ. 
 
ᐊᒻᒪᓗ ᑕᐃᒪᐃᒻᒪᑦ, ᑖᓐᓇ ᐃᓚᒋᔭᕗᑦ 
ᓂᕈᐊᖅᑕᐅᖃᑎᒋᓯᒪᔭᕗᑦ ᓇᑦᑎᓕᒻᒧᑦ 
ᐅᐸᓐᖐᓐᓇᖃᑦᑕᓚᐅᕐᖓᑦ ᐅᓂᒃᑳᕋᓂ. ᖃᓄᖅ 
ᐱᐅᓯᕆᓚᐅᕐᒪᖔᒍ ᐅᑉᐱᕆᔭᑦᑎᓐᓂᒃ ᑕᐃᒫᒃ 
ᑲᑎᒪᑎᓪᓗᑕ ᑲᑎᒪᔨᐅᓪᓗᑕ ᐊᒻᒪᓗ ᐊᒡᒍᖅᓯᒪᓪᓗᑕ;  
 
ᐊᒻᒪᓗ ᑕᐃᒪᐃᒻᒪᑦ, ᑲᑎᒪᕕᑦᑎᓐᓂ 
ᐅᑉᐱᕆᔭᐅᑦᑎᐊᕐᕈᒪᒐᑦᑕ ᐊᒻᒪᓗ ᖃᐅᔨᒪᓕᕋᑦᑕ 
ᑖᓐᓇ ᐃᓂᖅᑎᕆᐊᖃᕋᑦᑎᒍᑦ 
ᓂᕈᐊᖅᑕᐅᖃᑎᒋᓯᒪᔭᕗᑦ.  
 

ᑕᐃᒪᐃᒻᒪᑦ ᓅᑦᑎᒋᐊᖅᑯᖓ, ᐊᐃᑉᐱᖅᑕᐅᓪᓗᖓ 
ᑖᒃᓱᒧᖓ ᑭᒡᒐᖅᑐᖅᑐᒧᑦ ᐊᑯᓪᓕᕐᒧᑦ, ᑖᓐᓇ ᐃᓄᒃ 
ᐸᐅᓗᓯ, ᓂᕈᐊᖅᑕᐅᓯᒪᔪᖅ ᓇᑦᑎᓕᒻᒥᒃ, 
ᓄᖅᑲᖓᑲᐃᓐᓇᖁᓪᓗᒍ ᑮᓇᐅᔭᓕᐅᓐᖏᓪᓗᓂ 
ᑲᑎᒪᓂᑦᑎᓐᓂ ᑕᒫᓂ ᐅᐱᕐᖓᔅᓵᒥ 2009-ᒥ 
ᑕᕝᕙᓂ ᑲᑎᒪᑎᓪᓗᑕ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᒪᑦ. 
ᑖᒃᓱᒥᖓ ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ, ᐃᓵᓪᓕᑦ. 
ᖁᔭᓐᓇᒦᒃ. ᓈᒻᒪᓴᖏᑦᑐᑦ? ᐊᑭᕋᖅᑐᖅᑐᑦ? ᑕᓐᓇ 
ᐱᖁᔨᕗᖔᕈᑦ ᐃᓕᔅᓯᓐᓄᓕᒫᖅ ᐊᖏᖅᑕᐅᔪᖅ. 
ᖁᔭᓐᓇᒦᒃ. 
 
ᑲᑎᒪᔾᔪᑎᒃᓴᑎᓐᓂ 18. ᐱᖁᔨᕗᖔᕈᑎᑦ. 19. 
(ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ 
ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᒍᒪᕗᖓ ᒪᓕᒐᓕᐅᖅᑎᓄᑦ 
ᐊᑐᓐᖏᑲᐃᓐᓇᖁᓪᓗᒍ ᒪᕐᕉᓐᓂᒃ ᐅᓪᓘᓐᓂᒃ 
ᖃᐅᔨᒃᑲᐃᓯᒪᒋᐊᖃᕐᓂᖅ ᒪᓕᒐᒃᓴᖅ 1, ᐃᓚᒋᐊᕈᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2009-2010, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᓐᓇ 
ᐅᓪᓘᓐᓂᒃ ᒪᕐᕉᓐᓂᒃ ᖃᐅᔨᒃᑲᐃᒋᐊᖃᖅᓯᒪᓐᓂᖅ 
ᓯᕗᓂᐊᒍ ᐊᑐᓐᖏᑲᐃᓐᓇᕐᓗᒍ ᐅᓪᓗᒥ 
ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 1. ᐋᒡᒑᖅᑕᐃᕙ? 
ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ ᒥᓂᔅᑕ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᑲᖏᖅᖠᐅᑉ ᓂᒋᐊᓄᑦ 
ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 1, ᐃᓚᒋᐊᕈᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2009-2010, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᕐᒪᑕ, 
ᓈᒻᒪᓴᖅᑐᑦ ᐃᓵᓪᓕᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 
ᑲᔪᓯᕗᖅ. ᒪᓕᒐᒃᓴᖅ 1 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᑯᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 20. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐊᖓᔪᖅᑳᖅ 
ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊ ᑎᑭᕋᕐᔪᐊᓪᓗ 
ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 1, ᐃᓚᒋᐊᕈᑦ 
(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2009-2010, ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᓄᓇᕗᑦ ᒐᕙᒪᒃᑯᖏᓐᓂ 
ᐊᐅᓚᔾᔪᑎᓄᓪᓗ ᐋᖅᑭᐅᒪᐃᓐᓇᕈᑎᓄᓪᓗ 
ᐊᑭᓕᐅᑎᑦᓴᓄᑦ ᐊᕐᕌᒍᓕᒫᒧᑦ ᒫᑦᓯ 31, 2010 
ᑎᑭᓪᓗᒍ ᐊᑐᖅᑕᐅᓂᐊᖅᑐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᕐᒪᑕ. 
ᓈᒻᒪᓴᖅᑐᑦ ᐃᓵᒋᑦᓯ. ᐊᑭᕋᖅᑐᑦᑐᑦ. ᐱᖁᔨᕗᖔᕈᑦ 
ᑲᔪᓯᕗᖅ. ᒪᓕᒐᒃᓴᖅ 1 ᑲᑎᒪᔨᓕᒫᓄᑦ ᑲᑎᓕᖅᐸᑕ 
ᑲᒪᒋᔭᐅᓂᐊᓕᖅᑐᑦ.  
 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 21. ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ. ᒥᔅᑕ ᓂᖏᐅᖓᓐ. 

 
ᐱᒋᐊᖅᑎᑕᖅ 003 - 3(2): ᑲᑎᒪᓂᖅ 

ᓄᖅᑲᖓᓂᖓ ᐅᓪᓗᒧᑦ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᓕᓪᓗᒍ ᒪᓕᒐᖅ 46, ᐱᒋᐊᖅᑎᑦᑎᕗᖓ, 
ᐊᐃᑉᐱᖅᑕᐅᓪᓗᖓ ᐊᒥᑦᑐᖅ ᒪᓕᒐᓕᐅᖅᑎᖓᓄᑦ, 
ᓄᖅᑲᖁᓪᓗᑕ ᐅᓪᓗᒥ ᑲᑎᒪᓂᑦᑎᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᐱᖁᔨᕗᖔᕈᑦ ᓈᒻᒪᒻᒪᑦ, ᐊᑭᕋᖅᑐᕋᔅᓴᐅᒐᓂᓗ. 
ᓈᒻᒪᓴᖅᑐᑦ ᐃᓵᓪᓗᓯ. ᖁᔭᓐᓇᒦᒃ. ᐊᑭᕋᖅᑐᑦᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᑲᑎᒪᔾᔪᑎᒃᓴᖅ 24-
ᒨᖅᑕᐅᑎᒋᓂᐊᓕᖅᑐᒍᑦ. ᑲᑎᒪᔾᔪᑎᒃᓴᐃᑦ. ᒥᔅᑕ 
ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ  
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᒃᓴᐃᑦ ᔫᓂ 5-ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑏᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 



ᕿᑎᖅᑰ, ᔫᓂ 4, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 
ᐅᓪᓗᑐᐃᓐᓇᓐᖑᕋᓱᐊᕐᓂᖓᓐᓂ, ᔫᓂ 5, 10-ᒨᖅᑲᑦ 
ᐅᓪᓛᒃᑯᑦ ᐱᒋᐊᓛᕆᕗᒍᑦ. 
 
ᐃᖅᓱᒃᑏ 
 
>>ᑲᑎᒪᓂᖅ ᓄᖅᑲᖅᑐᖅ 15:19ᒥ



 

 

 


